
	Хуралдааны дэлгэрэнгүй тэмдэглэл: 
	

	
	1. “Эдийн засгийн хүндрэлийг даван туулах, тогтворжуулах хөтөлбөр батлах тухай” Улсын Их Хурлын тогтоолын төсөл  /Засгийн газар 2016.10.27-ны өдөр өргөн мэдүүлсэн, хэлэлцэх эсэх/.
	5-45

	
	2. “Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай” Улсын Их Хурлын тогтоолын төсөл /Засгийн газар 2016.10.27-ны өдөр өргөн мэдүүлсэн, хэлэлцэх эсэх/.
	45-48

	
	2. “Ашигт малтмалын лиценз олголт, газрын тосны хайгуулын зөвшөөрөл бүхий компаниудын хайгуулын болон олборлолтын үйл ажиллагааны явц, Тавантолгой болон стратегийн ач холбогдол бүхий бусад ордыг эдийн засгийн эргэлтэд оруулах чиглэлээр хийгдэж байгаа ажлын явц, “Эрдэнэт” уулын баяжуулах үйлдвэрийн үйлдвэрлэл, технологийн явц байдал, цаашдын чиг хандлагын талаар” Уул уурхай, хүнд үйлдвэрийн сайдын мэдээлэл.
	48-71


Монгол Улсын Их Хурлын 2016 оны намрын ээлжит чуулганы 

Эдийн засгийн байнгын хорооны 11 дүгээр сарын 02-ны өдөр 

/Лхагва гараг/-ийн хуралдааны гар тэмдэглэл

Улсын Их Хурлын гишүүн С.Чинзориг ирц, хэлэлцэх асуудлын дарааллыг танилцуулж, хуралдааныг даргалав.  


Ирвэл зохих 19 гишүүнээс 11 гишүүн ирж, 57.9 хувийн ирцтэйгээр хуралдаан 10 цаг 30 минутад Төрийн ордны “Их эзэн Чингис хаан” танхимд эхлэв. 

Чөлөөтэй: Ж.Бат-Эрдэнэ, Х.Болорчулуун, Л.Болд, Ц.Даваасүрэн; 


Эмнэлгийн чөлөөтэй: С.Бямбацогт;


Тасалсан: З.Нарантуяа, Д.Сумъяабазар, Л.Энх-Амгалан.

Хэлэлцэх асуудлын дараалалтай холбогдуулан Улсын Их Хурлын гишүүн Д.Дамба-Очир, Б.Жавхлан нар санал хэлэв. 

Нэг. “Эдийн засгийн хүндрэлийг даван туулах, тогтворжуулах хөтөлбөр батлах тухай” Улсын Их Хурлын тогтоолын төсөл  /Засгийн газар 2016.10.27-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Уул уурхай, хүнд үйлдвэрийн сайд Ц.Дашдорж, Хүнс, хөдөө аж ахуй, хөнгөн үйлдвэрийн сайд П.Сэргэлэн, Сангийн яамны Төрийн нарийн бичгийн дарга Б.Нямаа, Зам, тээврийн хөгжлийн яамны Төрийн нарийн бичгийн дарга Ж.Бат-Эрдэнэ, Уул уурхай, хүнд үйлдвэрийн яамны Төрийн нарийн бичгийн дарга Г.Нандинжаргал, Монголбанкны дэд ерөнхийлөгч Б.Лхагвасүрэн, Үндэсний статистикийн хорооны дарга А.Ариунзаяа, Санхүүгийн зохицуулах хорооны дарга Ц.Даваасүрэн, Үндэсний хөгжлийн газрын дарга Б.Баярсайхан, Шударга өрсөлдөөн, хэрэглэгчийн төлөө газрын дарга Б.Лхагва нар оролцов. 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, Д.Мягмарцэрэн, референт Н.Эрдэнэцэцэг нар байлцав. 

Хууль санаачлагчийн илтгэлийг Уул уурхай, хүнд үйлдвэрийн сайд Ц.Дашдорж танилцуулав. 

Хууль санаачлагчийн илтгэлтэй холбогдуулан Улсын Их Хурлын гишүүн Л.Болд, Т.Аюурсайхан, С.Чинзориг, Д.Эрдэнэбат, Д.Дамба-Очир, Б.Ундармаа, Ц.Нямдорж нарын тавьсан асуултад Уул уурхай, хүнд үйлдвэрийн сайд Ц.Дашдорж, Хүнс, хөдөө аж ахуй, хөнгөн үйлдвэрийн сайд П.Сэргэлэн, Сангийн яамны Төрийн нарийн бичгийн дарга Б.Нямаа, Монголбанкны дэд ерөнхийлөгч Б.Лхагвасүрэн нар хариулж, тайлбар хийв. 

Улсын Их Хурлын гишүүн Л.Болд, Д.Сумъяабазар, Т.Аюурсайхан, С.Чинзориг, Л.Элдэв-Очир нар үг хэлэв. 

Д.Тэрбишдагва: - "Эдийн засгийн хүндрэлийг даван туулах, тогтворжуулах хөтөлбөр батлах тухай” Улсын Их Хурлын тогтоолын төслийг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:

11


Татгалзсан:

2


Бүгд:


13


84.6 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Д.Дамба-Очир Улсын Их Хурлын чуулганы нэгдсэн хуралдаанд танилцуулахаар тогтов.

Байнгын хорооноос дээрх тогтоолын төслийг хэлэлцүүлэгт бэлтгэх үүрэг бүхий ажлын хэсэг байгуулахаар болж, ажлын хэсгийн ахлагчаар Улсын Их Хурлын гишүүн Д.Дамба-Очирыг томилов. 

Уг асуудлыг 12 цаг 51 минутад хэлэлцэж дуусав. 


Хоёр. “Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай” Улсын Их Хурлын тогтоолын төсөл /Засгийн газар 2016.10.27-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Уул уурхай, хүнд үйлдвэрийн сайд Ц.Дашдорж, Хүнс, хөдөө аж ахуй, хөнгөн үйлдвэрийн сайд П.Сэргэлэн, Сангийн яамны Төрийн нарийн бичгийн дарга Б.Нямаа, Зам, тээврийн хөгжлийн яамны Төрийн нарийн бичгийн дарга Ж.Бат-Эрдэнэ, Уул уурхай, хүнд үйлдвэрийн яамны Төрийн нарийн бичгийн дарга Г.Нандинжаргал, Монголбанкны дэд ерөнхийлөгч Б.Лхагвасүрэн, Үндэсний статистикийн хорооны дарга А.Ариунзаяа, Санхүүгийн зохицуулах хорооны дарга Ц.Даваасүрэн, Үндэсний хөгжлийн газрын дарга Б.Баярсайхан, Шударга өрсөлдөөн, хэрэглэгчийн төлөө газрын дарга Б.Лхагва нар оролцов. 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, Д.Мягмарцэрэн, референт Н.Эрдэнэцэцэг нар байлцав. 

Хууль санаачлагчийн илтгэлийг Уул уурхай, хүнд үйлдвэрийн сайд Ц.Дашдорж танилцуулав. 

Хууль санаачлагчийн илтгэлтэй холбогдуулан Улсын Их Хурлын гишүүдээс асуулт гараагүй болно. 

Улсын Их Хурлын гишүүн Л.Болд, Д.Тэрбишдагва нар үг хэлэв. 

Д.Тэрбишдагва: - “Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай” Улсын Их Хурлын тогтоолын төслийг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:

10


Татгалзсан:

3


Бүгд:


13


76.9 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Б.Ундармаа Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 12 цаг 02 минутад хэлэлцэж дуусав. 


Гурав. Ашигт малтмалын лиценз олголт, газрын тосны хайгуулын зөвшөөрөл бүхий компаниудын хайгуулын болон олборлолтын үйл ажиллагааны явц, Тавантолгой болон стратегийн ач холбогдол бүхий бусад ордыг эдийн засгийн эргэлтэд оруулах чиглэлээр хийгдэж байгаа ажлын явц, “Эрдэнэт” уулын баяжуулах үйлдвэрийн үйлдвэрлэл, технологийн явц байдал, цаашдын чиг хандлагын талаар Уул уурхай, хүнд үйлдвэрийн сайдын мэдээлэл

Хэлэлцэж буй асуудалтай холбогдуулан Уул уурхай, хүнд үйлдвэрийн сайд Ц.Дашдорж, Уул уурхай, хүнд үйлдвэрийн сайдын Уул уурхайн асуудал хариуцсан зөвлөх С.Энх-Амгалан, Уул уурхай, хүнд үйлдвэрийн яамны Төрийн нарийн бичгийн дарга Г.Нандинжаргал, Ашигт малтмал, газрын тосны газрын дарга Б.Баатарцогт, Уул уурхай, хүнд үйлдвэрийн яамны Геологийн бодлогын газрын дарга Д.Ганбат, мөн яамны Хуулийн хэлтсийн дарга С.Мандахбат, Хүнд үйлдвэрийн бодлогын газрын дарга Б.Баатарсүх, Түлшний бодлого, зохицуулалтын газрын дарга Ч.Чулуунбат, Уул уурхайн бодлогын газрын ахлах мэргэжилтэн Д.Дамба нар оролцов. 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, Д.Мягмарцэрэн, референт Н.Эрдэнэцэцэг нар байлцав. 

 Ашигт малтмалын лиценз олголт, газрын тосны хайгуулын зөвшөөрөл бүхий компаниудын хайгуулын болон олборлолтын үйл ажиллагааны явц, Тавантолгой болон стратегийн ач холбогдол бүхий бусад ордыг эдийн засгийн эргэлтэд оруулах чиглэлээр хийгдэж байгаа ажлын явц, “Эрдэнэт” уулын баяжуулах үйлдвэрийн үйлдвэрлэл, технологийн явц байдал, цаашдын чиг хандлагын талаар Уул уурхай, хүнд үйлдвэрийн сайд Ц.Дашдорж мэдээлэл хийв. 

Мэдээлэлтэй холбогдуулан Улсын Их Хурлын гишүүн Л.Болд, Т.Аюурсайхан, Д.Дамба-Очир, Б.Дэлгэрсайхан, Д.Тэрбишдагва нарын тавьсан асуултад Уул уурхай, хүнд үйлдвэрийн сайд Ц.Дашдорж, мөн яамны Хүнд үйлдвэрийн бодлогын газрын дарга Б.Баатарсүх, Уул уурхайн бодлогын газрын ахлах мэргэжилтэн Д.Дамба нар хариулж, тайлбар хийв. 

Улсын Их Хурлын гишүүн Л.Болд, Д.Тэрбишдагва нар үг хэлэв. 

Улсын Их Хурлын гишүүд Уул уурхай, хүнд үйлдвэрийн сайдын мэдээллийг сонсов. 


Хуралдаан 3 цаг 31 минут үргэлжилж, 19 гишүүнээс 11 гишүүн ирж, 57.9 хувийн ирцтэйгээр 13 цаг 21 минутад өндөрлөв. 

Тэмдэглэлтэй танилцсан: 


ЭДИЙН ЗАСГИЙН 


БАЙНГЫН ХОРООНЫ 


ДАРГА







Д.ТЭРБИШДАГВА

Тэмдэглэл хөтөлсөн: 


ПРОТОКОЛЫН АЛБАНЫ 


ШИНЖЭЭЧ






Ц.АЛТАН-ОД
МОНГОЛ УЛСЫН ИХ ХУРЛЫН 

2016 ОНЫ НАМРЫН ЭЭЛЖИТ ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 11 ДҮГЭЭР САРЫН 02-НЫ ӨДӨР /ЛХАГВА ГАРАГ/-ИЙН 

ХУРАЛДААНЫ ДЭЛГЭРЭНГҮЙ

ТЭМДЭГЛЭЛ

Хуралдаан 09 цаг 50 минутад эхлэв.

Д.Тэрбишдагва: - Эдийн засгийн байнгын хорооныхоо гишүүдийн энэ өдрийн амгаланг айлтгая. Ирц 52.6 хувьтай байна. 

Эдийн засгийн байнгын хорооны хэлэлцэх асуудлаа та бүгдэд танилцуулъя. Нэгдүгээрт, “Эдийн засгийн хүндрэлийг даван туулах, тогтворжуулах хөтөлбөр” батлах тухай Улсын Их Хурлын тогтоолын төслийг хэлэлцэх эсэх. 

Хоёрт нь, Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай Улсын Их Хурлын тогтоолын төслийг хэлэлцэх эсэх. 

Гуравт нь, энэ манай Байнгын хорооны гишүүдийн саналаар Эдийн засгийн байнгын хороо энэ эдийн засгийн хүндрэлтэй үед бол энэ сайд нарын мэдээллийг сонсъё гэсэн ийм санал тавьсны дагуу Байнгын хорооны хурал болгоноор ийм мэдээлэл сонсоно. Өнөөдөр Уул уурхай, хүнд үйлдвэрийн сайдын мэдээллийг сонсоно. 

Энэ дээр Ашигт малтмалын лиценз олголт, газрын тосны хайгуулын зөвшөөрөл бүхий компаниудын хайгуулын болон олборлолтын үйл ажиллагааны явц, Тавантолгой болон стратегийн ач холбогдол бүхий бусад ордыг эдийн засгийн эргэлтэд оруулах чиглэлээр хийгдэж байгаа ажлын явц, “Эрдэнэт” уулын баяжуулах үйлдвэрийн үйлдвэрлэл, технологийн явц байдал, цаашдын чиг хандлагын талаар Уул уурхай, хүнд үйлдвэрийн сайдын мэдээллийг сонсоно. 

Төгсгөлд нь ажлын хэсэг байгуулах тухай. Эдийн засгийн хүндрэлийг даван туулах, тогтворжуулах хөтөлбөр батлах тухай Улсын Их Хурлын тогтоолын төслөөр ажлын хэсэг байгуулах ийм 4 асуудал хэлэлцэнэ. Хэлэлцэх асуудалтай холбогдуулаад асуулттай гишүүд байна уу? Байхгүй бол хэлэлцэх асуудлаа баталъя. 
Нэг. “Эдийн засгийн хүндрэлийг даван туулах, тогтворжуулах хөтөлбөр батлах тухай” Улсын Их Хурлын тогтоолын төсөл  /Засгийн газар 2016.10.27-ны өдөр өргөн мэдүүлсэн, хэлэлцэх эсэх/

“Эдийн засгийн хүндрэлийг даван туулах, тогтворжуулах хөтөлбөр батлах тухай” Улсын Их Хурлын тогтоолын төслийн талаар төсөл санаачлагчийн илтгэлийг. Б.Чойжилсүрэн сайд өөр Байнгын хорооны хурал дээр байгаа юм байна. Засгийн газрыг төлөөлөөд Уул уурхай, хүнд үйлдвэрийн сайд Ц.Дашдорж танилцуулна. 

Ер нь манай Байнгын хороон дээр Б.Чойжилсүрэн гэдэг сайд нэг ч удаа үзэгдээгүй шүү. Ер нь нэг удаа албан ёсоор урих хэрэгтэй байх. Өнөөдөр бол давхардаж байгаа юм байна. Тийм учраас Ц.Дашдорж сайдыг урьж байна. 

Ц.Дашдорж: - Байнгын хороон дарга, Улсын Их Хурлын эрхэм гишүүдийн энэ өглөөний амгаланг айлтгая. 

Засгийн газар Монголбанктай хамтран боловсруулсан Эдийн засгийн хүндрэлийг даван туулах, тогтворжуулах хөтөлбөрийн төслийг танилцуулж байна. 

Монгол Улс 2013, 2014 онд нэг хүнд ногдох үндэсний нийт орлогын хэмжээгээр Дэлхийн банкны дундаж, дээгүүр орлоготой орны ангилалд дэвшин орсон боловч 2015 онд эдийн засгийн өсөлт саарсан. Төгрөгийн ханш унасантай холбоотой нэг шат уруудаж дундаж, доогуур орлоготой орны ангилалд буцан шилжин ороод байна. 

Эдийн засгийн өсөлт саарч, төгрөгийн ханш суларсан нь манай улсын голлох экспортын бүтээгдэхүүнүүдийн Дэлхийн зах зээлийн үнэ буурсан. Мөн 2011 онд 4.7 тэрбум америк доллар хүрч байсан гадаадын шууд хөрөнгө оруулалт тасралтгүй буурсантай холбоотой юм. 

Монгол Улсын эдийн засаг, түүхий эдийн үнэ бонд зээлийн эх үүсвэрээр орлогын мөчлөг дагасан эмзэг бүтэцтэй болсон байгаагаас цааш учирч болох эрсдэлийг даван даах хуримтлал байхгүй. Дотоодын үйлдвэрлэлийн өрсөлдөх чадвар сул, импортын хэрэглээг дэмжсэн эдийн засагтай мөчлөг дагасан төсвийн тэлэлттэй, нийгмийн хавтгайрсан халамжтай, экспорт нь уул уурхайн салбараас 90 орчим хувийн хамааралтай болсон байна. Үүний үр дүнд сүүлийн жилүүдэд макро эдийн засгийн үндсэн тэнцвэрүүд алдагдаж эдийн засгийн бодит өсөлт саараад байна. 

Тодруулбал эдийн засгийн өсөлт 2011 онд 17.3 хувь хүрч байсан боловч сүүлийн  5 жил тасралтгүй буурсаар 2016 оны эхний хагас жилийн байдлаар 1.4 хувь болж саарлаа. Энэ нь ажилгүйдлийн түвшин өндөр байх, хүн амын амьжиргааны түвшин буурах, ядуурлын хэмжээ нэмэгдэх, дотоодын нийт бүтээгдэхүүнд эзлэх өрийн хэмжээ өсөх зэрэгт нөлөөлж байна. 

Түүнчлэн ажилгүй иргэдийн тоо 2016 оны 2 дугаар улиралд өмнөх оны мөн үеэс 36.0 хувиар өсөж ажилгүйдлийн түвшин 10.4 хувьд хүрээд байгаа нь эдийн засаг дахь нийт эрэлт хумигдах, банкны зээлийн чанар муудах үндсэн шалтгаан болсон. 

Хүлээгдэж байгаа гүйцэтгэлээр 2016 оны эцэст төсвийн алдагдлын хэмжээ 4.3 их наяд төгрөг болохоор байгаа нь дотоодын нийт бүтээгдэхүүний 18 хувь хүрч байна. 

Төсвийн тогтвортой байдлын тухай хуульд анх заасан хязгаарыг давахаар байгаа бөгөөд ирэх жилүүдэд Засгийн газрын өрийн хэмжээг нэмэгдүүлэхээр байна. Монгол Улсын төлбөрийн тэнцэл 2013-2015 онд байнга алдагдалтай гарсан бөгөөд 2016 оны 8 сарын байдлаар гадаад валютын нийт албан нөөцийн хэмжээ 1.3 тэрбум долларт хүрч буураад байна. Ийнхүү төсвийн тэнцэл, төлбөрийн тэнцэл хос алдагдалтай байгаа нь макро эдийн засгийн суурь тэнцвэрүүдийг яаралтай сайжруулахгүй тохиолдолд эдийн засгийн нөхцөл байдал улам хүндрэх, хямрал цааш гүнзгийрэхийг анхааруулж байна. 

Түүнчлэн гадаад валютын улсын нөөц хангалтгүй, гадаад төлбөрийн чадвар сул байгаа нь энэ үед дэлхийн зах зээл дээрх ашигт малтмалын бүтээгдэхүүний үнэ доогуур, гадаад зах зээл дээрх эрэлт бага хэвээр цааш үргэлжилбэл олон улсын зах зээл дэх Засгийн газрын гаргасан үнэт цаасны үндсэн төлбөрийг ирэх онуудад төлөхөд хүндрэл үүсэж болзошгүй юм. 

Иймд эдийн засагт үүссэн хүндрэлүүдийг богино хугацаанд шийдвэрлэх зорилгоор Эдийн засгийн хямралыг даван туулах, тогтворжуулах хөтөлбөрийн төслийг боловсрууллаа. 

Хөтөлбөр нь, Нэг. Макро эдийн засгийн тогтворжуулах бодлогыг хэрэгжүүлэх. 

Хоёр. Дунд хугацааны эдийн засагт бүтцийн өөрчлөлт хийж, тогтвортой өсөлтийг хангах, өрийн дарамтыг бууруулах бодлого хэрэгжүүлэх гэсэн хоёр үндсэн стратегитай бөгөөд энэ хүрээнд нийт 60 гаруй бодлогын арга хэмжээг хэрэгжүүлэхээр төлөвлөөд байна. 

Эрхэм гишүүдийг Эдийн засгийн хүндрэлийг даван туулах, тогтворжуулах төслийг хэлэлцэн шийдвэрлэж өгнө үү. 

Д.Тэрбишдагва: - Ц.Дашдорж сайдад баярлалаа. Ажлын хэсгийг танилцуулахаас өмнө Монгол Улсын Их Хурлын чуулганы дэгийн тухай хуулийн 18.4-т заасны дагуу төсөл санаачлагчаас асуулт асуух гишүүд байна уу? Нэрсийг бүртгэж авъя. Асуулттай гишүүд байна уу? Д.Эрдэнэбат гишүүн, Д.Дамба-Очир гишүүн. Б.Ундармаа гишүүнээр асуултаа тасаллаа. Ц.Нямдорж гишүүний нэрийг нэмье. 

Засгийн газрын ажлын хэсэг. Барилга, хот байгуулалтын сайд Г.Мөнхбаяр, Уул уурхайн сайд Ц.Дашдорж байна. Эрчим хүчнээс хүн байхгүй байгаа юм байна. Монголбанкнаас дэд ерөнхийлөгч Б.Лхагвасүрэн, Санхүүгийн зохицуулах хорооны дарга Ц.Даваасүрэн, Сангийн яамны Төрийн нарийн бичгийн дарга Б.Нямаа. Монголбанкны Зах зээлийн газрын захирал Б.Батдаваа, Монголбанкны Мөнгөний бодлогын газрын захирал Б.Баярдаваа, Сангийн яамны Эдийн засгийн бодлогын газрын дарга Г.Батхүрэл, Сангийн яамны Санхүүгийн бодлогын газрын Санхүүгийн зах зээл, даатгалын хэлтсийн дарга Н.Мандуул, Сангийн яамны Эдийн засгийн бодлогын хэлтсийн мэргэжилтэн Ж.Ганбаяр, Уул уурхай, хүнд үйлдвэрийн яамны Төрийн нарийн бичгийн дарга Г.Нандинжаргал гэсэн ийм бүрэлдэхүүнтэй байна. 

Л.Болд гишүүн асуултаа асууя. 

Л.Болд: - Баярлалаа. Та бүхэнд энэ өдрийн мэндийг дэвшүүлье. Тэгээд гурван чиглэлээр асуулт тавих бодолтой байна. Нэгдүгээрт, Эдийн засгийн хүндрэлийг даван туулах, тогтворжуулах хөтөлбөр гээд ингээд энэ төсөл ороод ирлээ л дээ. 

Тэгээд дөнгөж саяхан бид чуулганаар энэ 4 жилийн Засгийн газрын үйл ажиллагааны хөтөлбөр хэлэлцэж баталсан байгаа. Яг одоо бол залгаад бас 2017 оны үндсэн чиглэл батлах гэж байгаа. Тэгэхээр энэ хоёр баримт бичгээс одоо энэ оруулж ирээд байгаа энэ хөтөлбөр гэж нэр өгсөн энэ баримт бичиг ямар ялгаатай юм бэ? Тэнд ороогүй ямар зорилт, заалтууд өнөөдөр ороод ингээд эдийн засгаа бужигнуулаад байгаа юм бэ? Та нар хүндэрсэн байна, хямарсан байна гээд. Одоо хийх ажлаа хийгээд явж байх ийм нөхцөлийг бүрдүүлэхийн оронд ингээд одоо энэ парламент хэд хоног тувт хүндрэл, хямрал ярьж. Эргээд энэ хөрөнгө оруулалтаа цааш нь үргээсэн, түлхсэн ийм л юм руу явах гээд байгаа байхгүй юу. Яг юу нь үнэхээр болохоо байчихаад яг юу нь. Түрүүчийн тэр олон баримт бичиг ороогүй юу өнөөдөр энд нэмээд орчихоод байгаа юм бэ? Нэг хоёр гурав дөрөв гээд хэлээд өгөөч. Энийг тодруулчихмаар байна. 

Дээр нь өнгөрсөн 4 жилийн ажлыг. За ингээд хүндрэл өнөөдөр үүсч. Энийг бол өмнөх 4 жил Засгийн газар, Их Хурал, эрх баригчидтай холбоод байгаа л даа. Өнгөрсөн 4 жилд энэ бий болсон энэ хүндрэлийг Монгол Ардын Нам хамт хариуцах уу? Яагаад би ингэж асууж байна вэ гэхээр өнгөрсөн 4 жил үндсэндээ парламентынхаа бүх намууд тодорхой хугацаагаар хамтарч засаг байгуулж. Яагаад гэвэл өнгөрсөн парламентад аль нэг нам олонхи болоогүй. Дандаа ийм эвслийн Засгийн газрууд ажилласан. Энд бол тэгвэл хэдэн хувийг нь өнөөдрийн эрх баригчид хариуцах вэ? Энэ хүндрэлийн. Үүнийгээ нэг бодитой ард түмэндээ хэлчихмээр байгаа юм. Яагаад гэвэл өмнөх 4 жилийн 2 жил гаруй Сангийн сайд хийсэн Ч.Улаан гишүүн өнөөдөр Монгол Ардын Намын гишүүн өнөөдөр энэ парламентад сууж байгаа. Сангийн сайд жил гаруй хийсэн Ж.Эрдэнэбат өнөөдөр Ерөнхий сайд хийж байгаа. Монголбанкны Тэргүүн дэд ерөнхийлөгч Б.Жавхлан өнөөдөр Улсын Их Хурлын гишүүн хийж байгаа. 

Ингээд үзэхэд өнөөдөр хэдэн хувийг нь хариуцах юм? Ерөөсөө цөмөөрөө үнэхээр ийм хүндрэл энэ болохоо байсан зүйл бий болгосон бол үүнийгээ хувиар нь хуваарилаад хариуцлага хүлээе. Үнэхээр Ардчилсан Нам одоо тэр тухайн парламентад хамгийн олон суудалтай байсан. Ардчилсан Нам хэдэн хувийг нь хүлээх юм. Монгол Ардын Нам хэдэн хувийг нь хүлээх юм. Монгол Ардын Хувьсгалт Нам хэдэн хувийг нь хүлээх юм. Бусад нам, эвслүүд хэдэн хувийг нь хүлээх  юм. Энэ хувиа тодорхой болгож өгөх нь өнөөдөр шударга ёсонд нийцнэ гэж бодож байгаа. 

Гуравт нь, одоо энэ хүндрэлийг арилгаж байна гээд нийгмийн хатуу бодлого руу оруулах ийм алхмууд хийж байгаа юм шиг байгаа юм. Тэр дотроо өнөөдөр ялангуяа энэ хүүхдийг ялгаварлах энэ бодлогоо өнөөдөр одоо улс төр хийж өнөөдөр энэ хүндрэлийг ярьж эргээд энэ Монгол хүүхдүүдийн хүүхдийн мөнгөн дээр нь ялгаварладаг, гэр цэцэрлэг дээр нь ялгаварладаг. Энэ бодлого чинь өнөөдрийн энэ хүндрэлийг давах тийм чухал бодлого мөн үү? Үүнийгээ та бүхэн нэг ойлгомжтой хэлээдэхээч. Үнэхээр энэ хүүхдүүд дээр, одоо цэцэрлэг дээр нь нэг 10 тэрбум төгрөг, хүүхдийн мөнгө одоо нэг хэд байдаг юм, 20, 30 тэрбум төгрөг хэмнэснээрээ одоо бид энэ эдийн засгийн хүндрэл гээд яриад байгаа энэ асуудлыг үнэхээр давахад тийм хэмжээний үр нөлөө үзүүлнэ гэдгээ нэг ойлгомжтой хэлчихээч. 

Тэгэхгүй бол энэ гадна талд байгаа одоо ингээд л жагсаал цуглаан болоод мэдэгдэл шаардлагууд ирээд л байж байна. Та бүхэнд бүгдэд нь очсон байх. Үнэхээр энэ 6 мянган айл өрхийг өнөөдөр эдийн засгийн хүндрэлийн нэрээр бол өнөөдөр хүүхдүүдийг гудамжид гаргаж байгаа нь хэр зөв бодлого вэ? Үүнээсээ татгалзаж ядаж хүүхдээ ялгахгүйгээр энэ хүндрэлээсээ даван туулж болохгүй юу? Энэ дээр энэ ажил хариуцсан хүмүүс нэг тайлбар өгөөчээ гэж бодож байна. Баярлалаа. 

Д.Тэрбишдагва: - Хэн хариулах вэ? Сангийн сайд ер нь манай Байнгын хороонд ирдэггүй шүү дээ. Одоо дараагийн удаа Сангийн сайдыг албан ёсоор урина даа. 

Нэгэнтээ Засгийн газрыг төлөөлөөд орж ирж байгаа бол сайд Засгийн газрынхаа өмнөөс хариулах ёстой. Ажлын хэсэг хариулах ёстой. Ажлын хэсгээс хариулах хүн байна уу? Саяны асуудлыг. Төрийн нарийн бичгийн дарга Б.Нямаа. 1 дүгээр микрофоныг өгчих. 

Б.Нямаа: - Л.Болд гишүүний асуултад хариулъя. Энэ хүндрэлийн хөтөлбөрийг Засгийн газрын үйл ажиллагааны мөрийн хөтөлбөр, үндсэн чиглэлээс ямар ялгаатай байгаа талаар нэгдүгээр асуулт байна. 

Тэгэхээр хүндрэлийн хөтөлбөр маань бол дан ганц улсын төсөв юм уу, эсвэл төсвөөр хэрэгжүүлэх Засгийн газрын хэрэгжүүлэх үйл ажиллагаанаасаа гадна Монголбанкны хэрэгжүүлж байгаа мөнгөний бодлого, макро эдийн засгийн тогтвортой байдал, Санхүүгийн зохицуулах хорооны чиглэлээр хэрэгжүүлж байгаа санхүүгийн тогтвортой байдал, Санхүүгийн салбарын үйл ажиллагаа. Үүнд бодит салбарын хэрэгжүүлэх төслүүд, хувийн хэвшлийн зүгээс хийх, Засгийн газартай хамтарч хийх ажлуудыг хамарч хийгдэж байгаа нэлээн өргөн хүрээний ийм хөтөлбөр байгаа. 

Тэгэхээр энэ хөтөлбөр дээр мөн улсын төсөв, үндсэн чиглэл дээр тусгагдсан арга хэмжээнүүдээс гадна хууль эрх зүйн орчин, цаашид эдийн засгийн орчныг сайжруулах чиглэлээр авч хэрэгжүүлэх хууль эрх зүйн орчныг сайжруулах чиглэлийн өөрчлөлтүүдийг мөн тусгаж оруулж ирсэн байгаа. Тэгэхээр энэ хөтөлбөр маань бол одоо үндсэн чиглэл болон 2017 оны төсвийг бодвол илүү өргөн хүрээнд үйл ажиллагаа хамарч байгаа гэдгээрээ ялгаатай байгаа. 

Гурав дахь асуултын хувьд нийгмийн арга хэмжээнүүд төсөв дээр хийгдэж байгаа таналтуудын тухай асууж байна. Тэгэхээр улсын төсвийн алдагдал 2016 оны тодотголоор батлагдсанаараа бол 18 орчим хувийн алдагдалтай байхаар батлагдсан байгаа. Энэ 18 хувийн алдагдлыг бид цааш нь үргэлжлүүлэн авч явах эдийн засгийн болоод төсвийн боломж бол хомс болж байгаа. Тэгээд цаашид эдийн засгийг тогтворжуулах, төсвийн зарцуулалтыг орлоготойгоо уялдуулах. Мөн одоо төсвийн алдагдлаас үүдэн гарч байгаа бусад салбарт нөлөөлж байгаа нөлөөллийг багасгах зорилгоор бид төсвийн зарцуулалтыг багасгах энэ чиглэлийн арга хэмжээнүүдийг 2017 оны төсөвт тусгаж оруулж ирсэн байгаа. 

Гэхдээ 2017 оны төсвийн төсөл болоод эдийн засгийн хүндрэлийг даван туулах төлөвлөгөөнд тусгагдсан нэг чухал зорилт бол энэ хүндрэлийн үед эдийн засгийн хатуу арга хэмжээнүүдийн үед ширвэгдэж болзошгүй нийгмийн бүлгүүдэд чиглэж байгаа нийгмийн халамжийн арга хэмжээнүүдийг бууруулахгүй байх. Мөн цаашдаа эдгээрийг хамгаалах бодлогыг үргэлжлүүлэн хэрэгжүүлэх гэсэн бодлогын гол зорилт бол 2017 оны төсөв, хүндрэлийн төлөвлөгөөнд тусгагдаж орж ирсэн байж байгаа. 

Д.Тэрбишдагва: - Баярлалаа. Та тодруулж хэлэх юм байна уу? Ц.Дашдорж сайд тодруулъя гэж байна. 

Ц.Дашдорж: - Л.Болд гишүүний асуултад хариулъя. Засгийн газрын үйл ажиллагааны хөтөлбөр, үндсэн чиглэлээс энэ хямралаас гарах, даван туулах хөтөлбөр юугаараа ялгаатай юм бэ гэж. Сая Төрийн нарийн бичгийн дарга тайлбарлалаа. Ер нь бол аливаа асуудлыг цогц байдлаар нь мөнгөний бодлого, татварын бодлого, эрх зүйн орчин нэг нь нөгөөгөө дэмжих том төслүүдийн хоорондын харилцан уялдаа холбоон дээр тулгуурлаж энэ хямралаас гарах ерөнхий төлөвлөгөөг гаргаж ирсэн. Хүрэх үр дүнгийнх нь асуудлыг нь бол ард нь тусгайлан зоогоод өгсөн байж байгаа. 

Хоёрдугаар асуудал. Хэдэн хувийг нь Монгол Ардын Хувьсгалт Нам ийм байдалд хүргэчихэв. Яаж хариуцлагаа хүлээх юм бэ гэж. Манай улс парламентын засаглалтай улс. Улсын Их Хурал дээр олонхийн суудал авсан айл, нам нь бодлогоо хэрэгжүүлэх үүрэгтэй. Тийм учраас өнгөрсөн 4 жилийн бодлого бол Ардчилсан Намын бодлого байсан гэж. 

Д.Тэрбишдагва: - Т.Аюурсайхан гишүүн асуултаа асууя. 

Т.Аюурсайхан: - Энэ хөтөлбөрийг хараад байхад яг одоо энэ эдийн засагт тулгарсан энэ хүндрэл бэрхшээл чинь ер нь яг юунаас болсон юм гэдэг нь маш чухал байхгүй юу. Тэгэхээр энэ бол ерөөсөө энэ хариуцлагагүй явдлаас болсон. Төслийн сахилга бат алдагдсанаас болсон. Төрд нүүрлэсэн энэ хулгайнаас болсон. 

Тэгэхээр яг энэ оношоо зөв тогтоогоод тэгээд үүнийгээ яаж эмчлэх вэ гэдэг нь хамгийн чухал л даа. Тэгэхээр энэ дээр яг энэ хөтөлбөр дээр чинь яг энэ хариуцлагын асуудлыг одоо яаж цаашдаа тогтоох юм бэ? Хэн одоо энэ үйл ажиллагааны улмаас ямар хариуцлага хүлээх юм бэ? Энэ төсвийн сахилга батыг яг яаж тогтоох гээд байгаа юм бэ? Нэг бөөрөнхий үгээр л байдаг. Тэр асуудал нь одоо яг хаанаа байна вэ? Тэгээд хариуцлага ярих юм бол энэ хөтөлбөрийг чинь хэрэгжүүлэх хариуцлага нь хаана байна вэ? Энэ хөтөлбөр чинь хэрэгжихгүй бол хэн ямар хариуцлага хүлээх юм? Монголбанкны Ерөнхийлөгч ямар хариуцлага хүлээх юм? Ерөнхий сайд, Засгийн газар ямар хариуцлага хүлээх юм гээд л яг эзэн биегүй ийм юм аваад явдаг. Энэ тэгвэл өмнө нь явж байсан тэр Эдийн засгийг эрчимжүүлэх хөтөлбөр гээд л өмнөх 4 жилд явж байсан. Тэрнээс юугаараа ялгаатай юм. Яг л нэг тийм тоо баримт тавьчихдаг. Хүндрэл бэрхшээлүүдийг тоочдог. Тэр хүндрэл бэрхшээлийг бол бүгдээрээ л мэдэж байгаа шүү дээ. Дахин дахин ярихгүй. 

Тэгээд хамгийн гол тулгамдаад байгаа бэрхшээл нь бол тодорхой шүү дээ. Энэ эдийн засаг хариуцлагагүй. Төрийн нэрээр одоо хөлждөг. Улсын баялгийг хувьдаа завшдаг. Орд газруудын үр ашгийг нь одоо тэнд нь хэсэг нөхөд хувьдаа завшиж байдаг. Энэ уул уурхайн салбар бол хөгжөөд, дээр нь боловсруулах салбар бол уналтад ордог. Тийм ээ. Гэхдээ эдийн засгийн өсөлт бол байсан. Үүнийг нь Голланд өвчин гэж байгаа. Тийм ээ. Одоо бол уул уурхайн салбар байна. Боловсруулах салбар улам уналтад орж байна. Дээр нь эдийн засгийн өсөлт ноль болж байгаа. Энийг нь бол баялгийн хараал гэж байгаа. Тийм ээ. 

Тэгэхээр Монгол Улс Голланд өвчинд нэрвэгдсэн байсан бол одоо бол баялгийн хараал туссан байгаа. Энэний учир шалтгаан нь бол ерөөсөө энэ хариуцлагын асуудал. Улсыг удирдаж байгаа. Тэрийг нь яаж тогтоох талаар ерөөсөө ороогүй байгаа. Тэгээд энэ тоо баримтуудын үндэслэлийг нь би ерөөсөө хараад л гайхаад байна л даа. Энэ эдийн засгийн өсөлтийг тооцоолох бол хамгийн чухал асуудал байхгүй юу. Гэтэл энэ өсөлтөө яг яаж тооцсон бэ? Өсөлтийг чинь өсөлтийн функц дээр суурилаад эрсдэлээ тодорхойлоод, давуу талаа тодорхойлоод. Тэгээд тэр эрсдэл, давуу талынхаа шокны нөлөөллийг нь одоо шууд нөлөө, дам нөлөөгөөр нь тооцдог л доо. Тэгэхээр энэ 3 хувийн өсөлт 2017 он. 2018 онд 5 хувь. 2019 онд 7 хувь гээд. Энийг нь ямар функцээр яг яаж юу яасан бэ? Өсөлтийг хангах хүчин зүйлүүд чинь юу юм? Эдгээрийн нөлөөлөл нь ямар байгаа юм? 

Үүний дараагаар нь инфляцийн тогтвортой байдал гэсэн нэг юм бичсэн байна л даа. Тэгэхээр одоо бол Монголбанкны бодлого, дээр нь энэ хөтөлбөрийн бодлого хоёр чинь бас нийлэхгүй байгаад байгаа байхгүй юу. Монголбанк мөнгөний хатуу бодлого явуулж байгаа. Цаашдаа ч гэсэн ийм байдал явуулах ийм дүр зурагтай гэж хэлж байгаа. Тэгсэн мөртлөө одоо дифляци болсон байгаа. Тэгэхэд юун инфляцийн тогтвортой байдал яг юуг ярьж байна вэ? Inflation targeting гэж инфляциа жишээлбэл нэг оронтой тоон дээр барина гэж байгаа юм уу? Эсвэл яг тэдэн хувь болгоно гээд тэрийгээ зорьж байгаа юм уу? Яагаад тийм бодлого явуулж байгаа юм бэ? Валютын ханшаа яаж авч үзэж байгаа юм бэ? Тэр бол одоо импортоос хараат улс орны хувьд энэ валютын ханш, төгрөгийн худалдан авах чадварыг хадгалах бодлого бол хамгийн тулгамдсан асуудал болчихоод байгаа. Энэнээс чинь болоод. 

Импортын хараат улс оронд төгрөгийн худалдан авах чадвар маш чухал. Өнөөдөр салбар салбар дараалаад өнхөрч ойчиж байна шүү дээ. Одоо худалдааны салбар ерөөсөө аягүй хүнд байдалд орсон. Юу ч оруулж ирж борлуулсан гэсэн нэг талаас иргэд нь худалдаж авч чадахгүй. Нөгөө талаас бараа бүтээгдэхүүн нь ашиггүй болж байгаа байхгүй юу. Худалдааны салбар бол маш том салбар. Бусад үйлдвэрлэлийн салбарууд түүхий эдээ одоо импортоос хангадаг. Бас хүнд байдалд орчихож байгаа юм. Үүнийгээ ямар байдлаар явах вэ? Өнөөдөр валютын ханш 2400 болоод америк долларын ханш явчихлаа. 2600 болох юм бол төлбөрийн тэнцэл чинь бол үнэхээр хүнд байдалд орно. Тэгээд үүнийгээ яг хэд гэж барих юм. Энэнээс хариуцлага. 

Хамгийн гол нь энэ хөтөлбөр бол ярих амархан. Үүнийгээ хэрэгжүүлэх хэрэгтэй. Хамгийн гол нь. Хэрэгжихгүй юм бол хэн хариуцлагыг нь хүлээх юм. 

Д.Тэрбишдагва: - Хариуцлагын асуудлын талаар хэн ярих вэ? Ажлын хэсэг. Б.Нямаа дарга хариулах уу? Б.Нямаа дарга хэд хэдэн асуудал. 

Б.Нямаа: - Т.Аюурсайхан гишүүний асуултад хариулъя. Эдийн засгийн хүндрэлийн учир шалтгааныг асууж байна. Тэгэхээр яах вэ яг хэнээс болсон гэдгээсээ илүү яг эдийн засгийн ямар үйл явцаас болсон гэдгийг нь бол би илүү хариулъя гэж бодож байна. 

Тэгэхээр өнгөрсөн хугацаанд болсон эдийн засгийн хүндрэлийн гол шалтгааныг бид юу гэж дүгнэж байгаа вэ гэхээр нэгдүгээрт мэдээж гадаад эдийн засгийн нөлөөлөл байсан. Нөгөө талдаа эдийн засгийн дотоод хүчин зүйл. Тэр дотроо макро эдийн засгийн тэнцвэрийг алдагдуулсан төсвийн болон мөнгөний бодлогын хосолсон үйл ажиллагаанаас болсон гэж ингэж дүгнэж байгаа. Эдийн засгийн дотоод баланс алдагдахад хамгийн гол нөлөөлсөн зүйл маань бол төсвийн алдагдал олон шугамаар гарч байсан зарцуулалт маань маш өндөр хэмжээнд явж ирсэн. Үүнтэй холбоотойгоор төлбөрийн тэнцлийн дарамт. Нөгөө талдаа валютын ханшийн сулрал явсан энэ үйл явцтай холбоотой байгаа. 

Тэгээд цаашдаа авч хэрэгжүүлэх арга хэмжээний маань хамгийн гол хэсэг нь нэгдүгээрт нэн тэргүүнд төлбөрийн тэнцлийг баланслуулах. Цаашдаа төсвийн алдагдлыг багасгах замаар валютын ханш болон төлбөрийн тэнцэл дээр ирж байгаа дарамтыг багасгах, дотоод балансаа хангаад түүнээсээ цаашаа өсөлтийн хүчин зүйлийг хангаж явах гэсэн ийм байдлаар стратегийг тогтоосон байгаа. 

Хөтөлбөрийн хувьд бол Засгийн газар, Монголбанк, Санхүүгийн зохицуулах хороо хамтарч хэрэгжүүлэх ийм хөтөлбөр байгаа. Эдийн засгийн байнгын хороо хяналт тавьж ажиллахаар тогтоолын төсөлд тусгасан. Мөн Засгийн газар, Монголбанк, Санхүүгийн зохицуулах хороо хөтөлбөрийн биелэлтийг Улсын Их Хуралд байнга танилцуулж байхаар тусгасан байж байгаа. 

Эдийн засгийн өсөлтийн хувьд бол 3 хувь байхаар тооцож хөтөлбөрт тусгасан. 3 хувийн өсөлтийг ямар үндэслэлээр авсан, ямар үндэслэлээр тооцож байгаа талаар тооцооныхоо үндэслэлийг танилцуулахад эдийн засгийн хүндрэлийг даван туулах, тогтворжуулах хөтөлбөрийн хүрээнд авч хэрэгжүүлж байгаа арга хэмжээг тооцохгүйгээр манай эдийн засаг маань бол ирэх онд агших тал руугаа орохоор ийм тооцоололтой байгаа. Дан ялангуяа эдийн засгийн дотоодын нийт бүтээгдэхүүний үндсэн нэг гол хэсэг болох Засгийн газрын зарцуулалт маань төсвийнхөө алдагдлыг 2016 онд 18 хувь байгаагаас ирэх онд 9.9 хувь хүртэл бууруулахаар тооцож байгаа. Эндээс гарч байгаа 8 орчим хувийн төсвийн зарцуулалтын бууралт маань эдийн засагт маань бас сөргөөр нөлөөлнө. 

Тэгэхээр энэ үзүүлж байгаа нөлөөллийг нөгөө талд нь энэ хүндрэлийг даван туулах хөтөлбөрийн хүрээнд авч хэрэгжүүлэх, эдийн засгийг идэвхжүүлэх, төсөл хөтөлбөрийг хэрэгжүүлэх энэ арга хэмжээнийхээ өсөлтөөр нөхөж 3 орчим хувийн өсөлттэй гарах юм байна гэсэн ийм тооцооллыг хийсэн байгаа. 

Д.Тэрбишдагва: - Монголбанк 5 номерын микрофоныг өгчихдөө. Энэ асууж байгаа асуултад их тодорхой хариулна шүү. Тодорхой хариулна. Яагаад гэвэл эдийн засгийн хүндрэл гэдэг. Даван туулах. Энэ одоо өнөөдөр маш чухал асуудал болчихоод байгаа учраас тодорхой хариулаад өгөөрэй. Тийм ч учраас Их Хурлын гишүүд их олноороо ирсэн байна шүү. 

Б.Лхагвасүрэн: - Т.Аюурсайхан гишүүний асуултад хариулъя. Би тэгээд Б.Нямаа даргын түрүүчийн хариулт дээр бас нэмж хариулт хэлэхэд энэ Эдийн засгийн хүндрэлийг даван туулах хөтөлбөрийг энд боловсруулахад хойшоо харахаасаа илүү урагшаа харж энэ хөтөлбөрийг боловсруулсан юм байгаа юм. 

Хоёрдугаарт гэвэл одоо Монгол Улсад нэн тэргүүнд чухал шаардлагатай эдийн засгийг босгож ирэхэд хамгийн нэн шаардлагатай зүйл бол гадаадын хөрөнгө оруулалт байгаа. Хөрөнгө оруулалтыг Монгол Улсад их хурдан их хэмжээгээр татаж ирүүлэх гол нөхцөл маань өөрөө санхүү, эдийн засгийн тогтвортой нөхцөл. Дээр нь улсаас энэ эдийн засгийг эрчимжүүлэх бодлого маань өөрөө хэр зөв. Одоо өмнө нь гарсан бодлогын алдаагаа гаргахгүйгээр хэр зөв бодлого гаргаж ирсэн бэ гэдгийгээ бас олон улсын байгууллага болон олон нийтэд л гаргах зорилготой ийм хөтөлбөр байгаа юм. 

Та бүхэн сайн мэдэж байгаа байх. Монгол Улсын рейтинг жил бүр бууж ирсэн. Хамгийн сүүлд нэлээн буусан байгаа. Одоо энэ саяны Валютын сангийн шинжээчийн бүрэлдэхүүнтэй хамт бас Moody's болон Pitch гэдэг олон улсын зэрэглэл тогтоох байгууллагын шинжээчид бас цуг ирчихсэн байгаа юм. 

Тэгэхээр Монгол Улс өнөөдөр эдийн засгийн ямар бодлого боловсруулах гэж байна, хэр зөв бодлого боловсруулах гэж байна вэ гэдэгт нь тэр шинжээчийн баг дүн тавиад Монгол Улсын рейтингийг дахиж буулгах уу, эсвэл зогсоох уу гэдэг. Хэрвээ рейтинг маань дахиж буухгүй зогсох юм бол энэ маань гаднын хөрөнгө оруулалт орох нэлээн том нөхцөл шалтгаан нь болно гэж бас Монголбанк үзэж байгаа. Энэ үүднээсээ энэ хөтөлбөр дотор иймэрхүү эдийн засгийг тогтворжуулах гэсэн арга хэмжээнүүд бол ихээр туссан байгаа. 

Инфляцийн хувьд хариулахад одоо сүүлийн 2 сар бол дефляцитай байгаа. Монголбанкны хувьд бол энэ улирлын шинжтэй гэдэг талаасаа илүү бид бас харж байгаа. Яагаад гэвэл энэ инфляцийг сая үнийн индексийг инфляци биш дефляци болгоход нөлөөлсөн гол шалтгаан нь бол хүнсний бүтээгдэхүүний үнэ хямдарсан явдал байгаа. Мах болон хүнсний ногоог. Тэгэхээр энэ бол зөвхөн энэ 9, 8 дугаар сард ажиглагдсан үнийн үзэгдэл үү, эсвэл энэ маань өөрөө суурь нөхцөл өөрөө бүр ийм эдийн засаг, хэрэглээ нь бага хумигдаад илүү эрэлт тал нь байхгүй болоод дефляци илүү цаашаагаа үргэлжлэхээр байна уу гэдгийг одоо ажиглаж байгаа. 

Мөнгөний бодлогын хувьд бол одоо бодлогын хүүг 15 хувьд хүргэсэн нь ханшийн огцом хөдөлгөөнийг зогсоох гэсэн ийм цочир арга хэмжээ байсан. Одоо яах вэ бодлогын хүү маань 15 болчихоод тэрнээс хойш бол 2 сар гаруй хугацаа өнгөрч байна. Мэдээж мөнгөний бодлогын маань арга хэмжээнүүд голцуу богино хугацаанд илэрдэггүй. Тодорхой хугацаа шаарддаг. Ялангуяа мөнгөний бодлогын үр дүнг бол ер нь 6 сараас жилийн дараа гарч ирдэг үр дүнтэй учраас одоо өнөөдөр 15 хувь болсон бодлогын энэ арга хэмжээ маань өөрөө хэр их зөв арга хэмжээ байсан бэ гэдгийг яг одоо шууд хэлэхэд бас их түвэгтэй байгаа. Одоо тэгэхдээ анхааралтай ажиглаж байна. 

Ямар ч байсан өмнөх 2013 оноос хойш Төв банк бол 8 тэрбум долларыг валютын ханшийг тогтвортой байлгахын төлөө үрсэн байгаа. Тэгвэл одоо саяны бодлогын хүүгийн арга хэмжээнээс хойш Монголбанкнаас ямар нэг валютын нөөц хомсодсон зүйл байхгүй. Одоо Монголбанкны валютын нөөц бол 1.3 тэрбум доллартай байна. Энэ маань бол одоо Монгол Улсын импортын 3 сарын хэрэглээг хангах ийм нөөц. Энэ бол Валютын сангийн хувьд бол хангалттай гэсэн ийм үнэлгээ авдаг нөөц байгаа. Аль болохоор бид бол Монголбанк бол энэ гадаад валютынхаа улсын нөөцийг багасгахгүй байх, тогтвортой хэмжээнд байлгах, боломж нь олдвол илүү нэмэгдүүлэх ийм л зорилттой ажиллаж байгаа. 

Д.Тэрбишдагва: - Баярлалаа. Одоо С.Чинзориг гишүүн асуултаа асууя. 

С.Чинзориг: - Хоёр гурван зүйл тодруулъя. Би энэ Эдийн засгийн хүндрэлийг даван туулах төлөвлөгөө гэхээр арай өөр юм орж ирэх юм байна гэж бодоод байсан. Зүгээр миний бодол бас буруу ч байж магадгүй. Би юу гэж бодоод байгаа вэ гэхээр эдийн засаг ийм хүндэрсэн байгаа нөхцөлд бид гадна талд маш хүлээлт бий болгосон. 2018 он гэхэд Ерөнхий сайд бол 1.8 жилийн дараа билүү эдийн засаг маань 18 сарын дараа ч билүү эдийн засаг маань тогтворжино гээд хэлчихсэн. 

Тэгэхээр бид нар энэ 18 сарын хугацаанд яг одоо эдийн засгийг тогтворжуулахын тулд хууль эрх зүйн хүрээнд, сахилга батыг сайжруулахтай холбоотойгоор ямар арга хэмжээ авах юм. Тэгээд энэ арга хэмжээний үр дүнд одоогийн муудчихаад байгаа эдийн засгийн байдал маань үзүүлэлтүүд маань ямар түвшинд хүрээд яаж одоо сэргэсэн байх юм бэ гэсэн ийм тодорхой юм би хараад байгаа байхгүй юу. Тэгэхээр энэ та бүхний оруулж ирсэн энэ хөтөлбөр чинь бараг л хатуухан хэлэхэд мөрөөдлийн жагсаалт маягийн. Хэдэн станц, хэдэн зам барина гэсэн тийм нэг сонин юм оруулаад ирэх юм. Би бол гайхаад сууж байна л даа. 

Энэ хөтөлбөрийн чинь бүтэц нь ч гэсэн бас болохгүй байгаа юм биш үү гэж. Тийм учраас нэг дэх асуудал нь. Тодорхой онтой, тодорхой үзүүлэлттэй болгомоор байгаа юм. Эдийн засгийг тогтворжуулах энэ эхний шатны хүрээндээ бид нар төсвийн алдагдлыг хэдэн хувьд хүргэх юм. Инфляцийн түвшинг хэдэн хувьд барих юм. Валютын ханшийг яг тэдэд одоо барина. Гадаадын хөрөнгө оруулалтыг тэдэд хүргэнэ. Валютынхаа нөөцийг тэдэд хүргэнэ гээд. Яг ийм ийм бодлогын арга хэмжээ аваад ийм үзүүлэлтүүдийг 1.5 жилийн дараа ч гэдэг юм уу, 18 сарын дараа ийм түвшинд хүргээд бид одоо эдийг засгийг тогтворжуулна гэж энийг хэлэх ёстой юм биш үү. 

Хоёр дахь асуудал нь эдийн засгийн хүндрэлтэй байгаа энэ цаг үед ерөөсөө нийгмийн хамгааллын бодлогыг бид хатуу бодлого Л.Болд гишүүн явуулж байна гэж яриад байгаа юм. Би бас зарим нэгтэй санал нийлдэггүй юм. Гэхдээ яг энэ эдийн засгийн тогтворжуулах, өсөлт бий болгох тэр хүрээнд нийтээрээ энэ иргэдийн тэтгэвэр цалинг нэмэхгүй ч гэсэн орлого багатай байгаа, эдийн засагт хамгийн хүндрэлтэй, хүндрэлд хамгийн их нэрвэгдэж, ширвэгдэж байгаа хэсгийг орлогыг нь одоо нэмэгдүүлэх ямар арга хэмжээ авах вэ гэдгээ бас тодорхой тусгамаар байгаа юм. 

Хоёр дахь асуудал нь эдийн засаг тогтворжсоноос хойш хүн амынхаа одоо энэ амьжиргааны түвшинг дээшлүүлэхтэй холбоотойгоор, орлогыг нэмэгдүүлэхтэй холбоотойгоор, цалин тэтгэврийг нь өсгөхтэй холбоотойгоор өрхийн орлого, зарлага, тэнцлийг хангахтай холбоотойгоор, ажлын байрыг нэмэгдүүлэхтэй холбоотойгоор ямар арга хэмжээ авах юм бэ гэдгээ бид нар тодорхой тусгамаар байгаа байхгүй юу. Зөвхөн эдийн засгийн хүндрэлийг даван туулна гэдэг чинь эдийн засгийн хэдэн үзүүлэлтийг сайжруулах, хэдэн зам, станц барих тухай асуудал биш. Ерөөсөө энэ Монгол Улс чинь энэ ард түмнээ сайн сайхан амьдруулахын төлөө л энэ нийгэм чинь одоо үйлчлэх ёстой шүү дээ, ажиллаж байх ёстой шүү дээ. 

Тэгэхээр энэ ажлын байрыг нэмэгдүүлэхтэй холбоотой, ажлын байрыг хадгалахтай холбоотойгоор эдийн засгийн хүндрэлийг даван туулах, ажлын байрыг хадгалахтай холбоотой ямар арга хэмжээ авах юм. Дунд хугацаанд ямар арга хэмжээ авах юм гээд ингээд ийм нэг ялгаа заагтай үзүүлэлтүүдээ тодорхой болгомоор байна. Ажлын байрыг хадгалахтай холбоотой, нэмэгдүүлэхтэй холбоотой, орлого сайжруулахтай холбоотойгоор өрхийн орлого, зарлагыг дээшлүүлэхтэй холбоотой, иргэдийн худалдан авах чадварыг нэмэгдүүлэхтэй холбоотой гээд ийм асуудлыг нэлээн өргөн яримаар байгаа юм. Ийм асуудал энэ дээр харагдахгүй байгааг би бас жаахан шүүмжлэлтэй яриад байгаа юм. 

Д.Тэрбишдагва: - Асуултад хариулъя. Хэн хариулах вэ? Энэ тэгэхдээ бас бусад салбаруудтай холбоотой их өргөн юу ярилаа шүү. Экспорттой холбоотой асуудал. Ажлын байрыг нэмэгдүүлэхтэй. Өрхийн орлогыг нэмэгдүүлэх, худалдан авах чадварыг нэмэгдүүлэх гээд. Бусад сайдууд бас хариулж болно. Засгийн газрын гишүүд. Ажлын хэсгүүд хариулж болно. 

Эхлээд Б.Нямаа дарга асуултад хариулъя. 

Б.Нямаа: - Эдийн засгийн хүндрэлийг даван туулах хөтөлбөрийн үндсэн зорилтыг цаг хугацааны хувьд 2 хэсэгт хувааж үзсэн байгаа. 

Нэгдүгээрт, хэт богино хугацаа буюу ойрын хугацаанд хэрхэн яаж макро эдийн засгийн тэнцвэрийг богино хугацаанд хангах вэ. Түүнээсээ цаашаа богино болон дунд хугацаанд эдийн засгийн өсөлтийн суурийг хэрхэн яаж хангах вэ гэсэн ийм хоёр чиглэлд үйл ажиллагаа авч хэрэгжүүлж байгаа. 

Богино хугацаанд авч хэрэгжүүлж байгаа арга хэмжээний хувьд төлбөрийн тэнцлийн балансыг хангах, валютын нөөцийг хамгаалах, ханшийн уналтыг цаашид зогсоох, төсвийн алдагдлыг төсвийг тэнцвэржүүлэх гэсэн энэ үндсэн арга хэмжээнүүдийг авч хэрэгжүүлнэ. Түүнээс цаашид бодит салбарын арга хэмжээнүүдийг авч хэрэгжүүлэхээр тусгасан байгаа. 

Тэгэхээр эдгээр арга хэмжээний цаана мэдээж нарийвчилсан, тухайлах юм бол улсын валютын нөөцийн хэмжээ хэдэд очих вэ. Төсвийн алдагдлыг ямар хэмжээнд барих вэ гэсэн үзүүлэлтүүдийг бол бүгдийг нь нэг бүрчлэн тооцсон байгаа. Энэ хөтөлбөрийг дагалдаж орж байгаа танилцуулга дотор тодорхой тоо мэдээллүүдийг тусгасан байж байгаа. 

Төсвийн алдагдлын хувьд бол үндсэндээ Төсвийн хүрээний мэдэгдэл болон Төсвийн тогтвортой байдлын тухай хуульд оруулсан өөрчлөлтийн дагуу тусч байгаа тэр алдагдлын хязгааруудыг үндсэндээ баримталж явахаар хийгдсэн байгаа. Өөрөөр хэлбэл төсвийн алдагдлыг 2017 онд 9.9 хувьд, 2018 онд 7.5 хувь, 2019 онд 5.0 хувьд хүргэхээр ингэж бодож тусгасан байгаа. 

Төсвийн алдагдлыг яагаад үүнээс илүү хурдтайгаар цаашаа буулгаж болохгүй байгаа вэ гэдэг дээр маш олон хариулт бий. Төсвийн алдагдлыг хэтэрхий их хурдтайгаар буулгах юм бол энэ нь эргээд эдийн засгийн өсөлтөд сөргөөр нөлөөлөхөөр ийм сөрөг нөлөөтэй байгаа. Нөгөө талдаа төсвийн зарцуулалтыг бас оновчтой хуваарилах, үр ашиггүй зардлыг бууруулах, бусад нийгмийн салбарын болоод эдийн засгийн хөтөлбөрүүдэд хэрхэн тэнцвэртэйгээр хуваарилах вэ гэдэг тал дээр тодорхой үе шаттай арга хэмжээнүүд авах ёстой учраас төсвийн алдагдлыг бууруулах энэ бодлогыг Төсвийн хүрээний мэдэгдэл болон Төсвийн тогтвортой байдлын тухай хуульд саяхан оруулсан өөрчлөлтийн хүрээнд бодлогоо тодорхойлж оруулж ирж байгаа. 

Энэ хөтөлбөрийн хүрээнд авагдаж байгаа арга хэмжээний хүрээнд нийтдээ 50 орчим мянган ажлын байр нэмэгдэхээр урьдчилсан тооцоолол хийгдсэн байгаа. Хөтөлбөрийн хүрээнд авч хэрэгжүүлж байгаа арга хэмжээ маань үндсэндээ эдийн засгийн ерөнхий нөхцөл байдлыг сайжруулах. Мөн Монгол Улсын эдийн засгийн хүчин чадлыг болон суурь хүчин чадлыг нэмэгдүүлэх. Дэд бүтцийг сайжруулах. Мөн экспортын салбарыг дэмжихэд саад болж байгаа тэр зарим хэсгүүдийг, гацаа болж байгаа зарим хэсгүүдийн тэр гацааг тайлах энэ чиглэлийн арга хэмжээнүүдийг түлхүү тусгасан. 

Мөн ажлын байрыг нэмэгдүүлэх, хүн амын амьжиргааг сайжруулах, орлогыг сайжруулах хүрээнд хамгийн түрүүнд хүрч болох тэр богино хугацаанд үр дүнгээ өгч болох салбарууд дээр илүү анхаарч төвлөрч арга хэмжээнүүдийг төлөвлөсөн байгаа. Өөрөөр хэлбэл энд хамгийн түрүүнд хөдөө аж ахуй, жижиг дунд үйлдвэрлэлийн чиглэлийг түлхүү анхаарч явахаар хөтөлбөрийн нэг хэсэг болгож тусгасан байж байгаа. 

Д.Тэрбишдагва: - Саяны ажлын байр нэмэгдүүлэх, экспортыг сайжруулах чиглэлээр салбар хариуцсан сайдуудаас, салбар хариуцсан ажлын хэсгээс хариулах хүн байна уу? Энэ дээр ерөөсөө хариу өгсөнгүй шүү. Д.Эрдэнэбат гишүүн асуултаа асууя. 

Д.Эрдэнэбат: - Баярлалаа. Ийм цаас оруулж ирвэл хэрэгтэй ч байсан юм уу, хэрэггүй ч байсан юм уу. Би үүнийг ерөөсөө ойлгосонгүй. Эдийн засгийн хүндрэлийг даван туулах, тогтворжуулах хөтөлбөр гэчихээд тодорхой хугацаа байхгүй ерөнхий онол заачихаад тэгээд хэдий хугацаанд тогтворжих юм гэдэг надад нэг хариулт өгөөч. Эдийн засаг ингэж явж байгаад тогтворжих юм уу? Энэ 4 жилийн хугацаанд Засгийн газрын мөрийн хөтөлбөртэй хамтарч хийгдэх юм уу гэдэг асуудал нь тун ойлгомжгүй байна. 

Би зүгээр энэ дээр нэг л юм хэлье. Хариуцлага нь байх л ёстой байх. Тэгээд Монгол Улсын эдийн засгийн хүндрэл ерөөсөө л мөнгөний хямрал шүү дээ. Мөнгөгүй болсон шүү дээ. Эдийн засаг мөнгөгүй болсноос үүсч байгаа сөрөг үр дагаврыг бид нар өнөөдөр хараад л сууж байгаа шүү дээ. Хэн нэгнийг хариуцлага тооцъё, урд хойдох оо ярья гээд байвал энэ улс орон чинь бүр тэр чигээрээ байхгүй болно л доо. 

Одоо урагшаа харж юу хийх юм бид нар. Хэрвээ энэ Засгийн газар чадахгүй бол энэ Засгийн газрыг нэг тийш нь болгох хэрэгтэй шүү дээ. Энэ Сангийн сайдаа нэг тийш нь болгох хэрэгтэй шүү дээ. Тэгээд нэг явган хэрүүл хийгээд, жалганы хэрүүл хийгээд байдаг. Гадагшаа явж ганц ч наймаа хийдэггүй. Экспортын тухай асуудал байхгүй. Үйлдвэрлэгчдийг дэмжиж байгаа асуудал байхгүй. Дандаа чавганцын явган хэрүүл хийсээр байгаад энэ төр чинь болохоо болилоо шүү дээ. 

Ардчилсан Намын үед 4 жилийн хугацаанд долларын ханш 600 төгрөгөөр өссөн. 4 жилийн хугацаанд шүү. 30 төгрөгөөр өсөхөд гурвалжин, дөрвөлжин хэрүүлийг өдөөдөг байсан. Өнөөдөр 4-хөн сарын хугацаанд 400 доллараар өсчихөөд байхад дуугарч байгаа амьтан нэг ч байхгүй. Энэ инерциэрээ явах юм бол энэ доллар одоо 2500 хүрээд, 3000 мянга болоход энэ Засгийн газар автоматаар огцрох ёстой шүү дээ. Урд тал руугаа буруу чихээд үлдэнэ гэж юм байхгүй шүү дээ энэ чинь. Эрх барьж байгаа олонхи шүү дээ. Засаг барьж байгаа шүү дээ. Энэ ард түмний амьдралыг хариуцаж байгаа улсууд шүү дээ. 

Тэгээд оруулж ирж байгаа цаас нь хүний нүд хуурч байгаа юм шиг. Ямар ч хугацаа байхгүй. 10.1 их наяд төгрөгийг том бүтээн байгуулалтад, бусад дэд бүтцэд зарна гэчихээд төсөл болгоныг ямар ч задаргаа байхгүй зүгээр нэг жагсаалт оруулаад ирчихсэн. Хүн хуурч байгаа юм шиг. 

Одоо та нар наад төлбөрийнхөө тэнцлийг хар л даа. Төлбөрийн тэнцэл чинь өнөөдөр хасах 800. Ирэх жилийн төлөвлөлт чинь. Худалдааны тэнцэл чинь нэмэх 300. Хасах 500-гийн зөрүү дээр яаж бид нар валютын ханшаа барьж чадах юм бэ? 3000 хүрнэ шүү дээ наадах чинь. 

Тэгээд энэ юмыг тайлбарлах сайд нь байна уу гэхээр байхгүй ээ. Эд нар юу ч хариулахгүй. Хөөрхий энэ гүйцэтгэх ажилтнууд мэдэхгүй шүү дээ. Бодлогыг бол мэдэхгүй байгаа шүү дээ. Тэгээд ийм ийм нухацтай юм ярихаар нөгөө нүглийн нүдийг гурилаар хуурна гэдэг шиг нэг ийм цаас оруулж ирчихээд тэгээд уншуулаад гаргаад явна гэж. 

Одоо ажлын байр, мөнгөний урсгал хоёрыг нэмэгдүүлэхэд бид нар яг юу хийх юм бэ гэдгээ л бүгдээрээ ярилцаж оруулж ирэх зайлшгүй шаардлагатай байна гэж би ингэж харж байгаа. Орон нутгийн бизнесийг эрхлэхэд одоо энэ олон олон том монополь компаниудын эрх зүйн орчныг яаж өөрчлөх юм гэдгээ бид нар ярих ёстой шүү дээ. Түүнээс биш төсвийг одоо Их Хурлаар энийг өөрчилж болохгүй гэдэг нэг ийм хуулийн төсөл оруулж ирээд энэ эдийн засаг сайжирчихна гэвэл түүн шиг худлаа юм байхгүй шүү дээ. Тэгээд ийм ийм юмнуудаа оруулж ирчихээд ингээд санаа зовохгүй суугаад байх юм. 

Тэгээд Ерөнхий сайд нь байхгүй. Сангийн сайд нь байхгүй. Монголбанкны Ерөнхийлөгч нь байна уу? Тийм учраас би энийг хэлэлцэх шаардлагагүй зүйл гэж бодож байна. Ингэж хоёрын хооронд дүр эсгэж болохгүй л дээ. Энэ цаасаар бидний ажил явахгүй. Амьдралаар л явна шүү. Хариуцлага өнөөдөр эрх баригчдын нуруун дээр байгаа шүү. Үүнийгээ сайн ойлгоорой л гэж би хэлье. 

Д.Тэрбишдагва: - Энэ дээр Төсвийн байнгын хороо хуралдаж байгаа. Сайдууд, Засгийн газрын гишүүд Засгийн газраа төлөөлж нэг кабинетын зарчмаар ажилладаг. Энд бас нэлээн хэдэн сайдууд ирсэн байна шүү. Сайдууд хариулж болно. Сангийн сайдыг орлоод Төрийн нарийн бичгийн дарга нь ирсэн байна. Дэд сайд нь ирсэн байна. Ажлын хэсэг ирсэн байна. Энийг хойшлуулах шаардлагагүй гэж үзэж байгаа. Энэ асуултад нь хариулаад явцгаа. Нэгэнтээ л сайдууд гэж байгаа юм бол энэ оруулж байгаа, орлоод хүрч ирээд төлөөлөөд ирж байгаа сайд нь энд сууж байна. Бусад сайдууд байна шүү дээ. Харин ч энэ хурал дээр их олон сайдууд ирсэнд талархаж байна. Сайдууд хариулцгаа та нар энэ асуултдаа. 

Ямар хугацаанд тогтворжих юм? Б.Нямаа хариул. 

Б.Нямаа: - Д.Эрдэнэбат гишүүний асуултад хариулъя. Цаг хугацааны хувьд бол хөтөлбөрийг..

Д.Тэрбишдагва: - Дэд сайд нь хариулах юм уу? Х.Булгантуяа сайд. Сайдыг дэд сайд орлоно л доо. 1 дүгээр микрофоныг өгчих. Б.Нямаа хариулъя. 

Б.Нямаа: - Хөтөлбөрийг тооцохдоо хамгийн цаад талын арга хэмжээг бид 3 жилийн дотор хэрэгжүүлж дуусгахаар бодож тооцсон байгаа. Эдийн засгийн тогтворжуулалт буюу макро эдийн засгийнхаа нөхцөл байдлыг тогтворжуулах арга хэмжээг бол 18 сарын дотор авч хэрэгжүүлж дуусгана гэсэн ийм төлөвлөгөөгөөр хийгдсэн. 

Энэ дотор бол мэдээж мөнгөний болоод төсвийн бодлого, санхүүгийн салбарын бодлогын асуудлуудыг эхний 18 сарын дотор бүрэн хэмжээнд авч хэрэгжүүлж дуусгана. Түүнээс цааш бодит салбарын ажлуудыг бол 2017 онд бэлтгэл ажлууд нь явагдаад 2017 онд эхний ажлууд нь эхлээд ер нь хөтөлбөрт тусгагдсан арга хэмжээг тусгагдсан зорилтынх нь хүрээнд 3 жилийн дотор хэрэгжүүлнэ гэсэн ийм байдлаар хийгдсэн. Мэдээж томоохон хэмжээний бүтээн байгуулалтын ажлуудыг бол зарим ажил тусгагдсан байгаа. Эдгээр ажлуудыг хөтөлбөр дээр тусгахдаа бэлтгэл ажлуудыг нь хангах, бүтээн байгуулалтын ажлуудыг эхлүүлэх чиглэлээр, эхлүүлэх ийм зорилтуудыг тусгаж хийгдсэн байгаа. 

Хөтөлбөрт тусгагдсан байгаа төсөл арга хэмжээний хувьд ямар хэмжээтэй, ямар төсвөөр, ямар хугацаанд хийж хэрэгжүүлэх талаархи товч тайлбаруудыг нь бол хөтөлбөрийг дагалдаж орж байгаа тайлбар энэ танилцуулга материал дотор тусгагдсан байгаа. Тогтоолын төсөл дотор бол зөвхөн хэрэгжүүлэх арга хэмжээний жагсаалт товч байдлаар тусгагдсан ийм байдалтай байгаа. 

Д.Тэрбишдагва: - Д.Дамба-Очир гишүүн. 

Д.Дамба-Очир: - Би зарим нэг асуудлуудыг бол Д.Эрдэнэбат гишүүнтэй санал нэг байгаа юм. Ажлын байр нэмэгдүүлэх, мөнгөжүүлэх асуудлуудыг. Энэ хямралаас гарахын тулд юуны түрүүнд хийх ёстой ажлууд гэдэг чинь энэ л гэж байгаа. 1 хувийн орлого, татвар гэдэг юмыг бол ажлын байруудыг нь авч үлдэх үүднээс тэр ажлын байруудад байгаа үйлчилгээний салбар байдаг юм уу, барилгын салбарыг оруулж ирж байгаа юм байна гэж би ойлгож бодож байгаа шүү дээ. 

Тийм учраас энэ талаар ерөөсөө та нарын яг хийж байгаа ажлууд нь ямар байгаа юм бэ? Одоо Олон Улсын Валютын Сангийнхан ирсэн байгаа гэж би ойлгосон. Тэнд ямаршуухан хэлэлцээрүүд явагдаж байгаа юм бэ? Энэ нийгэм халамжтай холбоотой асуудлууд дээр ерөөсөө хэр зэрэг хүлээж авч байгаа юм бол доо. 

Төсвийн зардал өнөөдрийн байдлаар яг төсвийн алдагдал бол 9 хувьтай байна. Б.Нямаа нэг юм чи надад хэлээч. 9 хувьтай байхад энэ тогтворжуулах, эдийн засаг сайжрах тийм юм ярьж болох уу? Тийм юм байх уу? Тийм яриа ер нь. Тийм юм байж чадах уу, үгүй юу гэдгийг л би асуух гээд байна шүү дээ. 

2018 он, 2019 он гэж яриад байдаг. 2018, 2019 он бол одоо тэгээд бид нар 2017 онд өнөөдөр энэ хямралаас нь гарах асуудал гэдгийг л би асуугаад байна л даа. 

Би зарим гишүүдтэй санал нэг байгаа юм. Жагсаалт. Баахан урт жагсаалт оруулаад ирсэн байна гээд. Төмөр зам гэхэд л ерөөсөө 7, 8 төмөр зам барих асуудал оруулаад ирсэн байна. Тэгэхээр нэг юм аягүй хэдүүлээ сайн яримаар байгаа юм. Үнэхээр энэ төслүүдийнх нь ТЭЗҮ нь бэлэн болсон, үнэхээр явахаар болсон тийм төслүүд нь байгаа бол тэр одоо тухайн тухайн салбараас нь бол 2-оос 3 нь төслүүд л байхгүй бол худлаа баахан жагсаалт бий болох гээд байгаа юм. Тэгээд энэ нь яг хэрэгжих юм уу, үгүй юм уу? Тэгээд энэ төр засгаас, энэ Их Хурлаас нь ямаршуухан дэмжлэгүүд хэрэгтэй юм гэдгийг нь энийг оруулж ирж байгаа тогтворжуулах хөтөлбөр гэдэгтээ их тодорхой болгож өгмөөр байгаад байгаа юм. 

Нэг юм бас хэлмээр байгаа юм. Энэ төсвийн сахилга батын асуудал. Сангийн яам яаж энийг хянаж явах гэж байна вэ цаашдаа. Төрийн өмчийн хороо байгуулагдсан гэж байгаа. Тэгээд ерөөсөө. Тэгэхгүй бол энэ төрийн өмчит компаниуд гэхэд л өнгөрсөн 4 жилийн хугацаанд гэсэн үү, бүр өнгөрсөн жил. 6 их наядаар алдагдал бий болгосон гэсэн шүү дээ. 6 их наяд. Бид нар бол 1, 2 тэрбум төгрөгийн асуудал ингээд яриад хэрэлдээд хоорондоо суугаад байдаг. Оруулна оруулахгүй. Төсөв энэ тэр хэлэлцээд суугаад байдаг. Гэтэл 6 их наядаар одоо тийм алдагдал бий болгосон байдаг гэх юм болов уу. Энэ хүмүүстэй чинь яаж хариуцлага тооцох юм бэ? Ер нь тэгвэл энэ төрийн өмчит компаниудыг чинь ерөөсөө татан буулгаад явах ёстой юм уу яах ёстой юм. Үүнийгээ ингээд дорвитой шийдвэрүүд нь доор доор нь гаргаад яв л даа. Ингээд тойроод суугаад байж болохгүй шүү дээ энэ шийдвэрүүдийг. Одоо энэ хүмүүстэй нь хариуцлага тооцох. Дараа дараагийн хүмүүс нь ийм нэг хулгай зэлгий, янз бүрийн замбараагүй байдал үүсгэх юм бол шоронд явна шүү гэдгийг нь л ойлгуулах хэрэгтэй шүү дээ. Хүн болгонд одоо. Дараа дараагийнх нь үеүд нь. Хөгжлийн банкны асуудал гээд л яригдаж байна. 

Би нэг юм санаачилъя гэж бодоод байгаа юм. Хуулиудад нь оруулж ирээд суучих. Ямар юм санаачилъя гэж бодож байгаа юм бэ гэхээр Оюу Толгойн мөнгийг Монгол Улсад оруулж ирдэг тийм нэг өгүүлбэр нэмье гэж бодож байгаа юм. Тэр хууль дээр нь. Хуучин чөлөөлөөд өгсөн юм билээ. Гэхдээ нэг зүгээр татварын байцаагч юм уу, нэг нөхөр очоод нөгөөдөхийг нь хаачихдаггүй л болгоё гэж бодож байгаа. Тийм бүх баталгаануудыг нь гаргаж өгье гэж. Ингэж л ийм дорвитой хэдэн юмнуудыг хийхгүй бол энэ төгрөг долларын энэ ханш бол маш хүнд байдалтай байцгааж байж байна. Амаргүй байгаад байна. 

Тийм учраас ерөөсөө энэ Сангийн яамнаас өөр бусад одоо энэ яамдаас, Монголбанкнаас одоо хэрэгжүүлэх гэж байгаа. Одоо өнөөдөр би нэг юм асуух гээд байна л даа. Хятадын своп цаашаа үргэлжлүүлээд явах юм уу? 

Д.Тэрбишдагва: - Ц.Дашдорж сайд хариулъя. 

Ц.Дашдорж: - Санхүүгийн холбогдолтой асуудлуудаа Төрийн нарийн бичгийн дарга хариулаад явна биз дээ. Бид нар юуны өмнө энэ томоохон хөтөлбөрүүдээ энэ салбар болгон гарцаа байхгүй хөдөлгөж байж экспортыг нэмэгдүүлэх, энэ ажлын байрыг хадгалж хамгаалах, энэ эдийн засгийг мөнгөжүүлэх асуудлыг гарцаа байхгүй шийдвэрлэх хэрэгтэй. Ингэхийн тулд төсвийн сахилга батын асуудал дээр онцгой анхаарлаа хандуулах ёстой. Хуулийг гууль болгож явсан энэ өнгөрсөн 4 жилийн энэ баасыг тодорхой түвшинд цэвэрлэж цаашаа урагшаа харж асуудлаа шийдвэрлэж, гарцаа байхгүй явах шаардлагатай. Хууль эрх зүйн орчин гэдэг бол аль болохоор л ил тод тогтвортой урт хугацаанд үйлчилдэг байх ёстой. Энэ байдлаасаа болоод энэ гадна дотнын хөрөнгө оруулагчид нь бүгдээрээ нүүр царайгаа бууруулаад гадагшаагаа гараад явчихсан байж байгаа. 

Бид нар энэ хөтөлбөрийн хүрээнд, хямралаас гарах хөтөлбөрийн хүрээнд үндсэн агуулга нь бол эдийн засгийг 1.8 жилийн хугацаанд нь хуучин хэвэнд яаж аваачиж чадах вэ гэдэг асуудал дээр анхаарлаа төвлөрүүлж байгаа. Байдал хүнд байгаа гэдгийг надаар хэлүүлэлтгүй та бүхэн бүгдээрээ л мэдэж байгаа шүү дээ. Тийм. 

Тэгэхдээ олон юм гэж. Д.Дамба-Очир гишүүний зарим нэг асуудлыг хүлээн зөвшөөрч байна. Олон юмны жагсаалт батлах асуудал дээрээ биш тодорхой нэг хэд хэдэн төвлөрсөн асуудал дээрээ анхаарлыг нь тавих хэрэгтэй. Ерөөсөө үндсэндээ бол энэ нэг сая 500 мянган хавтгай дөрвөлжин километр нутгийг жигд хөгжүүлэх төрийн бодлогыг яаж хэрэгжүүлэх вэ. Нэг томоохон төсөл нь нөгөө том төслөөрөө яаж тэжээгдэж авч явах вэ. Тэгэхээр энэ хэдийн харилцаа уялдаа холбоог хангаж өгөх ёстой. Энэ дээр түрүүчээс нь бүтцийн байгууллагуудыг ажиллах механизм, хэлбэрүүд нь гарч ирж байна. Төмөр зам, уул уурхай, эрчим хүчний чиглэлээр хэрэгжүүлэх том төслүүдийн хүрээнд Шадар сайдаас ахлуулсан баг гараад ирсэн ажиллаж байгаа. Энэ хүрээнд өнгөрсөн 4 жилийн хугацаанд хийгдсэн ялангуяа энэ томоохон гэрээ хэлцлүүдийг цааш нь үргэлжлүүлэх. Энэ дотор би бол Тавантолгойн асуудал, Гачууртын том төслийн асуудал, эрчим хүчний томоохон төслүүд, төмөр замын томоохон төслүүдийн асуудал дээр анхаарлаа төвлөрүүлж байгаа. Энийг л хөдөлгөхгүй бол энэ эдийн засгийг цааш нь сайжруулаад аваад явчих бодит бололцоо бол ойрын ирээдүйд харагдахгүй. 

Хоёрдугаарт нь, Монголбанкнаас энд хүн байгаа биз дээ. Тийм ээ. Тийм. Оюу Толгойн төслийн мөнгийг Монгол Улсад орж ирүүлэх асуудлыг хөндөж байна. Тавиад туучихсан л юм билээ шүү дээ. Бүгдийг нь. Тийм. Тэгэхээр Д.Эрдэнэбат гишүүний түрүүний ярьсан зүйлүүдээс бол нэг зүйлийг би гарцаа байхгүй хүлээн зөвшөөрч байна. Эрх баригчид хариуцлагаа үүрээд урагшаа алхаад. Гараад явчихсан уу? За за. 

Тэр мөнгөний холбогдолтой асуудлуудаа Төрийн нарийн хариулаад явчих. 

Д.Тэрбишдагва: - 1 дүгээр микрофоныг өгье. 

Б.Нямаа: - Төсвийн алдагдал 9 хувь байхад эдийн засаг тогтворжих уу гэдэг асуулт байгаа. Тэгэхээр төсвийн алдагдал өндөр байхаар мэдээж энийг дагалдаж гарах эдийн засгийн маш олон сөрөг нөлөөллүүд байгаа. 

Хос алдагдал гэж ярьдаг. Төсвийн алдагдал хэрвээ өндөр байх юм бол төлбөрийн тэнцэл заавал алдагдалтай байна. Энэ бол эдийн засгийн хууль. Тэгэхээр төлбөрийн тэнцэл алдагдалтай байна гэдэг бол энэ дээр валютын ханш дээр байнгын дарамт ирнэ. Энэ нь цаашлаад манай валютын нөөц дээр мэдээж их хэмжээний дарамт ирж байгаа. 

Тэгэхээр үүнийг тогтворжуулах арга хэмжээг авч хэрэгжүүлж байгаа энэ бодлогын маань хүрээнд цаашдаа төсвийн алдагдлыг тогтвортой бууруулах, нөгөө талдаа валютын орох урсгалыг сайжруулах энэ чиглэлийн арга хэмжээнүүдийг түлхүү тусгаж өгсөн. 

Төсвийн алдагдлыг гэхдээ бас хэтэрхий хурдан хугацаанд бууруулах юм бол энэ нь эргээд бас эдийн засагт илүү сөрөг нөлөөтэй байгаа. Тэгэхээр сөрөг болон давуу талуудыг нь баланслуулах, тэнцвэржүүлэх үүднээс 9.9 хувийн алдагдлыг бол бололцоотой хэмжээнд байна гэж ингэж үзсэн байгаа. Үүнээс илүү хэмжээгээр буулгахын бол цаашлаад эдийн засгийн агшилтад хүргэх. Мөн одоо нийгмийн болоод энэ төрийн үйлчилгээнд сөргөөр нөлөөлөх ийм сөрөг үр дагавартай байгаа учраас төсвийн алдагдлыг 2017 онд 9.9 хувьдаа барья гэсэн ийм байдлаар төсвийг оруулж ирсэн байгаа. 

Зөвхөн эдийн засгийн тогтворжуулах хөтөлбөрт тусгагдсан арга хэмжээг хэрэгжүүлэхгүйгээр төсвийнхөө алдагдлыг цаашаа бууруулаад ингээд явна гэх юм бол 2017 онд нийт эдийн засаг агшилттай гарна. Тэгэхээр энэ төсвийн зарцуулалт болон мөнгөний бодлого болон төсвийн зарцуулалтыг аль алиныг нь хумьснаас үүдэн гарч байгаа энэ эдийн засгийн агшилтыг нөгөө талд нь энэ хөтөлбөрийн хүрээнд хэрэгжүүлэх төсөл, арга хэмжээнийхээ эерэг үр дүнгээр нөхөж 2017 онд эдийн засгийг 3 хувийн өсөлттэй байхаар ингэж тооцоо хийсэн байгаа. 

Валютын ханш болон нөөцтэй холбоотой асуудлаар Монголбанк хариулна. 

Д.Тэрбишдагва: - 5 дугаар микрофоныг өгье.  

Б.Лхагвасүрэн: - Энэ Эдийн засгийн хүндрэлийг даван туулах хөтөлбөрийн хүрээнд ямаршуу үр дүн гарах вэ гэдгийг бас тодорхой үзүүлэлтүүд бас хавсралт дээр тусгагдсан байгаа. 

2017 оны эцэст гэхэд гадаад валютын нөөцийг бол одоо импортын 3 сарын хэмжээтэй тэнцүү байгаа гадаад валютын нөөцийг 5 сарын хэмжээтэй болгож өсгөхөөр ийм төсөөлөл хийгдсэн байгаа. Мөн эдийн засаг ингээд хэрвээ тогтворжоод эерэг хандлага гарах юм бол гаднын хөрөнгө оруулалтыг. Одоо гаднын хөрөнгө оруулалт бол ноль гэж байгаа. Ерөөсөө нэг ч доллар Монгол руу орж ирэхгүй байна. Үүнийг 2017 оны эцэст 2 тэрбум долларт хүргэхээр ийм бас зорилт тавьсан байгаа. 

Ханшийн талаар бол би бас өнгөрсөн тоог дурдахгүй байж болохгүй байна. 2013 оноос энэ 2016 оныг хүртэлх хугацаанд. Монголбанк өөрөө 4 тэрбум долларын нөөцтэй байсан. 2012 оны эцэст. Дээр нь ингээд Чингис бонд олон Хөгжлийн банкны бонд, бусад олон бондуудтай нийлээд ингэх юм бол бараг 8 тэрбум доллар Монгол Улсад орж ирсэн. Ийм нөөц байсан. Тэгвэл Монголбанк Засгийн газрын үнэ тогтворжуулах хөтөлбөрөөр энэ 7.9 их наяд төгрөгийг эдийн засагт нийлүүлсэн байгаа. Гэтэл энэ 7.9 их наяд төгрөгийг эдийн засагт оруулаад тэгээд 8 тэрбум долларынхаа нөөцийг одоо ханшаа тогтворжуулах гэж л зарцуулчихсан. 

Тэгэхээр өнөөдөр бол одоо ийм аргаар дахиж цаашаа явах боломж байхгүй нь ингээд ойлгомжтой. Энэ бодлогын алдаа маань ингээд сургамж болсон зүйл учраас Монголбанкны хувьд бол одоо дахиж ингэж ийм хөтөлбөр, үнэ тогтворжуулах хэлбэрийн хөтөлбөрийг хэрэгжүүлэхгүй гэсэн ийм байр суурийг баримталж байгаа. 

Тэгэхдээ мэдээж өнөөдөр байгаа өөрийн, одоо байгаа улсынхаа нөөцөөр валютын ханшийг тогтвортой хэмжээнд байлгах. Тэгэхдээ яг тогтвортой гэдэг маань яг тогтсон хатуу байна биш. Тодорхой уян хатан хэмжээнд байлгахаар ийм л бодлого барьж ажиллаж байгаа. 

Своптой холбоотой асуудлаар. Одоо манай өмнө нь байгуулсан своп маань 2017 оны 8 сард хугацаа нь дуусах юм. Мэдээж үүнийг бол цааш нь үргэлжлүүлэх саналтай байгаа. Хугацааг нь сунгая. Дүн маань 15 тэрбум юаньтай тэнцүү байгаа. Үүнийг бол цааш нь бас өсгөе. Болбол 25 тэрбум юань болгох ийм зорилттой одоо ингээд ажиллаж байгаа. 

Д.Тэрбишдагва: - Б.Ундармаа гишүүн асуулт асууя. 

Б.Ундармаа: - Монголбанкны дэд ерөнхийлөгч хэлж байна. 2012 онд 4 тэрбум долларын нөөцийг үлдээсэн гэж. Тэгвэл энэ өнгөрсөн 4 жилд энэ асар их хэмжээний зээл олгож гаргасан байна. Тэгвэл энэ зээл маань бас үр дүнгүй байна. Түүний үр дүн өнөөдрийн эдийн засгийн энэ хүндрэлүүд гарсан байна гэж одоо хувь хүнийхээ зүгээс би бас үзэж байна. 

Өнөөдөр тэгвэл бид нар бас сая энэ 2016 онд авахад валютын нөөц байхгүй. Бараг тэг орчмоор бас хүлээж авсан шүү дээ. Энэ чинь өнөөдөр Төв банк Засгийн газрын бас хийсэн ажлын үр дүн гэж байна. Энэ үр дүнг бас өнөөдөр ард иргэд амсаж байгаа гэж бодож байна. Тэгвэл өнөөдрийн энэ Засгийн газрын оруулж ирсэн хөтөлбөр бол валютын урсгалыг бас нэмэгдүүлэх, аж үйлдвэрүүдийг барьж байгуулах, ажлын байрыг бас дэмжсэн ийм чиглэлтэй ийм боломжийн хөтөлбөр байна гэж би бас хувь хүнийхээ зүгээс үзэж байна. 

Тэгээд Төв банкнаас нэг зүйлийг асууя. Яг энэ бодит секторын өсөлт маань яг өнөөдөр энэ хямралаас болоод саараад ирсэн энэ үед ажлын байрыг бий болгогч аж ахуйн нэгжүүдийн зээлийн төлөлт маань бол бас багасаж байгаа. Хугацаа хоцорч байгаа. Тэгвэл энэ дээр ямар арга хэмжээ авах юм бэ? Үүнийгээ яаж дэмжих юм бэ? Аж ахуйн нэгжүүдээ ингээд боймлоод хугацаандаа төлөхгүй байна гээд. Эд хөрөнгийг нь хураагаад, үйл ажиллагааг нь хаагаад байх юм бол ажлын байр маань өөрөө бас багасна. Тэгэхээр энэ дээр бас энэ хөтөлбөр дээрээ дэмжсэн бодлогууд чинь байгаа юу? Энэ дээр Төв банк ямар бодлого барьж байна вэ? 

Д.Тэрбишдагва: - 5 дугаар микрофоныг өгье. Гол нь Төв банктай холбоотой асуудлаар. 

Б.Лхагвасүрэн: - Б.Ундармаа гишүүний асуултад хариулъя. Тэгэхээр өнөөдөр банкны секторт 4 их наяд төгрөгийн чөлөөтэй эх үүсвэр байж байна. Банкууд маань өөрийнхөө энэ чөлөөтэй эх үүсвэрийг нэг бол Засгийн газрын үнэт цаас, эсвэл Төв банкны үнэт цаасанд ингээд байршуулчихсан байгаа. 

Эдийн засаг маань өөрөө ингээд хүндрэлтэй. Ялангуяа эдийн засгийн өсөлт ингээд одоо олон улсын санхүүгийн байгууллагуудын төсөөлөл хэлж байгаагаар бол ноль хувьтай. Одоо энэ 2016 оны эцсийг бол Азийн хөгжлийн банк ноль хувийн өсөлттэй гэж төсөөлсөн байсан. 

Эдийн засаг өөрөө ийм хүндрэлтэй байгаа үед банкууд шинэ зээлийг гаргаж чадахгүй байна. Одоо 2016 оны бидний хүлээгдэж байгаа гүйцэтгэлээр зээлийн өсөлт маань 7 хувийн өсөлттэй гарахаар байгаа. Гэтэл эдийн засаг эрчимтэй өндөр, одоо 11 хувьтай, 17 хувьтай өсч байх үед зээл маань өөрөө 50-иас 60 хувийн өсөлттэй байдаг байсан. Тэгвэл одоо ингээд шинэ зээл гарахгүй байна гэж ингэж ойлгож болно. 

Мөнгөгүй болоод гарахгүй байгаа юм биш. Миний түрүүчийн хэлсэн 4 их наяд төгрөгийн ийм нөөц банкууд дээр байна. Тэгэхээр эдийн засаг өөрөө ийм тогтвортой биш, одоо тодорхой бус харагдаад байгаа учраас банкууд шинэ зээл гаргахгүй байгаа юм. Тэгэхээр одоо саяын Б.Нямаа даргын хэлдэг хөтөлбөрийн хүрээнд бид хэд богино хугацаанд энэ эдийн засгийг тогтворжуулах нь чухал юм байна. Хэрвээ эдийн засаг тогтворжоод эхлэх юм бол гаднын хөрөнгө оруулалт урсаж эхлэх юм байна. Банкууд маань шинэ зээлийг гаргаж эхлэх юм байна гэдэг дээр ерөнхийдөө бодлогын зорилт маань энэ дээр ингээд чиглэгдсэн байж байгаа. 

Чанаргүй зээлийн хувьд бол одоо эдийн засгийнхаа энэ ерөнхий нөхцөл байдалтай холбогдоод зээл маань чанаргүйдэж байгаа. Нийт зээлийн одоо 9 хувь нь чанаргүй зээл гэсэн ангилалд ангилагдсан байна. Мэдээж бүх салбарт эдийн засаг ерөнхийдөө ийм байна уу гэхээр үгүй. Тийм биш байгаа. Ерөнхийдөө хоёр гурван салбар дээр зээл их хэмжээгээр чанаргүйдэж байгаа. Энэ нь уул уурхайн салбар. Барилгын салбар. Тэгэхээр одоо барилгад өнөөдөр ингээд 30 гаруй мянган орон сууц ингээд баригдсан. Ашиглалтад орсон мөртлөө борлогдохгүй байж байгаа. Энэ маань тийм хэмжээний зээлийг түгжчихсэн байна гэсэн үг. Ингээд нөгөө зээлүүд маань хугацаандаа банкинд төлөгдөхгүй ингээд чанар муудсан гэсэн ангилалд орчихсон байгаа гэсэн үг. 

Уул уурхайн хувьд мэдээж ерөнхийдөө гадаад нөхцөл байдлаас, ялангуяа Хятадын эдийн засгийн эрэлтээс болж байгаа. Ялангуяа түүхий эд маань өөрөө хямдхан болж байна. Бас экспорт маань багасаж байна гэдгээрээ. Тэр утгаараа бас уул уурхайн салбарын зээл чанаргүйдээд байгаа. Энэ дээр нь Монголбанк ажиллаж байгаа. Банкуудтай нийлээд хоёр гурван арга хэмжээ авахаар төлөвлөсөн байгаа. Нэгдүгээрт нь, тэр активын удирдлагын компани гэдэг компанийг Банкны холбоотой хамтарч Монголбанк хамт байгуулаад энэ чанаргүй зээлүүдийг нэг хэсэг газар бөөгнүүлж тусгаарлах ийм. Бас хурдан яаж эргэн төлөлтийг нь сайжруулах вэ гэдэг дээр арга хэмжээ авахаар ажиллаж байгаа. 

Д.Тэрбишдагва: - Б.Ундармаа гишүүнд 1 минут өгье. Тодруулъя гэж байна. 

Б.Ундармаа: - Энэ аж ахуйн нэгжүүдийг зээлийг сунгаж байна уу? Энэ талаар маш их өргөдлүүд ирж байна. Их Хурлын гишүүдэд. Магадгүй одоо хугацаа нь яг тэдэнд, 10 сарын 30-нд дууссан гэсэн байдаг. Гэтэл тэр төлөлтийнх нь хугацаа нь болчихоод байдаг. Тухайн хугацаандаа аж ахуйн нэгжүүд төлж чадахгүй байгаа. Энэ дээр одоо Төв банк ямар бодлого барьж байгаа юм бэ? Үүнийг бол бас өнөөдрийн энэ эдийн засгийн амаргүй үед аж ахуйн нэгжүүдийгээ бас дэмжих үүднээс зээлийг нь одоо сунгаж болдоггүй юм уу? 

Д.Тэрбишдагва: - 5 дугаар микрофоныг өгье. 

Б.Лхагвасүрэн: - Ерөнхийдөө бол зээлийг энэ чанаргүй ангилах, хугацаа хэтэрсэн. Энэ бол олон улсын стандартаар явагддаг ийм стандарт байдаг. Энэ маань өөрөө Төв банкны зохицуулалтад байдаг ийм журмаар зохицуулагдаж байдаг. Мөн олон улсынх нь бүртгэлийн стандартаар зэрэг явж байдаг юм. 

Тэгэхээр одоо манай 14 арилжааны банкны дийлэнх нь олон улсын аудитын компаниар энэ нягтлан бодох бүртгэлийнхээ, санхүүгийнхээ тайланг үнэлүүлдэг байгаа. Тэгэхээр энэ бол өөрөө бас олон улсын нягтлан бодох бүртгэлийнхээ зарчмаар ингээд чанаргүй зээлд ангилагддаг юм. Мэдээж одоо Монгол Улсын эдийн засаг хүндрэлтэй байгаа гэдэг үүднээсээ Монголбанкны хувьд аль болохоор нөгөө мөчлөгийг дагасан байх уу, мөчлөг сөрсөн байх уу гэсэн бодлогын дагуу. Хэрвээ ийм хүндрэл байх юм бол илүү бас нэг зохицуулалтаа зөөлрүүлэх тал руу нь бас боломж нь юу байна вэ гэдэг гарцыг харж байгаа. 

Тэгээд хамгийн сүүлд тэр активыг ангилах журам гэж журам байгаа. Тэрийг Монголбанкны Ерөнхийлөгч, Сангийн сайдын хамтарсан тушаалаар батлагддаг ийм журам. 

Д.Тэрбишдагва: - Б.Лхагвасүрэн чи 4 их наядын чөлөөт эх үүсвэртэй байна гээд байна шүү дээ. Танайх 15 хувиар бодлогын хүүг нэмж хаячихаад урсдаг цусыг нь хаагаад хаячихсан шүү дээ. Тийм учраас зүгээр танайд чөлөөт эх үүсвэрийг нь банк авахгүйгээр Монголбанкинд мөнгөө хадгалуулах юм чинь нэмэгдээд байгаа юм биш үү? Үнэхээр одоо тэр аж ахуйн нэгжүүд авахгүй гээд байгаа юм уу, эсвэл 15 хувиар танайд хадгалуулсан нь, аж ахуйнууддаа зээл өгсөн, эрсдэлийн сан багасгаад ингээд зүгээр арилжааны банкуудад мөнгөө хадгалсан учраас та нар ийм юм яриад байгаа юм уу? Энэ чинь хүчээр авч байгаа асуудал шүү дээ. Та нар энэ 15 хувиа ингээд тавих юм уу, тавихгүй юм уу? Жигтэйхэн сайхан болгох л юм яриад одоо хүртэл Монголбанк үүнийгээ зүгээр гавьяа байгуулсан юм шиг юм яриад байгаа шүү дээ. Үүнийгээ тавьж өгөхгүй юм уу? Цусных нь эргэлтийг хаагаад. Тэгээд хэдэн төгрөг танай дээр цугларчихаад ингээд байгаа юм биш үү? Энэ дээр ямар бодлого явуулах юм? 

Б.Лхагвасүрэн: - Ерөнхийдөө бодлогын хүү бол 15 хувь. Засгийн газрын үнэт цаасны хувь бол бас 14, 15 орчим хувьтай байгаа. Зээлийн дундаж хүү бол 22 хувь. Тэгэхээр уг нь бол зээлийн хүү бол одоо саяны бодлогын хүүнээс өндөр л байгаа л даа. Хэрвээ ингээд ашиг орлогоо бодох юм бол илүү 22 хувьтай хүүгээр зээл олгох нь банкинд ашигтай. Гэхдээ өнөөдөр нөгөө миний түрүүчийн тайлбарлаж байгаа эдийн засгийн маань ерөнхий нөхцөл байдал ийм тогтвортой биш байна гэдгээрээ. 

Дээр нь одоо ингээд зарим дефляци үзэгдэж байна. Барааны үнэ хямдарч байна. Хэрэглээ агшиж байна. Эдийн засаг ерөнхийдөө агшиж байгаа учраас шинэ зээл гаргахад банкууд бол нэлээн хянамгай байна л бид харж байгаа. 

Шинэ зээл гарч байгаа. Тэр шинэ зээлийн гарах хэмжээ нь ипотекийн зээлд тодорхой хэмжээ гарч байна. Илүү их болгоомжтой зээл байна гэдгийг нь яаж хараад байгаа вэ гэхээр банкнаас гарч байгаа шинэ зээлүүд бол нэг бол хадгаламж барьцаалсан. Нэг бол цалин барьцаалсан, нэг бол тэтгэвэр барьцаалсан ч юм уу дандаа иймэрхүү хэрэглээний талын зээлүүд л гараад байгаа юм. 

Д.Тэрбишдагва: - Ц.Нямдорж гишүүн асуулт асууя. 

Ц.Нямдорж: - Та бүхний амгаланг айлтгая. 2013 онд нэг ээлжит бус чуулганаар энэ эдийн засгийн байдал хүндэрлээ гэдэг юмыг ярьж байхад яг нэг ийм хуралдаан болсон юм даа. Ямар ч шийдвэр гаргалгүй тэр үеийн эрх баригчид эдийн засаг сайхан байгаа, бүх юм хэвийн байгаа, сөрөг хүчин харлуулж байна гэж ярьсаар байгаад л одоо энэ манай Л.Болд сайд байсан шиг байна лээ. Тэгээд Хөрөнгө оруулалтын хууль гэж нэг ганц хууль гаргаад ингээд дуусч байсан юм л даа. 

Өнөөдрийн хэлэлцүүлгийг харж байхад яг тэр үеийн хэлэлцүүлэг санаанд ороод байна л даа. Ерөнхий сайд нь орж ирэхгүй байна. Монголбанкны Ерөнхийлөгч нь орж ирэхгүй байна. Уг нь энэ Монголын төрд жаахан толгой байдаг бол энэ хүнд юмаа нүүр нүүрээ харж байгаад хүндрэлээс гарах хүнд ч гэсэн шийдвэрүүдийг гаргах талаар бодох хэрэгтэй шүү дээ. Өнөө маргааш хоёрыг хожих гээд л нэг хоёрын хооронд юм оруулж ирчихээд ингээд хэлэлцүүлэгт нь орж ирэхгүй байгаад байх юм бол яаж энэ ажил чинь цаашаа явах юм. Би жаахан харамсаж л байна. 

Нэгдүгээрт, энэ хүндрэлээс гарахын тулд тодорхой зүйл дээр яримаар байгаа юм. Энэ асар их өр ширэнд баригдчихсан улсын үйлдвэрийн газруудаа яах юм. Энэ вексель, концессоо яах юм. Гэх мэтээр. Нэгдүгээр. 

Энэ Монголбанкийг яах юм. Нэг талаас бодлогын хүүг нэмэгдүүлж долларын ханшийг барих оролдлого хийж байгаа боловч нөгөө талаас энэ чинь үйлдвэрлэлдээ мөнгөний цусыг нь хаагаад л хаячихаж байгаа шүү дээ. Мөн биз. Энэ байдаггүй. Монголбанк Монголбанк л гэнэ. Долларын ханш өсчихлөө л гэнэ. Тэр Н.Золжаргалын чинь үед дотоодын своп гэж юм гаргаад тэр свопыг нь 106 хэлэлцээрээр долларын ханшийг 1 доллар 2400 төгрөгтэй тэнцэж байхаар хийчихсэн юм билээ шүү дээ. Би тэрийг Ардчилсан Намынхан та бүхэнд хэлсэн шүү дээ. Ийм юм болсон байна гэж. Одоо юуг нь гайхаад байгаа юм. Үүнийгээ хүртэл яримаар байгаа байхгүй юу. 

Хоёрдугаарт, миний хэлэх гэсэн зүйл бол Засгийн газар энэ хүндрэлээс гарахын тулд эхлээд эхний ээлжинд алдаа хиймгүй байгаа юм. Нэгдүгээрт алдаа. Улс төрийн болон эдийн засгийн шинжтэй алдаа гаргамгүй байгаа юм. 

Хоёрдугаарт, гаргасан алдааг нэн даруй засах арга хэмжээ авмаар байгаа юм. Үүнийгээ хийж чадахгүй байгаа байхгүй юу. Би та бүхэнд энэ Их Хурал байгуулагдсанаас хойшхи болсон өмнөх Засгийн газрын үед зохион байгуулсан нэг юм хэлэх гэж байгаа юм. Баримтаар нь ярья гэж бодож байна. 

2014 онд Фортуна Батбаяр Эдийн засгийн сайд байхдаа энэ Дархан хар төмөрлөгийн үйлдвэрийг концессоор ажиллуулах ийм гэрээ хийсэн байна. 4, 5 төрлийн төсөл хэрэгжүүлнэ гэж хийсэн. Өөрийнхөө зардлаар. Мөнгөөр. 

2015 онд тэр яамны газрын дарга н.Жавхланбаатар гэдэг хүн сайдынхаа байгуулсан гэрээнд нэмэлт, өөрчлөлт гээч юм хийгээд тэгээд 330.0 тэрбум төгрөгийн өртөгтэй өөрчлөлт хийсэн байна. Энэ баригдсан 34 километр төмөр, 95 километр автозамыг гаргасан зардлыг нь 2016, 2017 онд буцааж төлнө гэсэн нэмэлт оруулаад. Газрын дарга шүү дээ. 

Хамгийн сүүлд сонгууль явагдаад дууссаны дараа 7 сарын 7-нд Ч.Сайханбилэгийн Засгийн газар хуралдаад энэ мөнгийг ингэж шийд гэдэг шийдвэр гаргаад ингээд бүрэн эрхийн хугацаагаа…/минут дуусав/

Д.Тэрбишдагва: - 1 минут авна. Дараа нь бас үг хэлэх боломж байгаа шүү. Ц.Нямдорж даргын 1 минутыг өгье. 

Ц.Нямдорж: - Тэгээд энэ дагуу юу хийгдсэн байна вэ гэхээр тэр 33 километр төмөр замыг 256.0 тэрбум төгрөгөөр төлбөр хийх тооцоо гаргаад 183-ыг нь төсвийн тодотголоор өгчихсөн. Одоо дахиад 12.6 тэрбумыг өгөх гээд Засгийн газар санал оруулж ирж байна л даа. 

Тэр 95 километр төмөр замыг 95.0 тэрбум төгрөгөөр үнэлээд төсвийн тодотголоор 57 тэрбум төгрөг өгөөд одоо 28.5 тэрбум төгрөг оруулна гээд л оруулж ирж байна шүү дээ. Үүнийг чинь юу гэж үзэх юм. Анхнаасаа бүх юм хууль бус явсан. Энэ нэг мафиозийн структурт дандаа үйлчилж байдаг ийм төр засагтай боллоо. 

Өөрийнхөө мөнгөөр 30 жилийн хугацаагаар байгуулчихсан гэрээнд дундуур нь нэг газрын дарга давхиж ороод 330.0 тэрбум төгрөгийг үг дуугүй…/минут дуусав/

Д.Тэрбишдагва: - Дэгээрээ л явна л даа. Одоо энэний дараа асуулт дуусчихаад дараа нь үг хэлж болно. Сая ч бол гол нь санал хэлчихлээ. 

Өнөөдөр олон гишүүд ярьж байна. Энэ хүндрэлийн асуудал, эдийн засгийн хүндрэлийн асуудлыг бид онцгойлон авч үзэх ёстой. Яг энэ асуудал дээр Ерөнхий сайд, Сангийн сайд орж ирж. Ялангуяа Эдийн засгийн байнгын хороо гэдэг бол Төсвийн байнгын хороо биш шүү. Төсөв бол төсвөө хэлэлцэнэ. Эдийн засгийн байнгын хороо бол макро эдийн засаг, Монгол Улсын өнөөдөр эдийн засгийн нөхцөл байдлыг иж бүрнээр нь харах гэж оролддог ийм Байнгын хороон дээр эдийн засгийн хүндрэлийг даван туулах асуудлыг орж ирэхгүй байгаад харамсаж байгаа юм. Энийг одоо ажлын хэсэг байгуулна гэж бодож байгаа. 

Энд одоо ингээд Л.Болд гишүүн, Д.Эрдэнэбат гишүүн анхаарах ёстой. Эдийн засгийн хүндрэлээс давахын тулд бид 2009 оны 3 сарын 3-нд С.Баярын Засгийн газрын үед Санхүү, эдийн засгийн хүндрэлийг даван туулах арга хэмжээний тухай гээд 2009 онд ийм тогтоол гаргасан. Дараа нь 2014 онд Н.Алтанхуягийн Засгийн газрын үед 34 дүгээр тогтоол гаргасан. Энэ тогтоолуудын гаргаж байгаа шийдвэрүүдийг нь харж байхад зүгээр нэг ерөнхий шийдвэр өгөөд байсан бол 2015 оны 2 сарын 15-ны өдөр 41 дүгээр тогтоол гаргаад, Ч.Сайханбилэгийн Засгийн газрын үед тогтоол гаргаад энэний 3 дугаар заалт дээр нь их тодорхой юм өгсөн байхгүй юу, Л.Болд гишүүн ээ, Д.Эрдэнэбат гишүүн, З.Нарантуяа гишүүн ээ. Би яагаад гишүүн гээд байвал Ардчилсан Намынхан үүнийг ойлгох ёстой. 

3 дугаар заалт дээр ийм заалт орсон байгаа. Эдийн засгийн хүндрэлээс гарах арга хэмжээний хөтөлбөрийн хэрэгжилтийн явц, үр дүн тооцож, хөтөлбөрт заасан хугацаанд хэрэгжээгүй заалт бүрийг хариуцах албан тушаалтанд зохих хариуцлага хүлээлгэж, хөтөлбөрийн биелэлтийг хагас жил тутамд Улсын Их Хуралд танилцуулж байхыг Монгол Улсын Засгийн газрын гишүүн, Засгийн газар Ч.Сайханбилэг, Монголбанк Н.Золжаргал, Санхүүгийн зохицуулах хороо З.Нарантуяад үүрэг болгосугай гээд. 

Энэ дээр бол ерөөсөө албан тушаалтан болгонд ингээд хариуцлага тооцож ингээд 6 сар болгон яриагүй. Ингэж энэ хөтөлбөрүүд ингээд 3 удаа гарсан даа. Гарчихаад эд маань ерөөсөө хэрэгждэггүй. Ийм учраас манай гишүүдийн ярьж байгаа асуудал дээр онцгойлон анхаарах ёстой. 

Эдийн засгийн хүндрэл юм уу. Үүнийгээ ч тодорхойлох ёстой. Одоо дотоодын нийт бүтээгдэхүүнийг нэг жижигхэн өсөлтийг үл тооцох юм бол энэ бол эдийн засгийн хямралд орчихоод байгаа байхгүй юу. Маш олон жишээнүүдийг хэлж болж байгаа. Тэгэхээр ийм учраас энэ эдийн засгийн хүндрэлийн асуудлыг онцгойлон анхаарч байх ёстой. 

Би тэгээд хэд хэдэн асуулт байна. Эдийн засгийн хүндрэлийг даван туулахад хамгийн нэгдүгээрт та нарын төлөвлөгөөн дотор. Ц.Дашдорж сайд аа. 13 хуульд өөрчлөлт оруулна гэж байгаа. 18 сарын дотор 13 хуульд өөрчлөлт оруулаад. Хууль дээрээ, өөрчлөлт болсон хууль болгон дээр ноцолдсоор байгаад энэ 18 сар чинь дуусна шүү. Б.Нямаа дарга энэ дээр онцгойлон ажилласан юм шиг байна. 

18 сарын хугацаанд одоогийн байгаа нөхцөл байдлаараа хямралыг даван туулах боломжийнхоо юмыг хийж болдоггүй юм уу? Заавал ч үгүй 13 хуульд өөрчлөлт оруулна гэхээр хэдэн сарын ажил болох вэ? Бид чинь бас хууль дүрмээ мэднэ шүү дээ. 13 хуульд өөрчлөлт оруулах ийм санал байгаа. 

Дээр нь энэ Засгийн газрын үйл ажиллагааны хөтөлбөрийг манай гишүүд ч ярьж байсан шүү дээ. Хураангуйлсан хувилбар болчихоод байгаа юм. Засгийн газрын үйл ажиллагааны хөтөлбөрийг хураангуйлчихаад байна. Эдийн засгийн хямралаас гарах асуудал чинь шал өөр асуудал байгаа шүү дээ. Ийм учраас энэ хууль дүрэм энэ тэрийгээ заавал ч үгүй оруулах, ингэж зэрэгцүүлж оруулах шаардлага байгаа юм уу? 13 хуульд өөрчлөлт оруулна гэх юм бол нэг хууль гаргах гэж яадаг билээ. Тэгээд үүнгүйгээр одоо зэрэгцүүлээд энэ хөтөлбөрөө явуулж болдоггүй юм уу? Б.Нямаа дарга аа. 

Дараа нь, энэ боловсруулах дэд үйлдвэр. Тэр тундаа хүнс, хөдөө ахуй. Хөдөө аж ахуй, мал аж ахуйн үйлдвэрүүдийн талаар. Малын гаралтай түүхий эдийг боловсруулах үйлдвэрийг эрчимжүүлэх асуудлын талаар. Үнэ тогтворжуулах хөтөлбөр гэж яриад байгаа. Энэ олон үйл ажиллагаа явуулдаг. Энэ дээрээ тодорхой хямралын төлөвлөгөө дотор байхгүй л байна л даа. Их бага байгаад байгаа юм. Ийм асуудлыг оруулж болохгүй юу гэсэн ийм нэг юунууд байна. 

Энэ коридортой холбогдуулаад энэ Зам, тээврээс хүн байж байгаа байх. Хичнээн километр зам тавих юм бэ? Хичнээн километр төмөр зам тавих юм. Яг энэ хугацаанд тийм тодорхой заалтууд оруулахгүй бол болохгүй байна. Гээд ингээд асуух юм бол манай гишүүдээс хэлсэн олон асуултуудтай би санал нэг байна. Энэ хөтөлбөрийг их сайжруулахгүй бол болохгүй л дээ. Ажлын хэсэг Эдийн засгийн байнгын хорооноос гарна. Тэгээд саяын хэдэн асуултад хариул даа. П.Сэргэлэн сайд хариулъя. 

П.Сэргэлэн: - Засгийн газрын үйл ажиллагааны хөтөлбөр, эдийн засгийн хүндрэлийг даван туулах хөтөлбөр хоёр бол өөр өө. Жишээлэх юм бол манай хүнс, хөдөө аж ахуй, хөнгөн үйлдвэрийн салбарын Засгийн газрын үйл ажиллагааны хөтөлбөрийг хэрэгжүүлэх хүрээнд 43 зорилтын хүрээнд 140 арга хэмжээг нарийвчилсан төлөвлөгөө, хугацаа, хөрөнгийн эх үүсвэр, хүрэх түвшин, шалгуур үзүүлэлтийн дагуу боловсруулсан байгаа. 

Эдийн засгийн хүндрэлийг даван туулах хөтөлбөрийн хүрээнд ер нь манай Засгийн газар дээр яриад нэг яам ер нь нэг 3-аас 4, зарим нь 2 томоохон төслүүдээ хөдөлгөе. Тэгээд энэ богино хугацаанд үр дүнд хүрэх хөтөлбөрүүдээ хөдөлгөе гэдэг байдлаар хандсан. Жишээлэх юм бол манай яамны хувьд бол махны үйлдвэрийн чиглэлээр 1, сүүний үйлдвэрийн чиглэлээр 1, арьс ширний үйлдвэрийн чиглэлээр 1, иргэдэд шинэ ургацын хүнсний ногоогоор хангах чиглэлээр 1 гээд ингээд үндсэндээ 4 том төслийг хэрэгжүүлье гэж. 

Энэ төслүүдийг хэрэгжүүлэхдээ бид нар бол бас нэлээн уулзаж, энэ салбарт бизнес эрхэлж байгаа бизнес эрхлэгчид, салбарын эрдэмтэд мэргэд, манай сайдууд бүгдтэй нь уулзаж зөвлөлдөж байж энэ 4 үйлдвэр бол энэ богино хугацаанд ажлаа эхлээд үр дүнгээ өгөх боломжтой үйлдвэрүүдээ гэж бодож төлөвлөж ажлаа эхэлсэн. 

Хамгийн эхний ажил бол энэ Япон өндөр технологиор энэ хуурай сүү боловсруулах үйлдвэр өнөөдөр ажил болоод явж байна. Сая Монгол Улсын Ерөнхий сайдын Японд хийсэн айлчлал дээр манай тэр айлчлалд оролцсон гишүүд, хэвлэл мэдээллийнхэн манай тэр сүүний үйлдвэрийг үзэж танилцсан. Энэ 11 сарын сүүлээс эхлээд энэ сүүний үйлдвэрт ажиллах боловсон хүчнийг сургаж бэлтгэх ажил маань эхлэх гээд явж байна. 

Энэ бол Монгол Улсын 100 суманд 100 жижиг оврын сүү боловсруулах үйлдвэр. Малчид маань сүүгээ авчирч тушаагаад хуурай сүүний охь бэлтгээд хуурай сүүгээ бид боловсруулж хуурай сүү хийх, дотоодын хэрэгцээгээ хангах, гадагш нь экспортод гаргах чиглэлээр. Энэ бол 2017 ондоо эхлээд явчих боломжтой ийм төсөл байгаа юм. 

Мөн махны үйлдвэрийн чиглэлээр бид бас 2700 гаруй тонн үхэр, хонины мах нядлан бэлтгээд ангилж шулсан бүтээгдэхүүн хэлбэрээр Хятад, Оросын Холбооны Улсын зах зээлд гаргахаар үндсэндээ урьдчилсан байдлаар ярьчихаад байж байгаа. Энэ үйлдвэр бас 2017 онд эхэлнэ. Тэгэхдээ үе шаттай. 2017, 2018, 2019 он гээд ингээд 3 жил дараалаад явахаар ингэж явж байгаа. 

Арьс, ширийг одоо эко технологиор иж бүрэн гүн боловсруулж эцсийн бүтээгдэхүүн боловсруулах үйлдвэрийг бид ярьж байгаа. Энэ бол 2016 онд ТЭЗҮ хийгдчихсэн. 2017 онд үйлдвэрээ барьж ашиглалтад оруулаад 2018 оноос 10 сая орчим арьс, шир боловсруулаад гаргаад ингээд гадагш нь гаргах, гадаадад бас эцсийн бүтээгдэхүүн бэлтгээд гаргах чиглэлээр бид урьдчилсан яриа хэлэлцээрээ хийсэн. Тун амжилттай явж байгаа ийм төсөл бий. 

Манай дөрөв дэх төсөл бол энэ өвөл, зуны хүлэмжийн аж ахуй байгуулж жилийн турш шинэ ургацын ногоогоор хангаж импортын ногооны хэмжээг бууруулах чиглэлээр бид ажиллаж байгаа. Та бүхэн мэдэж байгаа. Бид бол хүнс, хүнсний ногоогоо бол тариалаад авчихдаг. Хүлэмж байдаггүй. Нэгдүгээрт. Хоёрдугаарт, зоорины асуудал дутуугаас болж бид өвөл 12 сараас эхлээд л одоо импортын хүнсний ногоо идэж хэрэглэж эхэлдэг. Энэ асуудал дээр бид нар бас онцгой анхаарлаа хандуулж ингэж ийм 4 том төслийг эдийн засгийн хөтөлбөрийн хүрээнд хийж байгаа юм. 

Д.Тэрбишдагва: - П.Сэргэлэн сайд аа, яг наад 4 төсөл дээрээ хичнээн ажлын байр бий болох юм? Хичнээн орлого улсад төлөх. Тэр хямралаас гарахад ямар хувь нэмэр оруулах юм? Тэрийгээ л хэлчих. 

П.Сэргэлэн: - Энэ сүүний чиглэлээр бол бид 100 суманд 100 орчим үйлдвэр ажиллуулна гэж байгаа. Энэ эхний ээлжинд 6 хүн ажиллана гэж бодоход 600 хүн гараад ирэх юм байгаа юм. Махны үйлдвэр дээр бол үндсэндээ бас нэг 100 гаруй хүн гарч ирнэ. 

2018, 2018 онд бол бид Хятадын тусламжаар 12 махны үйлдвэр байгуулна. Энэ 12 махны үйлдвэрүүд бол бүс бүсүүдээр…/минут дуусав/

Д.Тэрбишдагва: - 2 дугаар микрофоныг өг дөө. 

П.Сэргэлэн: - Энэ 12 махны үйлдвэрт бол бид зүгээр дунджаар бол 800-гаад орчим хүн ажлын байраар хангана гэж үзэж байгаа. Энэ арьс, ширний үйлдвэрт бол үндсэндээ 100 орчим хүн ажлын байраар хангана. Хүлэмж бол энэ чинь нэлээн олон тоотой. Хүлэмжид бид бас нэг 400-гаас 500 орчим хүн ажлын байраар хангачихна. 

Мөн энэ онуудад манай Жижиг, дунд үйлдвэрийг дэмжих сангийн хөрөнгөөр бас тодорхой хэмжээний төсөл, хөтөлбөрүүдийг санхүүжүүлнэ. Энэ санхүүжүүлэх хүрээнд бас нэг 2 мянга гаруй орчим ажлын байрыг нэмчих боломж бол харагдаж байгаа. 

Дээр нь би одоо бас нэг зүйл хэлье гэж бодож байгаа юм. Ер нь эдийн засгийн хүндрэлийг бид нар ер нь яаж даван туулах юм бэ. Мөнгө өгснөөр юм уу, хөрөнгө оруулалт хийснээр, үйлдвэр байгуулснаар даван туулах юм уу, үгүй юм уу гэдгийг эргээд харах ёстой асуудал харагдаад байгаа юм. 

Өнгөрсөн 4 жилд манай яамнаас энэ үйлдвэрүүдийг дэмжих чиглэлээр 380 гаруй тэрбум төгрөгийн хөнгөлөлттэй зээл, тусламж олгосон байдаг. Үүнээс дөнгөж 20 гаруй хувь нь бодитой ажил болсон. Бусад нь бол байхгүй болсон. Тэгэхээр бид нар ажил аваад хамгийн эхний хийсэн ажил бол энэ хөрөнгө оруулалтын үр дүнг шалгах, газар, хэлтсүүд харьяа газруудынхаа үйл ажиллагааг шалгах ажиллагаа өнөөдөр ямар түвшинд байгаа юм бэ гэдгийг тогтоох чиглэлээр олон ажлууд явуулсан. 

Хамгийн наад талын үр дүн гэхэд л та бүхэн мэдэж байгаа. Дарханы гурилын үйлдвэрийн элеватор гээд нэг юм байж байгаа. 18.0 тэрбум төгрөгөөр Тариалан эрхлэлтийг дэмжих санд шахсан. Тухайн үеийнх нь үнэлгээгээр бодох юм бол 4-өөс 5 тэрбум төгрөгөөр л худалдаад авчих байсан элеваторыг 18.0 тэрбум төгрөгөөр зарсан асуудал байгаа. Тэгээд ер нь Халх голын тэр бүтээн байгуулалтын бүсэд 7 сарын 28-ны шөнө 28 аж ахуйн нэгжид 330 мянган га газар олголт хийгээд өгчихсөн ийм зөрчлүүд байж байгаа гэх мэтчилэн. 

Одоо манай тэр Жижиг, дунд үйлдвэрийн сангийн үйл ажиллагааг нэлээн нарийвчлаад шалгаад явж байгаа. Эндээс бид нар юу харж байгаа юм бэ гэхээр ерөөсөө сүүлийн 20 жил энэ Хүнс, хөдөө аж ахуйн яамны салбарын бодлогын дорвитой өөрчлөлт хийгдээгүй. Хууль эрх зүйн шинэчлэлт хийгдээгүй байгаа нь харагдаж байгаа учраас бид саяхан 2 хууль Монгол Улсын Засгийн газрын хуралдаанаар оруулж үзэл баримтлалыг нь батлуулсан. Энэ бол Малын эрүүл мэндийн тухай хууль, Малын генетикийн тухай хууль. 

Тэгээд энэ махны экспорт, бид хөгжлийн тухай асуудал ярих юм бол малаа эрүүлжүүлэх тухай асуудал онцгой ач холбогдолтой яригдах ёстой. Тийм учраас бид энэ Малын эрүүл мэндийн тухай хууль, Малын генетикийн тухай хуулийн үзэл баримтлалыг батлуулчихаад явж байна. Цаашдаа мал эмнэлгийн босоо тогтолцоог бий болгоё гэж. Ингээд малаа эрүүлжүүлж авсны дараа бид махны экспортын асуудал ярина. Өнөөдрийн байдлаар бол бид 4500 орчим тонн мах л хоёр хөрш рүүгээ экспортод гаргачихаад байж байгаа. Цаашдаа бид бас төлөвлөж ярьж байгаа юм бий. Энэ 11 сард Оросын Холбооны Улсын Хөдөө аж ахуйн сайд Монгол Улсад айлчилна. Тэгээд энэ чиглэлээр бид нар бас нэлээд үр дүнтэй уулзалтууд хийхээр төлөвлөж ажиллаж байгаа. 

Зүгээр ер нь энэ эдийн  засгийн хямралын үед бид нар суурь энэ бодлогын асуудлуудаа нэлээн сайн цэгцэлж авахгүй бол зөвхөн мөнгө, хөрөнгө оруулалт хийгээд үйлдвэр байгуулснаар энэ хямралыг даваад явчихна, орлого мөнгө амархан олчихно гэвэл бас өрөөсгөл юм. Дээрээс нь боловсон хүчний асуудал, хүний нөөцийн асуудал гэж маш хүнд асуудал байгаа гэдгийг бас хэлэх нь зүйтэй байх. 

Д.Тэрбишдагва: - П.Сэргэлэн сайд энэ протоколд бас тусгагдаж байгаа шүү. Таны ярьсан энэ үйлдвэрийн юунууд бүгдээрээ протоколд тусгагдаж байгаа. Эдийн засгийн байнгын хороо байнга асууна шүү. 

12 үйлдвэрийн асуудал, Хятадаас авсан зээлийн асуудлыг бид сүүлийн бараг 10-аад жил ярьж байгаа. Тэгээд энэ 2017 онд 12 үйлдвэр, 2017, 2018 онд 12 үйлдвэр орно гэж ярилаа. Гэх мэтчилэнгээр энэ ярьсан зүйлүүд нь хэрэгжээсэй. Тэгэхгүй урд өмнөх нөхдүүдийн ярьсан хэлсэн юмнууд миллиард миллиард доллараар нь мах гаргачих юм ярьдаг. Тэгээд тэр хэрэгждэггүй. Тийм учраас энэ дээр онцгойлон анхаараарай гэж хэлмээр байна. 

Ингээд төсөл санаачлагчийн илтгэлтэй холбогдсон асуулт дууслаа. Одоо үг хэлэх гишүүд байвал бүртгэж авъя. Үг хэлэх гишүүд. Л.Элдэв-Очир гишүүнээр тасаллаа. Л.Болд гишүүн үгээ хэлье. 

Л.Болд: - Одоо бас л шүүмжилсэн л болох гээд байна л даа. Тэгэхдээ яг эдийн засгийн хүндрэл гэж зориуд хүндрэл бий болгодог энэ арга барилаасаа Засгийн газар бол үнэхээр татгалзах цаг болсон. Яг одоо өчигдөр өнөөдөр Хонконгод Монголд хөрөнгө оруулалтын дээд хэмжээний уулзалт гээд хөрөнгө оруулалтын чуулган болж байгаа. Гэтэл энэ чуулганы үеэр өнөөдөр Монголын парламент юу хэлэлцэж байна гэхээр эдийн засаг хүндэрсэн, хямарсан, бүх юм болохоо байсан гэдэг ийм асуудлыг өнөөдөр парламентад Засгийн газар нь өргөн бариад хэлэлцүүлж байгаа байхгүй юу. 

Одоо 12 сарын 07, 08 гэхэд Токиод бас хөрөнгө оруулалтын том чуулга уулзалт болно. Ердөө энэ жилийн байгаа хоёр том чуулга уулзалт чинь энэ. Үнэхээр эдийн засгийн хүндрэл байгаа бол үүнийг даван туулахын тулд өнөөдөр бид нар юу ч бодоод нэмэр байхгүй. Хөрөнгө оруулалт л хэрэгтэй. Дахиад энэ шинэ засаг гарлаа, шинэ парламент гарлаа. Энэ хөрөнгө оруулалтынхаа урсгалыг нээх ийм л бодлого хэрэгтэй байхгүй юу. Юун хүндрэлийг давах бодлогын асуудал өнөөдөр ингээд хөтөлбөр гээд ингээд ийм эдийн засгаа үймүүлсэн, бизнесээ үргээсэн ийм юм хэлэлцэж сууж байна вэ бид нар. 

Бид нар харин эдийн засгийг идэвхжүүлэх, амь оруулах, шинэ түвшинд гаргах, бизнесийн орчинг таатай болгох ийм бодлогыг өнөөдөр бид ярьж байх ёстой шүү дээ. Тийм хөтөлбөрийг өнөөдөр бид ярьж байвал гаднынхан ойлгоно. Хөрөнгө оруулагчид ойлгоно. Дотоодын бизнес эрхлэгчид ойлгоно. 

Тэгээд энэ дотор нь ингээд харахад одоо асуусан би. Тэгвэл өнөөдрийг хүртэл бид нар Засгийн газрын үйл ажиллагааны хөтөлбөрийг гаргаад өгчихсөн. Одоо ингээд энэ ирэх жилийнх нь үндсэн чиглэлийг энэний дараа хэлэлцээд ингээд батлаад өгнө. Үүнээс илүү та нар одоо энэ дотор юу оруулсан юм бэ гэхээр ерөөсөө хариулах юм байхгүй байгаа байхгүй юу. 

Би тэрийг нь тулгаж үзлээ л дээ. Ганцхан юм байна. Одоо тэрнээс илүү гарч байгаа юм. Юу гэхээр казино нээх, морины бооцоот уралдааны төв нээх. Тэр хууль нь өргөн барьсан л байгаа шүү дээ. Тэр хуулиа л гарга л даа. Тийм их хэрэгтэй юм бол. Зөвхөн казино нээхийн төлөө эдийн засаг хүндэрлээ гэж Монгол Улсаа дэлхий нийтэд зарлачихаад ингээд одоо цаад эцсийн зорилго нь болохоор тэр казино, одоо хурдан морины бооцоот төв хоёрыг л нээх гэж байгаа юм л даа. Тэгээд бусад юмыг нь үзэхээр энэ дотор ерөөсөө энэ эдийн засгийн хүндрэлд хамаараад байх юм ерөөсөө алга. 

Одоо та бүхэн ингээд бичиж байгаа байхгүй юу. Үнэ тогтворжуулах хөтөлбөрийн хүрээнд олгосон зээлийн ашиглалтад үнэлэлт, дүгнэлт өгөх. Өгөөд л явж байгаа биз дээ. Тэгээд л болж байгаа, болохгүй бүх юмаа шалга л даа. Өшөө Хөгжлийн банкны бонд, зээлийн эх үүсвэрээр хэрэгжүүлсэн төсөв, хөтөлбөрт үнэлгээ хийж зориулалтын бусаар ашигласан хугацаа хэтэрсэн зээлийг буцаан төлүүлэх. Энэ чинь хуулийн дагуу л хийх ёстой шүү дээ. Хийж байгаа биз дээ. Ингэснээр яах юм, эдийн засгийн хүндрэл одоо зүгээр болох юм уу. 

Тэгээд жагсаалтуудыг нь харахаар угаасаа тэр нөгөө төмөр зам, цахилгаан станц гээд угаасаа энэ 4, 5 жилийн энэ ажлууд. Ямар ч энэ өнөөдрийн хүндрэлтэй холбоотой асуудал байхгүй байгаа байхгүй юу. Тэгээд л нэг баахан жижигхэн жагсаалтууд. Эдийн засгийн хүндрэлээс гарах. Тийм ээ. Хурдан мориноос гадна юу байна вэ гэхээр барилгын ган төмөр материал болон бусад ган төмөрлөг бүтээгдэхүүн үйлдвэрлэх үйлдвэрийг барих, угсармал барилгын хийцийн үйлдвэрлэлийг дэмжих, баруун бүсэд цементийн үйлдвэрлэлийг барьж ашиглалтад оруулах, барилгын дулааны материал, үйлдвэр барих гээд л. Мах боловсруулах үйлдвэр барих гээд. Тэгээд ердөө л энэ бүх хөтөлбөрт байгаа, өнөөдрийн энэ үйлдвэржүүлэх бүх бодлого нь явж байгаа, хэрэгжиж байгаа, энэ хувийн секторын хийж байгаа энэ бүх асуудлуудыг өнөөдөр зүгээр ингээд жагсаачихсан. 

Тэгвэл Засгийн газрын үйл ажиллагааны хөтөлбөр гэж яах гэж баталсан юм. Одоо ирэх жил тэр үйл ажиллагааны хөтөлбөрөөс ирэх жилд ногдох ажлыг нь тэгвэл баталж яах юм. Яг одоо энэ дээр бол өнөөдөр бид бүхэн үнэхээр энэ хүндрэл гарах гээд байгаа юм бол, хүндрэл гарчихаад байгаа юм бол өнөөдөр эдийн засгаа сэргээх, идэвхжүүлэх ёстой юм бол одоо маш тодорхой өнөөдөр хөрөнгө оруулагчдадаа хандсан энэ эдийн засгийнхаа бүтцийг сайжруулсан, бүтцийн өөрчлөлтийг дэмжсэн ийм маш ойлгомжтой юмнууд байх хэрэгтэй шүү дээ. 

Жишээ нь, одоо юу гэдэг юм олон улсын санхүүгийн төв байгуулах гээд бид нар маш тодорхой төслүүд яваад байсан шүү дээ. Энийг шийдвэл энэ чинь хөрөнгө оруулалтыг татах уу, татна. Тодорхой татварын орчноо илүү тааламжтай нааштай болгох ийм арга хэмжээнүүд авбал одоо дэмжих үү, дэмжинэ. Өөр энэ хөрөнгө оруулагчдаа хамгаалсан тийм ээ хууль эрх зүйн орчин гээд ганц нэг тийм заалтууд бас байна лээ л дээ. Угаасаа тэр чинь бүх хөтөлбөрт урьд нь баталсан. 

Ийм асуудлуудаа өнөөдөр харин маш тодорхой болгоод энэ чинь өнөөдөр дэлхий дахинд Монголын парламентын худлаа нэг ийм мөрөөдлийн жагсаалт биш яг одоо өнөөдөр байгаа асуудлуудаа, өвчнөө оношилсон энэ 4, 5 тодорхой чиглэлийг батлаад түүнийхээ дагуу хуулиудаа батлаад явах юм бол ойлгож болно. Ингэх юм бол өнөөдөр бол Монгол Улс бол үнэхээр тодорхой эдийн засгаа хөгжүүлэх бодитой шинэ алхмуудыг хийх нь гэдэг энэ мэдээллийг, энэ мэдэгдлийг л дэлхий нийтэд өгмөөр байна шүү дээ. Бизнесүүдийнхээ байгууллагуудад өгмөөр байна шүү дээ. Ингэж үүнийг өөрчилж болохгүй юм уу. Энэ хуулиа, энэ тогтоолоо өөрчлөх талаар Засгийн газар санаачилга гаргаж болохгүй юм уу. Эдийн засгийн байнгын хороо энэ дээр одоо бас тодорхой чиглэл өгч болохгүй юм уу. Ийм л бодолтой байгаа. Энэ бол ямар нэгэн нам…/минут дуусав/

Д.Тэрбишдагва: - Д.Сумъяабазар гишүүн үгээ хэлье. 

Д.Сумъяабазар: - Баярлалаа. Гишүүд энэ өглөөний мэндийг хүргэе. Ер нь яах вэ энэ эдийн засгийн нөхцөл байдал хүндэрсэн байгаа нөхцөл байдал дээр ер нь бол энэ үе үеийн Засгийн газрууд ингээд хөтөлбөр дэвшүүлээд ингээд явдаг. Гол нь гишүүдийн яриад байгаа зүйлүүдийг манай энэ Засгийн газрынхан бас нэг сайн ойлгоод өгөөсэй гэж бодоод байгаа юм. Гишүүд болгон давтаад байгаа биз. Нэг стандарт оруулж ирээд ингээд батлуулаад л ингээд л. Энэ нь цаашдаа хэрэгждэггүй лоозон маягтай зүйлүүд болоод байна гээд. 

Тэгэхээр энэ дээр ер нь бол энэ Засгийн газрын зүгээс яг салбар салбар дээрээ эхний ээлжинд хийж хэрэгжүүлэх зүйлүүдээ барьж аваад ер нь энд суугаа Их Хурлын гишүүддээ бодитой бас нэг харуулаад өг. Энэ ард иргэд чинь бас хүлээж байна. Үнэхээр энэ Монгол Ардын Нам засаг барьснаараа энэ эдийн засгийн хүндрэлээс бодитоор гаргачих ийм л горьдлого тээж байгаа шүү дээ. 

Тэгэхээр бид энэ дээр ялангуяа энэ Сангийн яамтай бас зарим зүйлүүдийг яримаар байгаа юм. Сангийн яам одоо төсөв хэлэлцэж байгаа. Төсөв дээр бол нэлээн хүндрэлтэй асуудлууд гардаг. Төсөв дээр 2017 оны төсвөө батлуулах гэж Сангийн яам нойр хоолгүй зүтгэж байгаа. Хажуугаар нь энэ эдийн засгийн хүндрэлээс гарах бас төлөвлөгөө боловсруулж байгаа гээд л. Тэгвэл энэ хажууд чинь Ерөнхий сайдын хажууд Үндэсний хөгжлийн газар гээд байгуулагдсан чиг үүргийн энэ газар дээрээ ер нь ажил үүргээ хуваамаар байна шүү дээ энэ чинь одоо. Хөгжлийн бодлого төлөвлөлт, хөрөнгө оруулалтын бодлогыг нь тодорхой болгож өгмөөр байгаа юм. Тэгэхгүй бол одоо жишээ нь одоогийн байдлаар энэ Сангийн яаман дээр санхүү, хөрөнгө оруулалт, эдийн засгийн бүх бодлого зангидагдаад. Тэгээд нөгөө эрх мэдлээ харамлана гэгчээр хоорондоо зөрчилдөөд үйл ажиллагаа нь уялдаж өгдөггүй. Тэгвэл яах гэж энэ Үндэсний хөгжлийн газар гэж Ерөнхий сайдын дэргэд энэ тохируулагч агентлаг байгуулсан юм ер нь бүтцээрээ. Тэгээд энийг бол Их Хурал дээр ч бас яримаар байгаа юм гишүүд. 

Тэгээд энэ Үндэсний хөгжлийн газар, эсвэл үндэсний. Хуучнаар бол юу гэдэг билээ. Үндэсний хөгжил, шинэчлэлийн хороо гэж байсан. Одоо дэлхийн хөгжилтэй, хөгжиж байгаа бүх улс орнуудад энэ Үндэсний хөгжлийн яам, Үндэсний хөгжил, шинэчлэл хороо гэж байгаа шүү дээ. Бие даасан том статустай. Сангийн яам нь хажуудаа төсөв болон бусад одоо энэ зүйлүүдээ хариуцаад явдаг. Үндэсний хөгжлийн одоо энэ Хөгжил, шинэчлэлийн хороо нь, Үндэсний хөгжлийн яам нь. Одоо бид нарын яриад байгаа энэ эдийн засгийн хямралаас гаргах хөгжлийн бодлого, төлөвлөлт, урт болон дунд хугацааны бүх бодлогоо гаргадаг шүү дээ. Тэгээд бүх юмыг нэг нэг юм нь дээр аваачаад зангидаад л. Тэгээд сүүлдээ нөгөө даахгүй нохой булуу хураана гэгчээр. Тэгээд сүүлдээ энэ улсуудынхаа аманд орж байна шүү дээ бүгдээрээ. 

Яг өмнөх Засгийн газрын үед яаж байсан тэр 34 дүгээр тогтоол гарч байсан. Тийм ээ. Д.Тэрбишдагва гишүүн ээ. Тэрийг буцаагаад л одоо ингээд л жил жилд нэг Засгийн газар нь копидоод л ингээд явдаг жишээний юм болчихоод байна шүү дээ. Энийг бас бодмоор байгаа юм. 

Хоёрдугаарт гэвэл би зарим нэгэн гишүүдэд бас хэлмээр байгаа юм. Энэ валютын ханшийн өөрчлөлттэй холбоотойгоор нэлээн чанга дуугарч байх шиг байна. Валютын ханшаа бариачээ. 2400, 2500 хүрлээ гээд л. Хэн ийм болгосон юм. Ер нь. 8 тэрбум доллараар өнөөдөр валютын интервенцийг 4 жилийн хугацаанд Төв банк хийж ирсэн биз дээ. Үнэн шүү дээ энэ чинь угаасаа. Одоо Төв банк чинь бараг хасахтай явж байгаа шүү дээ. Хасах 1.3 орчим тэрбум долларын алдагдалтай шахуу явж байгаа шүү дээ. Тэр Хятадын свопыг хасвал. 

Тэгэхээр энэ ер нь бол хариуцлага, сахилга бат гэдэг юмнаасаа эхлээд, өөрсдөөсөө бид нар бас хайж өөрсдөөсөө эхэлж тэр юмнуудаа асуумаар байгаа юм ер нь бол. Одоо өнөөдөр энэ валютын ханшийг барья гэхээр чинь валютын нөөц. Төв банк бол сая үнэхээр яг тэр мөнгөний хатуу бодлого гээд бодлогын хүүгээ 15 хувьд хүргэхээс өөр ямар ч арга байгаагүй шүү дээ ер нь бол. Энийг яагаад гишүүд нь хэлдэггүй юм. Өөр бид нарт гарц байхгүй шүү дээ. Ямар валютаар бид интервенци хийх юм тэгвэл. 

Одоо байгаа нөөц нь тэр свопыг хасаагүй бол 1.3-аар бараг орж байгаа шүү дээ хасах руу. Энэ мэтчилэн зүйлүүдээр манай Их Хурлын гишүүд ч гэсэн бас жаахан дуугармаар юм ер нь бол. Тэгээд л зарим нь одоо тэгээд нөгөө улсуудын саналыг дагаад л. Таны саналтай санал нэг байна гэж. Үгүй шүү дээ. Урд хийсэн үйлийн үрийг яахаараа бид нар одоо жишээ нь зөв юмыг нь зөв, буруу юмыг нь бас хэлэх ёстой шүү дээ угаасаа. 

Тэгээд энэ Сангийн яамныхан, Сангийн яамтай би ялангуяа энэ Төсвийн тухай хууль болон Хөгжлийн бодлого, төлөвлөлтийн тухай хууль дээр зайлшгүй өөрчлөлт оруулаад энэ улсын хөрөнгө оруулалтын хөтөлбөр боловсруулах, эдийн засаг, нийгмийг хөгжүүлэх үндсэн чиглэлийн төслийг боловсруулах, олон улсын зээл тусламжийн бодлого гээд энэ бүгдийг бид хооронд нь жаахан ялгаж салгаж өгөхгүй бол бас болохгүй байна. 

Ахиад дээрээс нь Үндэсний хөгжлийн газрыг энэ Хөгжлийн банкны тухай хуульдаа өөрчлөлт оруулаад энэ Хөгжлийн банктайгаа Үндэсний хөгжлийн газраа уяач дээ энэ чинь одоо. Үнэхээр хөгжих гээд байгаа юм бол, хөгжлийн бодлого төлөвлөлт ярих гээд байгаа юм бол наад Үндэсний хөгжлийн газраа жаахан гаргаж ир л дээ. Тэгээд Сангийн яамандаа дарагдаад яваад байдаг. 

Д.Тэрбишдагва: - За зүйтэй. Энэ Үндэсний хөгжлийн газар л уг нь энийг голлож боловсруулж оруулж ирэх ёстой юм л даа. Т.Аюурсайхан гишүүн үгээ хэлье. 

Т.Аюурсайхан: - Энэ эдийн засгийн хүндрэлийг даван туулах, тогтворжуулах хөтөлбөр гээд. Энэ бол маш чухал ач холбогдолтой ийм хөтөлбөр хэлэлцэж байгаа л даа. Аягүй хүлээлт байсан. Энэ удаагийн хөтөлбөр бол бас онцлогтой болох ёстой гэж бодож байгаа. Ерөөсөө асуудлыг бодитоор хараад. Тэгээд энэ өнгөрснөө ярихаа болъё, ирээдүйгээ харж ажиллая гэдэг ийм яриа яваад байгаа байхгүй юу. Энэ чинь яг энэ хүндрэл бэрхшээл чинь яг юунаас болсон юм, яагаад үүсэв. Энийг нь яаж залруулах вэ, яаж алдааг давтахгүй байх вэ гэдгийг шийдэхийн тулд заавал ч үгүй одоо өнгөрсөн рүү хараад энэ бодлого чинь юунаас болж алдсан гэдгийг нь харах ёстой болж байгаа байхгүй юу. 

Тэгээд одоо энэ яригддаг энэ хөтөлбөрүүд нь ер нь бол өөр баймаар байна. Яг ярьдаг юм нь яг ижилхэн. Ажил эрхлэлтийг яаж нэмэгдүүлэх вэ. Төсвийн алдагдлыг яаж бууруулах вэ. Төгрөгийн худалдан авах чадварыг яаж дэмжих вэ. Тийм ээ. Төлбөрийн тэнцлийн алдагдлыг яаж байхгүй болгох вэ. Гадаадын шууд хөрөнгө оруулалтыг яаж нэмэгдүүлэх вэ. Үйлдвэржилтийг яаж бий болгох вэ гээд ерөөсөө дандаа л нэг юмаа ингээд л яриад байдаг. 

Тэгээд энэ чинь дараагийн нэг хөтөлбөр гарах юм бол яг л энэ асуудал шийдэгдээгүй ингээд л орж ирэх байхгүй юу. Тэгээд хамгийн гол асуудал нь юунд байгаа гэх юм бол дахин хэлэхэд энэ ерөөсөө хариуцлагын асуудал байгаа юм. Ерөөсөө хариуцлага. Тэгээд дээрээсээ доошоо хүртэл ерөөсөө улс орон тэр чигээрээ хариуцлагагүйн зудад нэрвэгдсэн. Иргэн иргэнийхээ хуульд заасан эрх, ашиг сонирхлыг зөрчдөг. Төр нь иргэнийхээ хуульд заасан эрх, ашиг сонирхлыг зөрчдөг. Албан тушаалтан нь төрдөө хохирол учруулдаг. Тэгээд энэ цэвэр хариуцлагагүйгээс үүдсэн ийм хямрал байхгүй юу. Энэ хариуцлагагүйн хямрал. Түүнээс биш мянган тайлбар хэлээд л энэ чинь төлбөрийн тэнцэл нь ийм болчихлоо, гадаадын хөрөнгө оруулалт зогсчихлоо, эдийн засаг агшчихлаа, олон улсын зах зээл дээр одоо манай экспортын гол нэрийн бараа, түүхий эдийн үнэ буурчихлаа гээд л. Энэ чинь бол яг үндсэн шалтгаан нь биш ээ. Энэ чинь бол процесс. Явагдаж байгаа процесс байхгүй юу. Хариуцлагагүйн улмаас. 

Тэгээд энэ дээрээ ерөөсөө хариуцлагын асуудлыг маш тод тавих хэрэгтэй. Тогтоолын төсөл дээр харахад ямар ч хариуцлага заасан юм байхгүй. Тэгээд энэ хөтөлбөрийг хэрэгжүүлэхгүй бол хэн ямар хариуцлага хүлээх юм. Тэгээд энэ хөтөлбөрөө ерөөсөө аягүй тодорхой болгох хэрэгтэй байхгүй юу. Ерөөсөө тодорхойгүйгээр нэг тодорхой янз бүрийн одоо ийм зорилтууд тавьсан. Тэгээд ерөнхийд нь үйлдвэржүүлнэ. Ерөнхийд нь төслүүд хөдөлгөнө. Ерөнхийд нь ажлын байр нэмэгдүүлнэ. Ерөнхийд нь инфляци, валютын ханштай холбогдуулж заалтууд оруулдаг. Үүнийгээ яг маш тодорхой болгохын тулд энэ чинь бас нарийн эдийн засгийн эконометрикийн шинжилгээнүүд хэрэгтэй байна шүү дээ. 

Тэр шинжилгээнүүд чинь хаана байгаа юм. Тэр шинжилгээний үр дүн нь хаана байгаа юм. Тэгээд үүнийгээ ерөөсөө ажилд их хариуцлагатай хандаад. Тэгээд энэ дагалдах 13 хууль гэж байгаа байхгүй юу. Энэ 13 хуулийн нэгдүгээрт тэр хариуцлагын заалттай хууль орох ёстой байхгүй юу. Албан тушаалтны гэмт хэргийг одоо цаашдаа яаж харах юм. Яаж шийдэх юм. Өмнө нь байсан энэ хариуцлагагүй, энэ албан тушаалтны энэ цэвэр гэмт хэргийн шинжтэй асуудлуудыг яаж нэг тийш нь болгох юм. Цаашид энэ 4 жилд ажил хариуцсан хүмүүс яаж хариуцлагатай ажиллах юм. Хамгийн нэг номерын тэр өөрчлөлт чинь энэ хариуцлагатай холбогдуулж албан тушаалын гэмт хэрэг, авлигын эсрэг гэмт хэрэг, энэ хууль эрх зүй чинь нэг номертоо орж байж, тэгж байж бусад энэ хөтөлбөр болон бусад хуулиуд дээр дөрөөлж явна. 

Тэгээд энэ гол асуудлаа хамгийн гол нь хараад энэ хөтөлбөрөө цааш нь хөгжүүлээд. Хөтөлбөр бол буруу гэж байгаа юм биш л дээ. Энэ хөтөлбөр чинь хүлээлт байгаа юм. Бид нарт ч хүлээлт байна. Иргэдэд ч хүлээлт байна. Хөтөлбөр заавал байх ёстой. Гэхдээ одоо энэ хөтөлбөрөө өмнө нь 20 гаруй жил явсан яг энэ замаараа давтаад л явж байгаа байхгүй юу. 

20 гаруй жил бид нар юунд хүрсэн юм. Юунд ч хүрээгүй. Өнөөдөр дахиад л худаг усны асуудал ярьдаг. Цэцэрлэг, сургуулийн хүртээмжийн асуудал ярьдаг. Валютын ханш ярьдаг. Ажилгүйдэл ярьдаг. Тэгээд л бахь байрандаа. Энэ юмыг шийдэхийн тулд томоохон реформ байхгүй юу. Энэ томоохон реформын нэг бодлогын баримт бичиг нь энэ Улсын Их Хурлын тогтоол болох ёстой. Тэгээд үүнийгээ арай өөрөөр хараад ингэж л одоо ажилламаар байна. 

Д.Тэрбишдагва: - С.Чинзориг гишүүн үгээ хэлье. 

С.Чинзориг: - Би хоёр гурван зүйл хэлье. Тэгэхээр гишүүд яриад байгаа юм. Улс орон яагаад одоо ингээд хүндэрчихэв гэж. Өнгөрсөн 4 жилд уг нь улс орон бол хамгийн их төсөв мөнгөтэй байсан 4 жилийг бид өнгөрөөсөн л дөө. Гэхдээ улс орон маш хүнд эдийн засгийн гүн хямдралд орсон үр дүн яг юунаас болоод ийм болов гэж. Энэ ерөөсөө л бодлогын алдаанаас болсон. Мөнгө санхүүгийн бодлогыг хэт улс төржүүлсний гай. Улс төрчдийн гар санхүү, мөнгөний бодлогод хэт их гүн гүнзгий орсны горыг л одоо бид өнөөдөр ард түмнийх нь нуруун дээрээ үүрүүлээд л сууж байна л даа. Тийм учраас цаашдаа ийм алдаа гаргаж болохгүй гэдгийг манай улс төрчид ч гэсэн, бид ч гэсэн өөрсдөө бас маш хатуу дүгнэлт хийж. Их Хурлын гишүүдэд, энэ улс төрчдөд тэр хүсэл сонирхол, шунал гээч юм одоо байдаг бол тэр бүгдийгээ маш одоо тийм хаа хаанаа бас хязгаарлах, тэвчих тийм цаг үедээ бид байгаа юм гэдгээ бас хэлмээр байгаа юм. 

Хоёр дахь асуудал нь энэ Эдийн засгийн хүндрэлийг даван туулах, тогтворжуулах хөтөлбөрийг би бол нэлээн цэгцлээд цомхон тодорхой болгомоор байгаа юм. Тийм маш олон том зам барина, шугам татна гэсэн тийм мөрөөдлийн жагсаалт маягийн юм хиймээргүй байх юм. Энэ эдийн засгийн хүндрэлээс гарахын тулд төсвийнхөө тэнцлийг сайжруулахын тулд ямар арга хэмжээ авах ёстой юм. Валютын ханшийг тогтворжуулахын тулд ямар арга хэмжээ авах ёстой юм. Гадаадын хөрөнгө оруулалтыг татахын тулд ямар арга хэмжээ авах ёстой юм. Энэ ажлын байрыг хадгалахын тулд, ажлын байрыг нэмэгдүүлэхийн тулд ямар арга хэмжээ авах ёстой юм. Энэ хүндрэлтэй байгаа цаг үед энэ эдийн засгийн хүндрэлд илүүтэй нэрвэгдэж, ширвэгдэж байгаа орлого багатай хэсгийг орлогыг нэмэгдүүлэхийн тулд бид юу хийх ёстой юм гээд ийм тодорхой зүйлүүд дээр авах арга хэмжээ, хийх ажлаа маш тодорхой тэгээд хугацааг нь тодорхой, хүрэх үр дүнг нь маш тодорхой болгож өгмөөр байгаа юм. 

Түүнээс ийм хөрөнгө оруулалтын маягийн дэлгэрэнгүй жагсаалт маягийн юм гаргавал энэ бол тийм тогтворжуулах хөтөлбөр одоо биш ээ гэж. Олон түмэн цаана чинь маш их хүлээлт байгаа. Энэ хүндрэлээс чинь хэзээ гарах юм бэ. Хэзээ гараад бидний энэ чангалсан бүсийг хэзээ жаахан суллуулах юм бэ. Энэ олон түмэн бидэнд чинь хэдийд жаахан бүс суларч жаахан гүнзгий уужуу амьсгаа авах юм бэ гэдгийг хүлээгээд суугаад байгаа. Энэ хүлээлтэд бид маш тодорхой хариулт өгөх ёстой. 

Бид түрүүнд нь ч ярьж л байсан. Төсөв хэмнэлтийн хатуу бодлого явуулаад, мөнгөний бодлогын хүүгээ нэмээд, хатуу бодлого явуулаад үр дүн нь юу вэ гэхээр сүүлийн хоёр жилд ажилгүйдлийн түвшинд 2 сард ажилгүйдлийн түвшин хоёр оронтой тоонд хүрчихлээ. Инфляцийн түвшин одоо бараг хасах руугаа орж байна. Олон түмний худалдан авах чадвар бол үндсэндээ маш муудаж байна. Олон түмэн өнөөдөр бүсээ маш их чанга бүсэлж байна. Энэ хатуу бодлого чинь төсөв санхүүгийн хатуу, мөнгөний хатуу бодлого чинь хэдий хугацаагаар үргэлжлэх юм бэ. Бид нар хэзээ энэ бүсээ жаахан сулруулах юм бэ гэдгийг бид олон түмэндээ маш тодорхой хэлэх ёстой байхгүй юу. 

Тийм учраас би энэ хөтөлбөрийг хэлэлцүүлгийн явцад жаахан өөрчлөөд бүтцийг нь жаахан боловсронгуй болгоод яг тодорхой төсөв санхүүтэй холбоотой авах бодлогынхоо арга хэмжээ, хууль эрх зүйн орчинг боловсронгуй болгох, сахилга хариуцлагаа сайжруулахтай холбоотой юмаа маш тодорхой цөөхөн оновчтой юмнуудаа тодорхойлоод үр дүнг нь одоо маш сайн тодорхой болгож бичмээр байх юм. 

Хоёр дахь асуудал нь миний байнга яриад байгаа юм. Энэ эдийн засгийн хүндрэлтэй үед тэр орлого багатай хэсгийг бид яаж орлогыг нь дэмжих юм бэ. Энэ ажлын байрыг одоо яаж хадгалах юм бэ. Ажлын байрыг яаж одоо нэмэгдүүлэх юм бэ. Тогтворжлоо гэж бид хэдэн оноос эхэлж одоо бид тогтворжлоо гэж үзэх юм. Тэр тогтворжсон үедээ ажлын байр яаж нэмэгдүүлэх юм, орлогыг яаж нэмэгдүүлэх юм. Өрхийн орлого зарлагын тэнцлийг яаж хангах юм. Тэр цалин тэтгэврийг хэдэн оноос эхэлж нэмж эхлэх юм гээд ийм юмнуудыг олон түмэндээ тодорхой болгож хэлмээр байгаа байхгүй юу. 

Тэгээд ийм тодорхойгүй юм яваад байхаар чинь бид ч гэсэн одоо хэлэх үг байхгүй. Олон түмэн ч гэсэн энэ чинь одоо бас, хүлээлт чинь бас тэсвэр тэвчээр чинь бас нэг цаг хугацаа тэвчээр гэж бас нэг юм бий шүү дээ. Тийм учраас бид нар нэлээн тийм оновчтой цомхон, бүтцийг нь ч гэсэн нэлээн өөрчилье. Нэлээн одоо бас ажиллах, сайжруулах шаардлагатай юм болов уу гэж би бодож байна. Тэгээд ажлын хэсэг Эдийн засгийн байнгын хорооноос гарах байх. Сангийн яам, Монголбанк, Санхүүгийн зохицуулах хороо, тэр Хөгжлийн хороотой хамтраад нэлээн ажиллах шаардлагатай юм шиг байна. 

Д.Тэрбишдагва: - Баярлалаа. Л.Элдэв-Очир гишүүн үгээ хэлье. 

Л.Элдэв-Очир: - Хөтөлбөрийг одоо цаашид хэлэлцээд явах нь зүйтэй гэсэн ийм саналаа юуны түрүүнд хэлье. 

Тэгэхээр өнөөдөр бол үнэхээр одоо энэ хөтөлбөр оруулж байгаа нөхдүүдэд маань маш том хүндрэл байгааг бид бас ойлгомоор байгаа юм. Яагаад вэ гэхээр улс орны эдийн засгийн нөхцөл байдал хүнд, төсвийн орлого зарлагын асуудал тэртээ тэргүй хасах. Өөрөөр хэлбэл 5.9-ийн орлоготой. Зөвхөн одоо төсвийн зарлагаа тооцохгүйгээр цаана нь 6.6 их наядаар бид нар чинь банкны үндсэн болон хүүгийн зээл төлөх ийм үүрэг хүлээчихээд байгаа юм. 

Эх үүсвэр тодорхойгүй нөхцөлд энэ Засгийн газрын хариуцсан яамдын нөхөд маань асуудлыг оруулж ирэхэд үнэхээр хүндрэлтэй байгааг бид нар ойлгож байгаа. Та нар луу бас их айхтар дайрч давшлаад одоо ажлаа хийхгүй байна, хариуцлагагүй хандаж байна гэж байгаа асуудал бол байх ёстой үг байх. Гэхдээ бид бас энэ асуудал дээр нь ойлгох, үзэх ёстой юм. 

Үнэхээр одоо энэ хөтөлбөр дээр бол хүндрэлийг даван туулах, тогтворжуулах хөтөлбөр дээр би та нөхдөд нэг зүйлийг бас хэлмээр байна. Хэлэлцүүлэг хийгдэхээс өмнө одоо янз янзын ажлын хэсгүүд байгуулагдаад нэлээн ажил өрнөх байх. Тодорхой болгомоор байгаа юм. 

Одоо хэрэгжүүлэх арга зам, хүрэх үр дүн, хугацаа, шаардагдах хөрөнгийн эх үүсвэр гээд бичсэн мөртлөө бүгд онгорхой байгаад байдаг. Жишээлбэл, одоо зарим нь яах вэ зүгээр ерөнхий заалтууд учраас нэг их нарийн одоо тийм хэмжигдэхүйц тоо, цаг хугацаа тавих нь хэцүү байгаа байх. Гэхдээ л зүгээр одоо жишээ нь 1.1.7 дээр бол төрөөс захиалгаар гүйцэтгэсэн бараа, ажил, үйлчилгээний төлбөр авч чадахгүй байгаа иргэн, аж ахуйн нэгж, байгууллагын төлбөрийг барагдуулах гэж байгаа. Энэ дээр бол бас тодорхой тоо хийгээд өгчихвөл болохгүй ч юм байхгүй. Боломжтой зүйлүүд дээр нь яг хариуцсан яамд нь, хариуцсан хүмүүс нь энэ хөтөлбөрөө тодорхой тоон үзүүлэлттэй, хэмжигдэхүйц цаг хугацаатай тоон үзүүлэлт болгомоор байгаа юм. 

Мөн энэ дээр бас нэмээд хэлчихэд яах вэ тэр үнэ тогтворжуулах хөтөлбөрийн хүрээнд олгосон зээлийн ашиглалтад үнэлэлт, дүгнэлт өгөх гээд. Хэдий хэмжээний зээл өгсөн юм. Ашиглалт нь ямар байгаа юм гэдэг дээр энэ хүснэгтийнхээ дагуу тодорхой асуудлаа оруулаад ирэх юм бол хүмүүст нэг их байцаагдаад байхааргүй уг нь одоо их тодорхой байвал их зүгээр байна.

Үндсэн чиглэлийн асуудал дээр бол бас яамд асуудлуудаа их тодорхой оруулж ирсэн байна. Ялангуяа Хүнс, хөдөө аж ахуй, хөнгөн үйлдвэрийн яам бол бас их тодорхой тодорхой заалтуудаа оруулж ирсэн байгаа юм. 

Тэгээд та нөхөд маань зүгээр миний бодож байгаагаар энэ хөтөлбөр. Энэ хөтөлбөрөөс гадна 2017 оны улсын төсвийн асуудал бид дэлхийн олон улсын ямар банк, санхүүгийн байгууллагуудаас ямар хөтөлбөр, төсөл хөтөлбөрүүд хэрэгжүүлэх вэ гэдгээс хамаараад 2017 онд хүссэн хүсээгүй тодотгол хийгдэж таарна. Яг тэр үе дээрээ энэ хөтөлбөрүүд дээр бас эх үүсвэр тал дээр нь ялангуяа хэрэгжих цаг хугацаа тал дээр нь мэдээж одоо хөрөнгийн эх үүсвэртэй холбогдуулаад цаг хугацаа тодрох байх. Бас тодотгол хийж таарах байх. Энэ дээр та нөхөд маань санаа амралгүйгээр ерөнхийдөө төслүүдийн хэрэгжих хугацаа нь хэдэн сар юм. 8 сар юм уу, 10 сар юм уу, 16 сар юм уу гэдгээр нь ядаж хугацааг нь тодорхой тавьчих ийм асуудлууд дээр бас онцгой анхаараачээ гэж одоо та нөхдөөсөө хүсэх гэсэн юм. 

Тэгээд дахин хэлэхэд одоо яамдын, манай Засгийн газрын яамдын төлөөлөл энд байна, сайд нар байна. Та нөхөд маань үнэхээр одоо тодорхойгүй нөхцөл байдалд, тодорхойгүй өгөгдөл дээр хүнд нөхцөл байдалд Засгийн газрын мөрийн хөтөлбөр, энэ оруулж ирж байгаа хоёр хөтөлбөрийг оруулж байгаа. Энийг бид ойлгож байгаа. Бид зүгээр одоо юу гэдэг юм зарим гишүүдийн хэлж байгаа шиг эдийн засаг хүндэрсэн юм уу, үгүй юм уу, хэлээд өгөөч гээд одоо бүр нэг тийм мэдэн будлиад ч байгаа юм уу, тавлаад ч байгаа юм уу ийм асуудлыг та нөхөд маань үл ойшоогоорой. Эдийн засаг хүндэрсэн нь ойлгомжтой. Маш хүнд нөхцөл байдал, маш тодорхойгүй нөхцөл байдалд та нөхөд маань энэ хөтөлбөрийг боловсруулах гэж зүтгэж хичээж байгаад одоо бас талархсанаа илэрхийлье. 

Тэгээд түрүүний миний хэлснээр дараа дараагийн хэлэлцүүлэгт оруулж ирэх асуудлуудаа нэлээд чамбайруулж боломжтой байгаа бүх өгөгдлүүд дээрээ чамбайруулж оруулж ирээрэй гэдгийг хэлэх байна. Баярлалаа. 

Д.Тэрбишдагва: - За баярлалаа. Манай гишүүдийн хэлж байгаа саналуудыг манай ажлын хэсгийнхэн сайн тусгаж аваарай. 

Би түрүүн хэлсэн. 3 удаагийн хөтөлбөр гаргасан шүү. Эдийн засгийн хүндрэлээ даван туулах. 2009 он, 2014 он, 2015 онд. Тэгээд үүний үр дүнд эдийн засаг хүндрэлээс гарсан уу гэвэл хүндрэлээс гараагүй л дээ. 

Тэгэхээр одоо яг үнэхээрийн өнөөдөр эдийн засгийн байдал ямархуу байгаа, ямархуу эдийн засгийг хүлээж авсан суурь тоонуудаа манай Монголбанк, Сангийн яам бол ард түмэнд зарласан шүү дээ. Зовлонгоо зарласан. Одоо хийх ажлаа зарлах хэрэгтэй. Хийх ажлаа зарлах хэрэгтэй. Одоо хийх ажилд нь бид шахаж шаардаж ажиллах хэрэгтэй. 

Тийм учраас манай Б.Нямаа Төрийн нарийн бичгийн дарга энэ үед бүгд дээр нь байсан. Одоо бол өөрөө Төрийн нарийн бичгийн дарга болсон. Яг үүнийг хариуцаж байгаа юм байна. Үндэсний хөгжлийн хороо та нар нийлж байгаад үүнийг яг л нэг ажил хэрэг болгох л хөтөлбөр хийцгээе. Манай гишүүд их тодорхой саналууд хэлээд байна. Хариуцах эзэнтэй, хугацаатай, үр дүн гарсан. 

18 сарын хугацаанд эдийн засгийн хүндрэлийг даван туулаад тогтворжуулж чадах юм уу. Эндээс эхэлмээр байгаа юм л даа. Тогтворжуулж чадах юм уу. Өнөөдөр эдийн засгийн нөхцөл байдлаа бид төсөв хэлэлцэж байх үед чинь Хятадаас баахан мөнгө авах ч юм яриад, stand by хөтөлбөрийн асуудлыг ч яриад л. Гэтэл бид өөрсдөө эндээс гарах арга замаа. Урд өмнө нь гаргаж байсан тухайлах юм бол улсын үйлдвэрийн газрууд 4, 5 жилийн өмнө 3 их наядын зээлтэй байсан бол одоо 10.5 их наядын зээлтэй байна шүү дээ. Улсын үйлдвэрийн газрууд. Нийтдээ авч байгаа зээлийнх нь хэмжээ 3 дахин илүү болчихсон. Тэр зээлийн буцаж төлүүлэхээс авхуулаад хөрөнгө мөнгөө цуглуулах, янз янзын буруу зөрүү хөтөлбөр хийсэн. Тэрийгээ засч залруулах, өөрсдөөсөө шалтгаалах зүйлээсээ хийх юм биш юм уу. 

Сая П.Сэргэлэн сайдын тэр хэлж байгаа 4 үйлдвэрийг бол бодохдоо жишиг загвар, загварын үйлдвэр болгох юм байна. 4 салбарт. Энийг үзэх юм бол үнэхээрийн Монгол Улсад ноос ноолуур, арьс шир, мах, хүлэмжийн аж ахуйн чиглэлээр ажлын байр бий болгож чаддаг юм байна. Чанартай бүтээгдэхүүн гаргаж болдог юм байна. Экспортод чиглэсэн үйлдвэрлэлийг төрийн дэмжлэгтэйгээр хамтраад ингээд гаргахад болох юм байна. Энэ бол хэрвээ ингээд үйл ажиллагаа явуулаад чадаад яг саяныхаа хэлсний дагуу 2018, 2019 оны үед гараад ирэх юм бол энэ чинь жинхэнэ суурь жижиг, дунд үйлдвэрлэлийг хөгжүүлэх, улсын ажлын байр нэмэгдүүлэх, орлого нэмэгдүүлэх асуудал чинь биш юм уу. 

Ийм учраас манай энэ гишүүдийн хэлж байгаа дээр тулгуурлаад үүнийгээ та бүхэн одоо энэ тогтоол дээр нь ч гэсэн өөрчлөлт оруулах хэрэгтэй. 2015 оны Засгийн газарт өгсөн чиглэл, тогтоолоор бол хариуцах эзэнтэй гээд тогтоол гаргачихаад тэр дээр нь хяналт тавиагүй л юм билээ шүү дээ. Одоо бол 4 жилийн хугацаанд байгаа учраас үүнийг 1.8 сард, 4 жилийн хугацаанд эдийн засаг хичнээн сайжрах вэ гэдгийг иж бүрнээр нь харж тэгээд эзэнтэй, хариуцлагатайхан шиг байвал үүнийг хэрэгжүүлэх ёстой. Тэгээд ажлын хэсэг байгуулагдана. 

Ингээд Монгол Улсын Их Хурлын дэгийн тухай хуулийн 18.3-т заасны дагуу Эдийн засгийн хүндрэлийг даван туулах, тогтворжуулах хөтөлбөр батлах тухай Улсын Их Хурлын тогтоолын төслийг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэсэн томьёоллоор санал хураая. 

13 гишүүн оролцсоноос 11 гишүүн дэмжиж, Улсын Их Хурлын чуулганд хэлэлцүүлэх нь зүйтэй гэж үзлээ. 84.6 хувиар дэмжигдлээ. 

Чуулганы нэгдсэн хуралдаанд Байнгын хорооны санал, дүгнэлтийг илтгэх гишүүнээр Д.Дамба-Очир гишүүнийг санал болгож байна. 

Эдийн засгийн байнгын хорооноос ажлын хэсэг байгуулъя гэсэн тийм санал гишүүд ч хэлсэн. Ийм саналтай байна. Эдийн засгийн хүндрэлийг даван туулах, тогтворжуулах хөтөлбөр батлах тухай Улсын Их Хурлын тогтоолын төслийн ажлын хэсгийн ахлагч, Улсын Их Хурлын ажлын хэсгийг Улсын Их Хурлын гишүүн Д.Дамба-Очироор ажиллуулах санал байна. Өөр хүний нэрийг дэвшүүлэх болон санал гаргах гишүүн байна уу? Ажлын хэсэгт орох гишүүд, нэлээн олон гишүүд хэлж байгаа. Л.Болд гишүүн оръё. Д.Сумъяабазар гишүүн оръё гэсэн. Д.Дамба-Очир гишүүн ажлынхаа хэсгийг өөрөө гишүүдтэй уулзаж байгаа ажлынхаа хэсгийг байгуулаарай. За ингээд ажлын хэсгийг томилсонд тооцлоо. 
Хоёр. “Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай” Улсын Их Хурлын тогтоолын төсөл /Засгийн газар 2016.10.27-ны өдөр өргөн мэдүүлсэн, хэлэлцэх эсэх/

Дараагийнхаа асуудалд оръё. Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай” Улсын Их Хурлын тогтоолын төслийг хэлэлцэх эсэх асуудлаар Улсын Их Хурлын тогтоолын төслийн санаачлагчийн илтгэлийг Уул уурхай, хүнд үйлдвэрийн сайд Ц.Дашдорж танилцуулна. Ц.Дашдорж сайдыг урьж байна. 

Ц.Дашдорж: - Монгол Улсын Үндсэн хуулийн 25 дугаар зүйлийн 1 дэх хэсэгийн 7 дахь заалт, Засгийн газрын тухай хуулийн 26.7 дахь хэсэг, Хөгжлийн бодлого, төлөвлөлтийн тухай хуулийн 12 дугаар зүйлийн 12.6 дахь заалтыг үндэслэн Монгол Улсын эдийн засаг, нийгмийг 2017 онд хөгжүүлэх үндсэн чиглэлийг боловсруулаад байна. 

Монгол Улсын эдийн засаг, нийгмийг 2017 онд хөгжүүлэх үндсэн чиглэлийн төслийг боловсруулахдаа Улсын Их Хурлын 2016 оны 19 дүгээр тогтоолоор батлагдсан Монгол Улсын тогтвортой хөгжлийн үзэл баримтлал 2030, Монгол Улсын Засгийн газрын 2016-2020 оны үйл ажиллагааны хөтөлбөр, салбарын хөгжлийн бодлогын баримт бичгүүд, улсын төсвийн хөрөнгө оруулалт болон бусад хөрөнгийн эх үүсвэртэй уялдуулсан болно. 

Монгол Улсын эдийн засаг, нийгмийг 2017 онд хөгжүүлэх үндсэн чиглэлийн төсөлд макро эдийн засгийн бодлого, эдийн засгийн өсөлтийг дэмжих салбаруудын бодлого, бүс нутаг, хөдөөгийн хөгжил, байгаль орчны бодлого, хүний хөгжлийг дэмжих нийгмийн салбарын бодлого, засаглал, эрх зүйн шинэчлэл, гадаад бодлого, батлан хамгаалах салбарын бодлого гэсэн 5 бүлгийн 17 зорилтын хүрээнд нийт 104 бодлогын арга хэмжээг тусгасан бөгөөд зорилт, арга хэмжээ бүрийн хариуцах эзэн, шалгуур үзүүлэлт, хүрэх түвшин, шаардагдах хөрөнгийн эх үүсвэр, урт болон дунд хугацааны бодлогын баримт бичгүүдтэй хэрхэн уялдаж байгааг мөн тусгаад байна. 

Монгол Улсын эдийн засаг, нийгмийг 2017 онд хөгжүүлэх үндсэн чиглэлийн төсөл, эдийн засгийн хүндрэлийг даван туулах, үйлдвэрлэл, дэд бүтцийн томоохон төслүүдийг эрчимжүүлж эдийн засгийн өсөлтийг нэмэгдүүлэх, инфляцийг зорилтот түвшинд байлгах, ажлын байрыг нэмэгдүүлэх замаар ажилгүйдлийн түвшинг бууруулах, нэгдсэн төсвийн тэнцлийн алдагдлыг өмнөх оны түвшнөөс бууруулах замаар дунд хугацааны төсвийн үндсэн тэнцлийг эерэг болгох нөхцөлийг бүрдүүлэх, Засгийн газар, Хөгжлийн банкны гадаад бондыг эргүүлэн төлөх, эх үүсвэрийг шийдвэрлэж, дунд хугацаанд өрийн дарамтыг бууруулах бодлого хэрэгжүүлэх, валютын орох урсгал түр зуур нэмэгдэх үед төгрөгийн нийлүүлэлтийг огцом нэмэгдүүлэх, валютын нөөцийг хамгаалах зарчим баримтлах зэрэг арга хэмжээнүүдийг хэрэгжүүлэхээр төлөвлөөд байна. 

Монгол Улсын эдийн засаг, нийгмийг 2017 онд хөгжүүлэх үндсэн чиглэлийн төсөлд туссан 104 зорилт, арга хэмжээг хэрэгжүүлэхэд нийтдээ 5.3 их наяд төгрөгийн санхүүжилт шаардагдахаас улсын төсвийн хөрөнгөөр 327.6 тэрбум төгрөг, гадаад эх үүсвэрээс 825.2 тэрбум төгрөг, төр хувийн хэвшлийн түншлэл болон хувийн хөрөнгө оруулалтаар 4.1 их наяд төгрөг, бусад эх үүсвэрээс 104 тэрбум төгрөгөөр тус тус санхүүжүүлэхээр төлөвлөн тусгасан болно. 

Эрхэм гишүүд ээ, 

Монгол Улсын эдийн засаг, нийгмийг 2017 онд хөгжүүлэх үндсэн чиглэлийн төслийг хэлэлцэн шийдвэрлэж өгөхийг хүсье. 

Д.Тэрбишдагва: - Баярлалаа. Ажлын хэсэг түрүүний ажлын хэсэг үргэлжилж байгаа. Тийм учраас ажлын хэсгийг дахиж танилцуулах шаардлагагүй байх гэж бодож байна. 

Монгол Улсын Их Хурлын чуулганы дэгийн тухай хуулийн 18.4-т заасны дагуу төсөл санаачлагчаас асуулт асуух гишүүд байна уу? Нэрсийг нь бүртгэж авъя. Үндсэн чиглэл дээр асуулт алга уу? Асуулт алга байна. 

Одоо Үндсэн чиглэлтэй холбогдуулаад үг хэлэх гишүүдийг бүртгэж авъя. Үг хэлэх гишүүд байна уу? Л.Болд гишүүнээр тасаллаа. Л.Болд гишүүн үгээ хэлье. 

Л.Болд: - Яг түрүүчийн хэлэлцэх асуудалтай холбогдуулаад л үргэлжлүүлээд хэлчихмээр байна л даа. Одоо ингээд уншихаар яг л ингээд нэг тийм зорилтууд. Ханш тогтворжуулна. Жижиг, дунд үйлдвэрийг дэмжинэ. Хөрөнгө оруулагчдыг одоо дэмжих зөвлөл байгуулна гээд л яг л нөгөө хүндрэлийг давах төлөвлөгөө гээд нэг жагсаалт байгаа. Тэрний нэлээд нь энэ дотроо бас явж байгаа байхгүй юу. 

Тэгээд миний ойлгож байгаагаар бол Засгийн газар юу хэлээд байна вэ гэхээр ерөөсөө энэ 2017 он чинь бол яг чухамдаа энэ эдийн засгийн хүндрэл гээд томьёолоод байгаа энэ нөхцөл байдлын жил байгаа юм. Тэгэхдээ түрүүчийнхээ тэр эдийн засгийн хүндрэл гэсэн тийм шаардлагагүй хөтөлбөрөө болиод яг энэ хүндрэлтэй, хямралтай гээд байгаа энэ жилийнхээ энэ үндсэн чиглэлдээ гол хийх ажлуудаа яг тусгаад. Ингэх юм бол давтсан, бие биенээ хуулсан, нэг хэлбэр хөөсөн нэг их олон юм хэрэгжүүлээд байгаа байхгүй юу. 

Засгийн газрын үйл ажиллагааны 4 жилийн хөтөлбөр гээд гарчихсан. Тэр дотор байгаа юмнуудыг авчраад бас тэнд наачихсан байгаа. Энэ дотор нэг хэсгийг нь оруулсан байгаа. Тэгэхээр үүнийгээ ингээд нэгтгээд энэ хоёр ажлын хэсгээ нэгтгээд нэг тийм ойлгомжтой баримт бичиг л гаргамаар байх юм. Байнгын хороон дарга аа. Тэгэхгүй бол энийг бол зүгээр нэг тийм хэлбэр төдий нэг ийм тогтоол шийдвэр гаргаад л. Цаанаа эдийн засгийн хүндрэл гээд нэг тийм ойлгомжгүй, нуршсан, хэт олон юмыг аваачиж наасан. Гол эзнээ олоогүй. Зорилгоо тодорхойлоогүй ийм бүрхэг баримт бичгээ ойлгомжтой болгоод ингээд энэ ажлын хэсгүүдэд нэгтгээд одоо энэ Их Хурлаас гарахдаа үнэхээр гадна талдаа бизнес эрхлэгчдэдээ, хөрөнгө оруулагчдадаа маш бодитой тодорхой эдийн засгийн идэвхжүүлэх, сайжруулах, эдийн засгийн хөгжлийнхөө шинэ шатыг бий болгох ийм бодитой шийдвэрүүдийг тусгасан, чиглэлүүдийг тусгасан ийм тогтоол хөтөлбөрүүдийг баталбал яасан юм бэ гэсэн саналыг л дэвшүүлээд байгаа юм л даа. 

Тэр талаас нь нэг авч үзээчээ л гэж хүсэж байна. 

Д.Тэрбишдагва: - За баярлалаа. Одоо ингээд. Хэд хэдэн зүйлийг би бас хэлмээр байгаа юм. Уг нь бол Монгол Улсын энэ үндсэн чиглэл бол 5 сард батлагдах ёстой л доо. Тийм ээ. 5 сард батлагдаад, 5 сар дээрээ батлагдсан үндсэн чиглэл дээр тулгуурлаж төсөв хэлэлцэх ёстой. Харамсалтай нь улс төрийн янз бүрийн шалтгаанаас болоод энэ үндсэн чиглэл хэлэлцээгүйд харамсаж байгаа. Нэг талаасаа. Нөгөө талаасаа бас зарим тохиолдолд сул тал нь давуу болдог. Яг төсөв хэлэлцэж байгаа үед үндсэн чиглэл хэлэлцсэнээрээ бол нэг сайн тал нь бол төсөвтэйгөө нэлээн уялдаж орж ирсэн нь бол энэ дээр бас авууштай нэг зүйл байгаа юм. Бас үүнийг хэлэх ёстой. 

Хоёрт нь, энэ урд өмнөхөөсөө арай нэг жаахан базаад цэгцтэй ороод ирсэн юм уу гэж бодож байгаа. 2015 онд бол нийтдээ 148 төсөл арга хэмжээг тусгаж байсан бол энэ удаа бол 104 болж багасна гэдэг маань замбараагүй тийм нэг дуртай юмаа бичдэг биш бас нэг цэгцтэй болж байгаа нэг үзүүлэлт гэсэн нэг тийм юмнууд харагдаж байгаа. 

Энэ дээр үндсэн чиглэл дээр манай гишүүд ч анхаарах ёстой, цаашид ч анхаарах юм бол үндсэн чиглэлийн хэрэгжилт, урд өмнөх хэрэгжилт хэдэн хувьтай байгаа юм бэ? Ер нь хэрэгжилт дээр анхаарч ажиллах ёстой л доо. Гишүүд ингэж анхаарч ажиллахаас гадна Сангийн яам маань бол бид бол бас тодорхой хэмжээнд шүүмжилдэг ч гэсэн энэ удаа бол ингээд нэлээн цэгцтэй болж орж ирсэн. Тэгээд цаашдаа бол хэрэгжилт дээр анхаарал тавих ёстой шүү. Энэ дараагийн удаа үндсэн чиглэл нэлээн хэрэгжихэд их дөхөмтэй байх болов уу гэж ингэж бодож байна. 

Ингээд бас нэг санал байгаа юм. Үндсэн чиглэлийн төсөлд тусгасан зорилт арга хэмжээний тусгасан олон тоон мэдээллүүдийг бодитойгоор үнэлж дүгнэх тийм шаардлага байгаа юм. Зорилтоо зөв тодорхойлохын тулд манай Статистикийн газрын дарга байгаа тул жил бүрийн статистик тоо мэдээлэл, гүйцэтгэлийг Байнгын хороо, Их Хурлаар хэлэлцэж байх нь бас зүйтэй юм уу гэсэн ийм санал байгаад байгаа. Статистикийн үзүүлэлтийг бол одоо Их Хурлаар, Байнгын хороогоор хэлэлцэж байвал үүнтэй уялдах юм уу гэсэн ийм саналуудыг би хэлмээр байна. 

Ингээд санал хураая. Монгол Улсын Их Хурлын дэгийн тухай хуулийн 18.3-т заасны дагуу “Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай” Улсын Их Хурлын тогтоолын төслийг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэсэн томьёоллоор санал хурааж байна. Санал хураалт. 

13 гишүүн оролцож 10 гишүүн дэмжиж, 76.9 хувиар дэмжигдлээ. 

Чуулганы нэгдсэн хуралдаанд Байнгын хорооны санал, дүгнэлтийг Улсын Их Хурлын гишүүн Б.Ундармаа танилцуулна. 

Ажлын хэсгийн гишүүдэд баярлалаа. 
Гурав. Ашигт малтмалын лиценз олголт, газрын тосны хайгуулын зөвшөөрөл бүхий компаниудын хайгуулын болон олборлолтын үйл ажиллагааны явц, Тавантолгой болон стратегийн ач холбогдол бүхий бусад ордыг эдийн засгийн эргэлтэд оруулах чиглэлээр хийгдэж байгаа ажлын явц, “Эрдэнэт” уулын баяжуулах үйлдвэрийн үйлдвэрлэл, технологийн явц байдал, цаашдын чиг хандлагын талаар Уул уурхай, хүнд үйлдвэрийн сайдын мэдээлэл

Уул уурхай, хүнд үйлдвэрийн сайдын мэдээллийг сонсъё гэсэн. Манай Их Хурлын гишүүд, Байнгын хорооны гишүүд энэ сайд нарын мэдээллийг Эдийн засгийн байнгын хороогоор байнга сонсож байя гэсэн саналын дагуу өнөөдөр Уул уурхайн сайдын мэдээллийг сонсоно. 

Ашигт малтмалын лиценз олголт, газрын тосны хайгуулын зөвшөөрөл бүхий компаниудын хайгуулын болон олборлолтын үйл ажиллагааны явц, Тавантолгой болон стратегийн ач холбогдол бүхий бусад ордыг эдийн засгийн эргэлтэд оруулах чиглэлээр хийгдэж байгаа ажлын явц, Эрдэнэт уулын баяжуулах үйлдвэрийн үйлдвэр, технологийн явц байдал, цаашдын чиг хандлагын талаар Уул уурхай, хүнд үйлдвэрийн сайд Ц.Дашдоржийн танилцуулгыг сонсъё. Ц.Дашдорж сайдыг урьж байна. 

Ажлын хэсгийг танилцуулъя. Ажлын хэсэг дээр Уул уурхай, хүнд үйлдвэрийн сайд Ц.Дашдорж, Уул уурхай, хүнд үйлдвэрийн яамны Төрийн нарийн бичгийн дарга Г.Нандинжаргал, Ашигт малтмал, газрын тосны газрын дарга Б.Баатарцогт, Уул уурхай, хүнд үйлдвэрийн яамны Геологийн бодлогын газрын дарга Д.Ганбат,  Уул уурхай, хүнд үйлдвэрийн яамны Хуулийн хэлтсийн дарга С.Мандахбат,  Уул уурхай, хүнд үйлдвэрийн яамны Хүнд үйлдвэрийн бодлогын газрын дарга Б.Баатарсүх,  Уул уурхай, хүнд үйлдвэрийн яамны Түлшний бодлого, зохицуулалтын газрын дарга Ч.Чулуунбат,  Уул уурхай, хүнд үйлдвэрийн яамны Уул уурхайн бодлогын газрын ахлах мэргэжилтэн Д.Дамба,  Уул уурхай, хүнд үйлдвэрийн яамны сайдын Уул уурхайн асуудал хариуцсан зөвлөх С.Энх-Амгалан гэсэн ажлын хэсгийн бүрэлдэхүүнтэй байна. 

Ц.Дашдорж сайдыг урьж байна. 

Ц.Дашдорж: - Эдийн засгийн байнгын хорооны даргын өгсөн үүрэг чиглэлийн дагуу салбарын хийж хэрэгжүүлж байгаа ажлын талаар үндсэн 3 чиглэлээр асуудлыг боловсруулан бэлтгэж Та бүхэнд танилцуулъя. 

Нэгдүгээрт. Ашигт малтмалын хайгуулын тусгай зөвшөөрөл. 

Хайгуулын тусгай зөвшөөрлийг 2015 оны 01 сараас эхлэн нийт 37 удаа цахим хэлбэрээр 3915 дугаарыг олгож 2335 өргөдлийг хянан шийдвэрлэсэн байна. Бүртгэсэн нийт өргөдлийн талбайн хэмжээ нь 13.2 сая га байгаа нь хайгуулын тусгай зөвшөөрөл олгохоор нийтэд зарласан 20.9 га талбайн 63.44 хувийг эзэлж байна. Үүнээс тусгай зөвшөөрөл олгосон 1243, тусгай зөвшөөрөл олгохоос татгалзсан 681, өмнөх өргөдөл нь шүүхийн маргаантай болон бусад шалтгаантай тул хүлээгдэж байгаа 34 ширхэг, аймаг, нийслэлийн Засаг даргын зүгээс дэмжээгүй болон бусад асуудлаар шийдвэрлэгдээгүй байгаа 377 тусгай зөвшөөрөл байна. 

2016 оны 11 дүгээр сарын байдлаар хайгуулын 2142, ашиглалтын 1564 тусгай зөвшөөрөл байгаа бөгөөд энэ нь 14.7 сая га газар буюу Монгол Улсын нийт нутаг дэвсгэрийн 9.4 хувийг эзэлж байна. 

Холбогдох агентлаг, газар, хэлтсийн дарга нар нь ирсэн учраас эрхэм гишүүд та бүхэн газар, хэлтсийн дарга нараас асуудлыг тодруулаад явчих бололцоотой. 

Хоёр. Газар тосны эрэл хайгуул, ашиглалтын үйл ажиллагаа, газрын тосны хайгуул. 

Монгол Улсын хэмжээнд газрын тосны хайгуулын 32 талбай ялгагдсанаас 2016 оны 9 сарын 12-ны байдлаар нэг талбай бүтээгдэхүүн хуваах гэрээ нь дуусгавар болсон. Нэг талбай бүтээгдэхүүн хуваах гэрээ нь цуцлагдсан. 22 талбайд 19 компани бүтээгдэхүүн хуваах гэрээний дагуу газрын тосны хайгуулын үйл ажиллагаа явуулж байна. Мөн шинээр нэг талбай буюу Чойрын 25 дугаар талбай гэж байдаг. Энэ дээр гэрээ байгуулах шатанд явж байна. Хоёр талбай Нэмэгт-6, Хонгор-8 дээр нээлттэй хоёр талбай Шарга-3, Гурван баян-30-д сонгон шалгаруулалт одоогоор зарлагдаад байна. 

2014 оны Газрын тосны тухай хууль шинэчлэн батлагдсаны дараа аж ахуйн нэгжүүдээс нүүрсний давхаргын метан хийн 22, шатдаг занарын 29, газрын тосны 15, байгалийн хийн 2, газрын тос, байгалийн хийн 1. Нийт 69 эрлийн гэрээ байгуулах хүсэлт тавьснаас Газрын тосны тухай хуулийн 16 дугаар зүйлд заасны дагуу Газрын тосны газрын даргын 2014 оны 236 дугаар тушаалаар нүүрсний давхаргын метан хийн 9, шатдаг занарын 1, газрын тосны 10, нийт 20 эрлийн гэрээ байгуулсан. 

2016 оны 9 сарын 12-ны байдлаар 2 гэрээ цуцлагдаж эрлийн 18 гэрээ хэрэгжиж байна. Үүнээс газрын тос нь 10, нүүрсний давхаргын метан хий 5, шатдаг занарын 3 гэрээ хэрэгжиж байна. 

Газрын тосны ашиглалт, олборлолт. 

Тосон-Уул-19, Тамсаг-21, Петро Чайна Дачин Тамсаг хязгаарлагдмал хариуцлагатай компани бүтээгдэхүүн хуваах гэрээ 97 талбайд Доншин газрын тос ХХК нь тус тус газрын тосны ашиглалт, олборлолтын үйл ажиллагааг энэ хоёр талбай дээр явуулж байна. 

Монгол Улсын хэмжээнд 1996-2015 онд нийт 35.5 сая баррель буюу 4.8 сая тонн тос олборлож, 33.58 баррель буюу 4.5 сая тонн газрын тосыг Бүгд Найрамдах Хятад Ард Улсад экспортолж газрын тосны орлогоос нийт 952.9 тэрбум төгрөгийг Монгол Улсын төсөвт төвлөрүүлсэн байна. 

Монгол Улсын хэмжээнд 2016 онд нийтдээ 992 сая баррель буюу 1.36 сая тонн газрын тос олборлож экспортолж улсын төсөвт 123.0 тэрбум төгрөг төвлөрүүлэх төлөвлөгөөтэй байгаагаас 2016 оны 01 сараас 2016 оны 10 сарын 26-ны хооронд нийт 6.7 сая баррель буюу 908 мянган тонн газрын тос олборлож, 6.5 сая баррель буюу 883 мянган тонн түүхий тосыг Бүгд Найрамдах Хятад Ард Улсад экспортолж улсын төсөвт нийт 92.3 тэрбум төгрөг төвлөрүүлээд байна. Улсын хэмжээнд 2016 онд хүлээгдэж байгаа гүйцэтгэлээр 776.0 сая баррель буюу 1.05 сая тонн газрын тос олборлож экспортлох төлөвтэй байна. 

Гурав. Эрдэнэт үйлдвэрийн технологийн явц, цаашдын чиг хандлага. 

Уулын баяжуулах Эрдэнэт үйлдвэр нь жилд 16 сая тонн зэс молибдений хүдэр боловсруулах хүчин чадалтайгаар анх 1978 онд ашиглалтад орсон. 

Байгуулагдсанаасаа өнөөг хүртэл үйлдвэрийнхээ техник, технологийг шинэчлэх, хүчин чадлыг нэмэгдүүлэх, үр ашгийг дээшлүүлэхэд чиглэсэн арга хэмжээг байнга авч хэрэгжүүлж ирсэн бөгөөд 2014 оны гүйцэтгэлээр жилд 26 сая тонн хүдэр боловсруулсан нь төслийн хүчин чадлаа 1.6 дахин нэмэгдүүлсэн үзүүлэлттэй байна. 

1989 онд ашиглалтад оруулсан үйлдвэрийн өөрөө нутаглах секцийг өргөтгөх ажлын бүтээн байгуулалтыг 2014 оны 4 дүгээр сард эхэлсэн ба баяжуулах фабрикийн өргөтгөл 2015 оны 6 сарын 20-нд ашиглалтад орж Эрдэнэт үйлдвэр хүдэр боловсруулалтын хүчин чадлаа 6 сая тонноор нэмэгдүүлснээр 32 сая тоннд хүрсэн. Эрдэнэт үйлдвэр экспортын зэсийн баяжмалын хэмжээгээ тогтвортой барих үүднээс үйлдвэрийн хүчин чадлыг 6 сая тонноор нэмэгдүүлснээр ажлын байр нэмэгдэж, төсвийн орлогыг 73.0 тэрбум төгрөгөөр нэмэгдүүлэх эдийн засгийн өндөр ач холбогдолтой бүтээн байгуулалт болсон. 

Эрдэнэтийн овооны зэс молибдений ордын одоогийн нөөц 4.6 сая тонн зэс, 125.4 мянган тонн молибден агуулсан нийт 1.3 тэрбум тонн хүдрийн геологийн нөөцтэй байна. Эрдэнэт үйлдвэр нь жилд 32 сая тонн хүдэр олборлон баяжуулж, 23.5 хувийн зэсийн агуулгатай 530 мянган тонн зэсийн баяжмал, 4 мянган тонн 51.0 хувийн агуулгатай молибдений маяжмал үйлдвэрлэдэг. 

Стратегийн ордуудын талаар. 

Одоо бол 16 орд байгаа. 16 орд дээр орд тус бүрээр нь хөрөнгө оруулалтынх нь хэлбэрийн талаар асуудлыг Та бүхэндээ танилцуулъя. 

Асгат Монросцветмет нэгдлийн…

Д.Тэрбишдагва: - Тодорхой. Энд материал өгсөн учраас энийг нь хараад манай гишүүд. 

Ц.Дашдорж: - Тавантолгой төслийн асуудлаар. Хүрэх түвшний талаархи асуудлыг ярья гэж. Яагаад гэх юм бол энэ Тавантолгой төслийн том хэлэлцээрийн үйл ажиллагаа зарчмын хувьд Засгийн газар дээр нэгдмэл байр сууринд хүрсэн. Хэлэлцээр нь тун удахгүй эхлэх гэж байгаатай холбогдуулаад Засгийн газар дээр ерөнхийдөө төрийн бодлого, саналыг гаргаж ирж холбогдох улсуудтай нь одоо яриа хэлэлцээр дээр явж байна. 

Энэ асуудал тодорхой түвшинд ороод ирсний дараа бол нэлээн дэлгэрэнгүй мэдээллийг та бүхэндээ өгөх бодит бололцоо бол миний хувьд надад нээгдэж өгнө гэж ингэж би ойлгож байгаа. Өчигдөр Байнгын хороон даргад энэ чиглэлийнхээ асуудлаар тодорхой асуудлууд дээр танилцуулга хийгдсэн. 

Д.Тэрбишдагва: - Баярлалаа. Өнөөдрийн энэ асуудал бол нөгөө эдийн засгийн хүндрэлийг даван туулах, ер нь Монгол Улсын эдийн засагт хамгийн том хувь нэмэр оруулж байгаа салбарын хувьд бид өнөөдөр ингэж авч хэлэлцэж байгаа юм. 

Тэгэхдээ энэ удаа бол бид ерөнхий мэдээлэл аваад цаашдаа саяын энэ хэлсэн асуудал чинь бараг асуудал болгон нь нэг удаад их дэлгэрэнгүй ярих тийм боломж байгаа л даа. Тийм учраас өнөөдөр бол ерөнхий мэдээллийг авлаа. Ингээд асуух асуулттай гишүүдийг бүртгэж авъя. 

Ц.Дашдорж сайдын тавьсан мэдээлэлтэй холбогдуулаад асуух асуулттай гишүүд. Б.Дэлгэрсайхан гишүүнээр тасалъя. Л.Болд гишүүн асуултаа асууя. 

Л.Болд: - Баярлалаа. Тэгэхээр Байнгын хороон дарга ярьж байгаа үнэн л дээ. Үнэхээр бид түрүүн эдийн засгийн хүндрэл баахан ярьсан. Тэнд нэг олон мөрөөдлийн жагсаалтын дотор явж явж энэ бодитой өнөөдөр яг энэ улс оронд эдийн засгийн хүндрэлээс гарахад хамгийн гол салбар бол яг энэ уул уурхайн салбар л даа. Өнөөдөр энд байгаа энэ нээлттэй асуултууд, гацаж байгаа асуултууд. Энэ бүгд дээр үнэхээр тодорхой хариултууд гарах ёстой юм. 

Тэгээд нэгэнт Уул уурхайн сайд өнөөдөр энд Байнгын хороон дээр мэдээлэл хийж байгаатай холбогдуулаад энэ хэлэлцэж байгаа, танилцуулсан асуудлын хүрээнд зарим зүйлийг тодруулмаар байна. 

Эрдэнэтийг тойрсон одоо энэ маш том улс төржилт, зарим талаараа ер нь бол хууль хяналтын байгууллагууд ч асуудлаа шалгаж байгаа байх. Одоо энэ нь бол хариулт хүлээсэн олон асуудлууд өнөөдөр ард түмнийг одоо маш их сэтгэл санааг нь зовоож байгаа. 

Тэгээд сүүлийн үед одоо тийм олон нийтэд тийм баталгаагүй янз бүрийн мэдээллүүд бүр одоо олон түмний бухимдлыг төрүүлэх ийм асуудлууд их гараад байна л даа. Одоо жишээ нь Эрдэнэт дээр өнөөдөр төрийн 51 хувийг хэн хэрэгжүүлж байна. Ямар ямар хүмүүс өнөөдөр ТУЗ-д нь орж өнөөдөр төрийг төлөөлж ажиллаж байна. 

Өнөөдөр энэ Эрдэнэтийн ТУЗ, Эрдэнэтийн үйл ажиллагаатай дээд удирдлага тал дээрээ хэвийн явж байна уу? Одоо гүйцэтгэх захирлаар хүмүүсийн нэрс ингээд сошиал ертөнцөд ингээд тавигдаад яваад байгаа. Энэ дээр одоо бодитой мэдээлэл өгч болохгүй юу? Үнэхээр ямар хүн, хэн гэж хүн одоо тэнд захирлаар томилогдох гээд байгаа юм. Энэ дээр олон түмэнд тэр асуудлууд дээр гарч байгаа зүйлүүд дээр үнэн зөвийг нь доор доор нь хариуг нь өгөөд байж болохгүй юу. 


Өөрөө энэ асуудал нэг ийм одоо Монголын эдийн засгийн гуравны нэгийг бүрдүүлж байгаа. Ер нь Монгол Улсыг тэжээж байгаа энэ 20, 30 жил тэжээгээд байсан. Цаашдаа ч тэжээх энэ одоо маш стратегийн ач холбогдолтой ийм үйлдвэр шүү дээ. Ийм орд газар. Тэгэхэд энийг одоо ингээд 16 жагсаалтынхаа нэлээн сүүлээр ингээд оруулчихсан. Тийм ээ. Ингээд нэг Эрдэнэтийн овоо гээд нэг тийм танилцуулгаар яваад байна л даа. Гэхдээ энийг бол нэг тодорхой болгоод энэ тал дээр ард түмэнд бодитой хариултуудыг өгөх нь зүйтэй байх гэж бодож байгаа юм. 


Хоёрдугаарт, Эрдэнэт Монрос чинь сая одоо ингээд тэр хувийн компанид шилжсэнээрээ, 49 хувь нь шилжсэнээрээ аль аль нь хамтдаа шийдэгдсэн гэж үзэж байгаа. Тэгэхээр энд бичсэн Асгатын мөнгөний ордын хувьд ярих гээд байгаа юм. Орос, Монголын хамтарсан Монросцветмет компани, мөн Монгол Оросын Засгийн газар хоорондын хэлэлцээрээр хоёр улсын хамтарсан компанийн хэлбэрээр ашиглагдахаар ярилцаж байгаа гэж. Тэгэхээр энэ өөрчлөлт орж байгаа юу. Тийм ээ. Асгатын хувьд бол энэ бол манай баруун бүсийн хөгжлийн маш чухал орд газар байгаа. Тэгэхээр энэ тал дээр тодорхой мэдээлэл өгч болох уу гэдэг ийм асуудлыг хэлмээр байна. 


Гуравт нь, Засгийн газар яг эн үед бол бас 100 хоногоо тэмдэглэж одоо 100 хоногт хийсэн ажлаа олон нийтэд тайлагнасан. Уул уурхайн яам яг энэ 100 хоногт яг одоо энэ дараагийнхаа 4 жилийн ажлыг тодорхойлсон. Энэ 100 хоногтоо бидний хийсэн нэг хоёр гурав гээд гурван томоохон ажлаа нэрлэхгүй. Одоо яг өнөөдөр энэ салбарыг өөрчлөх, энэ салбарыг шинэ шатанд гаргах, энэ энэ салбарын, одоо энэ Засгийн газар, энэ сайд, энэ яамны хувьд бол өнөөдөр одоо цаашдын ажлын үр дүнг тодорхойлох ийм гол гол ажлуудаа нэрлэж өгнө үү гэж хэлмээр байгаа юм. 


Дээр нь энэ олон удирдах ажилтнуудаа танилцууллаа. Дандаа шинэ хүмүүс байна л даа. Ер нь бол үнэхээр энэ миний хувьд маш шүүмжлэлтэй хандаж байгаа зүйл бол аливаа Засгийн газар солигдож болно. Сонгууль явагдана. Их Хурал шинээр бүрэлдэнэ. Гэхдээ энэ бүгдийн цаана бол төрийн албаны тогтвортой байдал, төрийн хуулийг мөрдөх асуудал бол өөрөө маш чухал л даа. 


Д.Тэрбишдагва: - Л.Болд гишүүнд 1 минут өгье. 


Л.Болд: - Тэгэхээр танай яамны хувьд, танай салбарын хувьд энэ боловсон хүчний тогтвор суурьшил, ер нь мэргэжилтэй төрийн албан хаагчдаа үргэлжлүүлж ажиллуулах энэ тал дээр ер нь байдал ямар байна вэ? Хичнээн хүн халагдаж солигдов. Одоо хуучнаараа ажиллаж байгаа хичнээн газар, хэлтсийн дарга нар байна? Агентлагийн дарга, удирдлагууд байна. Энэ дээр нэг тоо баримт өгөхгүй юу? 


Ер нь бол ялангуяа энэ Монголын эдийн засгийн хамгийн эмзэг энэ нарийн мэргэжлийн салбарт улс төрийн томилгоонууд хийгдэх бол тийм зөв зүйтэй зүйл биш л дээ. Энэ бол яг мэргэжлээрээ, мэргэжлийн мэргэшсэн энэ аппарат бүхэлдээ ажиллаж байх учиртай. Энэ тал дээрээ танай дээр нөхцөл байдал ямар байгаа вэ? Тэгээд бид бол яах вэ бас холбогдох хүмүүсээс нь бас судалгаа авч байгаа л даа. Тэгээд бид дээр ч тодорхой гомдлууд ирээд байгаа. Тэр бүгд асуудлуудаар бид эргээд та бүхэнд бас хариултыг нь өгнө. Гэхдээ албан ёсоор бас мэдээллийг нь авчих нь зүйтэй байх гэж бодож байна. 


Д.Тэрбишдагва: - Ц.Дашдорж сайд хариулах уу? Ц.Дашдорж сайд хариулъя. 


Ц.Дашдорж: - Эрдэнэтийг тойрсон асуудлын хүрээнд Засгийн газар дээр гаргах бүх шийдвэрүүдээ гаргаад Улсын Их Хуралд өргөн баригдсан байж байгаа. Одоо Улсын Их Хурлын бүрэн эрхийн хүрээнд энэ асуудал шийдэгдэх учиртай. Гүйцэтгэх захирал нь шинээр байгуулагдаж байгаа ТҮЗ-ээс томилогдох учраас хэн гэдэг хүн байхыг би энд нэрлэх бодит бололцоо бол алга. Тийм. 


Засгийн газрын 100 хоно, 3 том ажил гэж. Би 26 жилийн дараа мэргэжлийн хүн болж энэ салбарт ирсэн байна. Энэ хугацаанд ер нь бол бид нар суурь салбараасаа өгсүүлээд асуудлыг нь бол шийдээд явах ёстой. 2005 оноос хойш бол Монгол Улсад нөөцийн хөдөлгөөн, нөөцийн баланс гэдэг юм бол бүрэн алдагдсан байж байгаа. Тэгэхээр энэ эрдэс баялгийн зөвлөлийн үйл ажиллагаан дээр анхаарлаа төвлөрүүлэх ёстой. Энэ дээр Монгол Улс хэдий хэмжээний байгалийн нөөц баялагтай юм. Үүнийгээ хэдий цаг хугацаанд нь яаж ашиглах ёстой юм. Дэлхийн зах зээлийнх нь үнэ өртөгтэй нь яаж уялдуулж энэ салбарын бодлогыг зөв тодорхойлж авч явах вэ гэдэг асуудал дээр энэ салбарын хамгийн том бодлогын асуудал гэж. 


Ер нь бол Монгол Улсын ирээдүйн нөөц нь чухам юу юм бэ гэдэг асуудал дээр л анхаарлаа төвлөрүүлэх ёстой. Ингэж байж энэ асуудлыг бодитой, хуулийн хүрээнд нь асуудлыг нь шийдэж явах ёстой. Тэр буруу зөрүү үнэлэлт дүгнэлт өгч асуудлыг шийдэж байгаа тохиолдолд тэр эрүүгийн хууль болон бусад хуулиудаар хариуцуулах хариуцлагын асуудлыг нь санкцийнх нь хувьд нэлээн хатуу байр сууринаас асуудлыг нь хандах ёстой. Жишээ аваад ярихад олон томоон төслүүд дээр энэ асуудлууд Монгол Улсын эрх ашгийг ноцтойгоор зөрчсөн асуудлууд хүртэл энэ дээр гарч ирж байгаа. 


Хоёрдугаарт нь салбарын хувьд бол тийм ийм ажил хийнэ гэдгээсээ илүү энэ Монгол Улсын гадаад нэр хүнд унасан байж байгаа. Энэ нэр хүндийг нь яаж сэргээх вэ гэдэг чиглэлд л анхаарлаа төвлөрүүлэх ёстой. Тэр хөрөнгө оруулагчид бүгдээрээ л нүүр бууруулаад гараад явчихлаа шүү дээ. Бид бол өөрсдөө, та ч гэсэн мэдэж байгаа байх. Бид бол ерөнхийдөө нэг өрөөсгөл эдийн засагтай. Уул уурхайгаас хамааралтай. Уул уурхайн бүтээгдэхүүний үнэ унахаар зэрэг эдийн засаг нь унаж байдаг. Сэргэхээр зэрэг төсвөө тэлж явж байдаг. Нэг иймэрхүү л байдалтай байгаад байгаа юм. Үүнээс хуримталсан хуримтлалын орлогыг бусад салбарт нялзаах ёстой. Одоо бол нялзаах битгий хэл энэ салбар өөрөө өөрийгөө яаж чирч авч явах вэ. Энэ гадна дотнын хөрөнгө оруулалт дээр тулгуурласан энэ бодлогыг яаж авч явах вэ гэдэг асуудал дээр бид нар анхаарлаа төвлөрүүлж энэ 100 хоногийн хүрээнд нэлээдгүй ажлыг амжуулаад байж байна. Ялангуяа энэ суурь салбар болсон геологийн салбар дээрээ гаднын компаниудыг татаж судалгааны ажлууд дээрээ тулгуурлаж тэр геологи хайгуулын ажлын үр дүн дээр тулгуурлаж уулын олборлох үйлдвэрлэл, түүнийгээ дагаад хүнд үйлдвэрлэл хөгжүүлэх бодит бололцоо гээд хангах асуудал дээрээ анхаарлаа тавьж байгаа. Тийм учраас энэ 12 сард…/минут дуусав/


Д.Тэрбишдагва: - 1 номерын микрофоныг өг дөө. 1 номер. 


Ц.Дашдорж: - Хууль эрх зүйн орчныг тогтвортой, урт хугацаанд урд бүлэгт тэр хөрөнгө оруулж байгаа нөхөр бол ашиг орлогоо зөв тооцоолох, бодит бололцоог нь гарцаа байхгүй хангаж өгөх ёстой. Татварын орчныг нь бол тогтворжуулж өгөх ёстой. Энэ чиглэл дээр асуудалд анхаарлаа хандуулж байна. Энэ хоёр дахь ажил нь. 


Гурав дахь ажил бол том төслүүдийн хувьд хүрсэн байж байгаа түвшин нь ер нь ямар түвшин байгаад байгаа юм бэ гэж. Хуучин явж байсан Их Хурал дээр Тавантолгойн төсөл орж ирээд зогссон байж байгаа. Гачууртын төсөл бас тодорхой учир шалтгаануудын улмаас зогссон байж байгаа. 


Энэ төслүүдийг цааш нь даруйхан хөдөлгөж энэ гадна дотнын улсуудыг хөрөнгө оруулагчдын сонирхлыг татах гарцаа байхгүй шаардлагууд гарч ирж байна. Энэ том төслийн ерөнхий схемыг Засгийн газрынхаа түвшинд гаргаад ирээдүйд орж ирэх өгөөжийнх нь асуудал дээр нь анхаарлаа нэлээн төвлөрүүлж ажилласан байж байгаа. 


Таны асуусан 4 дүгээр асуудлын хүрээнд би ч гэсэн ер нь бол төрийн мөн чанар гэдэг бол мэргэшсэн төрийн албан хаагчид дээр тулгуурлаж явдаг. Төрийн нэг жинхэнэ албан тушаалтныг бэлтгэхэд ямар хугацаа ордог вэ гэдгийг бол сайн ойлгож мэднэ. Тань дээр ч гэсэн судалгаа байгаа юм байна. Энд байж байгаа улсууд бол бүгдээрээ шинэ улсууд шиг харагдаж байгаа ч гэсэн салбарынхаа хувьд бол танигдсан улсууд. Салбарын бодлогыг тодорхойлоод аваад явчих хэмжээнд байгаа. Би бол мэргэшсэн түшмэлүүдийн хувьд хуучин ажил албаа гүйцэтгээд явж байгаа гэж ингэж ойлгож байгаа. Таны судалгаагаар ч гэсэн тийм юм гарч байгаа байх. 


Д.Тэрбишдагва: - Асгатын асуудлаар. 


Ц.Дашдорж: - Д.Дамба. Чи наанаасаа нэг микрофон олоод хариулчих. 


Д.Тэрбишдагва: - 2 дугаар микрофон дээр. 


Д.Дамба: - Та бүхний энэ өдрийн амгаланг айлтгая. Сая Монголросцветметын мэдэлд байдаг тусгай зөвшөөрлийн асуудал хөндөгдлөө. 2007 оны 02 дугаар тогтоолоор 15 ордыг стратегийн ач холбогдол бүхий ашигт малтмалын ордоор тодорхойлсон байгаа. 


2015 оны 01 сарын 23-н буюу 11 дүгээр тогтоолоор Их Хурлын, дээр нь нэмээд Гачууртын ордын ингээд нийтдээ 16 орд стратегийн ач холбогдол бүхий ашигт малтмалын ордод хамаарсан. Эдгээр ордуудаас Мардай, Гурванбулаг, Дорнодын ураны ордууд, мөн Бүрэнхааны фосфоритын орд, Асгатын мөнгөний орд, Гачууртын  алтны үндсэн ордыг эдийн засгийн эргэлтэд ороогүй байж байгаа. 


Эндээс тухайлбал одоо Асгатын мөнгөний ордын тусгай зөвшөөрлийн асуудал бол Монгол Оросын хамтарсан Монросцветмет компанийн мэдэлд байгаа. Нийт 4 ашиглалтын тусгай зөвшөөрөл байгаа.


Одоо сая гишүүн хэллээ бас. Бүтэц, бүрэлдэхүүн жаахан өөрчлөлт орсон. Энэ чинь Монгол Оросын аж ахуйн нэгж. Монгол Оросын Засгийн газрын хоорондын хэлэлцээрээр явж байсан. Энэ тусгай зөвшөөрлийн асуудал бол одоохондоо Монросцветмет компанийн мэдэлд хадгалагдаж байгаа. 


Шинэ мэдээж бүрэлдэхүүн, удирдлагууд, ТУЗ гарахаар энэ асуудлыг хэрхэх асуудлыг цаашдаа шийдээд явна гэсэн ийм чиглэл байгаа. 


Д.Тэрбишдагва: - Т.Аюурсайхан гишүүн асуултаа асууя. 


Т.Аюурсайхан: - Энэ хайгуулын тусгай зөвшөөрөл олголттой холбогдуулаад нэг асуудал байгаа л даа. 2015 оны 01 дүгээр сараас эхлээд нийт 37 удаа цахим хэлбэрээр 3915 дугаарыг олгосон. Ингээд нийт 13.26 сая га газар одоо бүртгэгдсэн. Нийт талбайн хэмжээ гэж байгаа. Лицензийн. Тийм ээ. 


Тэгээд энэ үйл ажиллагаа бол маш их маргаантай явагдсан л даа. Иргэд, аж ахуйн нэгж өргөдлөө дугаар авч өргөдлөө өгье гэхээр систем нь ажилладаггүй, гацдаг, буцаагддаг, хүлээж авдаггүй. Тэгээд тухайн үед бас л Кибер аюулгүйн газар гээд л шалгаад л. Ашигт малтмалын газар, Уул уурхайн яам шалгаад л ингээд л явдаг. Тэгээд дахиад л зөрчил нь гарч ирээд л ингээд явдаг. 


Энийг бас миний хувьд Шударга өрсөлдөөн, хэрэглэгчийн төлөө газрын даргаар ажиллаж байхдаа шалгалт хийсэн юм. Ингээд шалгалт хийхэд энэ цахим хэлбэрээр дугаар олгож энэ өргөдөл бүртгэн шийдвэрлэж байгаа ажиллагаа бол бүхэлдээ хууль бус нь тогтоогдсон байхгүй юу. Тэгээд энэ хууль бусаар тогтоогдсоныг нь тухайн үеийн Уул уурхайн сайд Р.Жигжид, Ашигт малтмалын газрын дарга Д.Үүрийнтуяа нар бол хүлээн зөвшөөрсөн. Энэ зөрчлийг арилгахын тулд одоо яаж арилгах вэ, хамтарч ажиллая гээд одоо бид бас уулзалт яриа хийж байсан. 


Тэгээд ганцхан зөрчлийг арилгах боломж байсан. Тэрийгээ хэлсэн. Тэр нь бол энэ үйл ажиллагааг зогсоогоод хуульд нийцүүлж үргэлжлүүл гэдэг ийм шаардлагыг тавихад эргээд нөгөө байдлаар ингээд явуулсан. Тэгээд улсын байцаагчийн энэ хууль бусаар тогтоогдсон дүгнэлт дээр Уул уурхайн яам, Ашигт малтмалын газар маргаан үүсгээгүй учраас одоо хуулийн хүчин төгөлдөр болсон байгаа. 


Тэгээд саяхан тэр Уул уурхайн сайд Р.Жигжидийн тэр пост төхөөрөмжийн үнийг нь тогтоодог, өргөдлийг цахимаар хандах энэ хандалтын төлбөрийг нь тогтоосон тэр тушаал нь бас хууль бус. Энэ хэм хэмжээ тогтоосон захиргааны актыг Хууль зүйн яамаар хянуулаагүй явуулж байсан. Тэгээд энэ шаардлагыг нь тавиад зөрчлийг нь хэлэхэд одоо намайг хэлсний дараа Хууль зүйн яамаар оруулаад бүртгүүлсэн байсан. Тэгээд Хууль зүйн яамныханд хандаж хэлж байсан юм. Яагаад хууль бус юмыг чинь хянаж байгаад бүртгэх ёстой шүү дээ. Яагаад бүртгэсэн юм гэсэн. Тийм л дээ. Гэхдээ л бүртгэсэн юмаа гээд ингээд л явсан асуудал байгаа юм. 


Тэгээд сая Засгийн газрын хуралдаанаар энэ Р.Жигжид сайдын энэ саяын миний яриад байгаа тэр тушаалыг нь бас хүчингүй болгож байна гэдгийг бас мэдэгдсэн байна лээ. Хуульд нийцээгүй учраас. Тэгэхээр энэ асуудлыг нь миний хувьд бол одоо шүүхийн байгууллагад хандаж шийдвэрлүүлнэ. Энэ бол үнэхээр одоо хууль бусаар ийм ажиллагаа хийсэн. Ашигт малтмалын тухай хуулийг ноцтой зөрчсөн. Тэнд өргөдөл гаргаж шийдвэрлэх бүх харилцааг гараараа хийх харилцааг нь маш нарийвчлаад заагаад өгсөн байтал одоо журам гаргаад, тушаал гаргаад хуульд зааснаас өөрөөр зохицуулалт хийсэн байсан ийм асуудал л даа. 


Тэгээд энэ асуудал дээр энэ Уул уурхайн сайдын өмнөх тушаал нь Засгийн газраар нэгдүгээр асуудал нь тэр мэдээлсний дагуу хүчингүй болсон уу? 


Хоёрдугаарт, энэ асуудлыг одоо цаашдаа энэ ажиллагаа үргэлжилж байгаа юу? Цахимаар дугаар авч бүртгэл өргөдөл гаргаж шийдвэрлүүлэх. Тэгээд өмнө нь олгосон байгаа энэ асуудал хэрвээ одоо шүүх дээр энэ асуудал үүсэх юм бол яаж цаашдаа шийдэгдэх вэ. Энэ тал дээр гарсан өргөдөл, гомдлыг яаж та бүхэн шийдсэн бэ? 


Д.Тэрбишдагва: - Хэн хариулах вэ? 1 дүгээр микрофон. Ц.Дашдорж сайдад микрофон өгье. 


Ц.Дашдорж: - Одоо үргэлжлэхгүй байгаа. Зогсоосон байгаа. Байж байгаа нөхцөл байдлаа бол тодорхой хяналтад оруулах ёстой. Яг таны хэлж байгаа агуулгаар асуудалд хандаж байна. Сая шалгалтын ажлын хэсэг ажиллаад нөхцөл байдлуудад тодорхой үнэлэлт дүгнэлтүүд өгсөн. Нэмж ажиллах шаардлагууд гарч ирсэн. Ялангуяа Эрдэс баялгийн зөвлөлийн үйл ажиллагаан дээр нэмэлт шалгалтын асуудал орж ирнэ. Саяны лицензийн асуудал дээр олон томоохон зөрчлүүд гарч ирсэн байж байгаа. Энэ дээр нэгдсэн нэг дүгнэлтүүд гарч ирнэ. 


Аливаа асуудлыг шийдэхдээ өнгөрсөн 4 жилийн хугацаанд тодорхой хуулийн зарим нэг заалтуудыг өөрчлөх маягаар асуудлыг нь хандаад түүнийхээ дагуу асуудлыг нь бол шийдээд явсан нэг иймэрхүү асуудлууд бий. Шинэ гарсан хууль эргэж үйлчлэхгүй. Эргээд үйлчлүүлээд асуудлыг нь шийдсэн юмнууд ч энд гарч ирж байгаа. Тийм. 


Тэгэхээр таны асуусан асуултад бид асуудлыг цэгцэлж байж асуудлыг шийдвэрлэнэ. Өдөрт надаар орж ирж байгаа бичиг цаасны за нэг 20-иос 30 хувь нь дандаа шүүхийн маргаантай холбоотой асуудлууд явж байгаа. Шүүхийн маргаантай холбоотой асуудлууд. Энэ нь ажил хэрэг явагдаж байсан бэ гэдэгт тодорхой үнэлэлт дүгнэлт өгчихөж байна гэж ингэж ойлгож болно. Тийм. 


Нэгэнт шалгалтын дүн дээр эцэслэж би өөрөө шалгалтын мөрөөр хийгдэх ажлын үүрэг даалгавар, чиглэлийг өгөөгүй байгаа учраас шалгалтын ажлын хэсгийн үүрэг даалгаврыг, чиглэлийг яг саяны таны хэлдэг асуудлын хүрээнд нь анхаарлыг нь төвлөрүүлээд гаргаж ирчихээд Байнгын хороо хүсэх юм бол танилцуулга бэлтгэж энэ ажлын хэсэг дээр гарцаа байхгүй эргэж харах ёстой асуудлууд байгаа шүү гэдгийг л энд илэрхийлье. 


Өчигдөр та нэг асуудал хөндөж байсан. Би одоо бол энд үүрэг даалгаврыг нь өгчихье. Д.Дамба энэ Налайхын нүүрсний ордын одоогийн байж байгаа нөөцийн асуудал, цаашид хэрэгжүүлэх арга зам. Үүнийг шингэрүүлэх бодит бололцоо, аюулгүй байдлын асуудал. Б.Баатарсүх ээ, тэр лицензийнх нь асуудлууд нь ямар байгаа талаар мэдээллийг нь гишүүнд гаргаж өгөөрэй. За баярлалаа. 


Д.Тэрбишдагва: - Т.Аюурсайхан гишүүн тодруулъя. 


Т.Аюурсайхан: - Засгийн газрын хуралдааны мэдээлэл дээр сая тэр цахимаар дугаар олгоход ашиглах тэр хандалтын эрхийг зарсан. Тэгээд тэр пост төхөөрөмжийг зарсан тэр тушаалыг нь хуульд нийцээгүй тушаалуудын жагсаалтад оруулаад хүчингүй болгож байна гэсэн ийм мэдээлэл гарсан байсан л даа. Хэвлэл мэдээллийн хэрэгсэлд. Тэгээд энэ тушаалыг яг хүчингүй болгосон байгаа юу? Үгүй юу? Нэгдүгээрт. 


Хоёрдугаарт, одоо энэ асуудлыг судалж байгаа энэ үйл ажиллагаандаа энэ Шударга өрсөлдөөн, хэрэглэгчийн төлөө газрын хуулийн хүчин төгөлдөр болсон улсын байцаагчийн дүгнэлт байгаа. Яаман дээр ч байгаа, агентлаг дээр ч байгаа. Тэгээд үүнийгээ бас авч үзээрэй. Үнэхээр амаргүй тийм ноцтой нөхцөл байдал, үүнийг дагасан үр дагавар бүхэлдээ нэгэнтээ хууль бус нь тогтоогдсон учраас үүнийг одоо эргүүлж хүчингүй болгож, хуульд нийцүүлж…/минут дуусав/


Д.Тэрбишдагва: - Энэ саналууд хэллээ. Та нар хариулах уу? Тушаал гарсан уу гэж асууж байна. 1 дүгээр микрофон өгье. 


Ц.Дашдорж: - Тийм. Засгийн газрын үйл ажиллагааны мөрийн хөтөлбөрт ч гэсэн цахим гэдэг үг ороогүй байгаа биз дээ. Нэг. 


Хоёрдугаарт нь, сая Засгийн газрын хуралдаанд нь хуульд нийцээгүй заавар, журмын асуудлыг хүчингүй болгох асуудлыг Хууль зүйн яамнаас өргөн бариад оруулж ирээд асуудал нь шийдэгдээд явж байгаа. 


Хуучин бол ашигт малтмалын хайгуулын тушаал тусгай зөвшөөрөл олгох үйл ажиллагааны дотоод заавар гээд ийм зааврын дагуу үйл ажиллагаа явуулж байсан байна лээ. Энэ асуудлыг Хууль зүйн яаман дээр хянагдаад хүчингүй болж байна гэж ойлгож болно. 


Д.Тэрбишдагва: - Д.Дамба-Очир гишүүн асуултаа тавья. 


Д.Дамба-Очир: - Баярлалаа. Би нэг ганцхан асуудал асуух гэсэн юм. Ер нь зүгээр уул уурхай бол сайн яваад эхлэх юм бол энэ хямралаас гарах асуудал шийдэгдээд явна даа. Уул уурхайн төслүүд нь сайн явах хэрэгтэй. Уул уурхайн ажлууд одоо сэргэж ирэх. Нүүрсний үнэ бол жаахан өсч байгаа харагдаж байна. Алтны үнэ өсөх шинжтэй байна. Тэгэхээр уул уурхайн төслүүд нь бас яваасай гэсэн тийм бодолтой байна. 


Би ганц асуудал асуух гэсэн юм. Тойрогтой маань холбоотой, Эрдэнэттэй холбоотой ийм асуудал байгаа. Эрдэнэт үйлдвэрийн хайлуулах үйлдвэр, зэсийн хайлуулах үйлдвэр барих энэ л асуудлыг ярих гэсэн юм. Зэсийн баяжмалыг хайлуулах үйлдвэр. Өнөөдөр Эрдэнэтийн зэс бол ерөөсөө 23 хувь нь зэс, үлдсэн нь тэр чигээрээ шороо явж байна. Тэгээд уг нь бол ингээд зэсийн хайлуулах үйлдвэр, зэсийн баяжмалыг хайлуулах үйлдвэр барих юм бол 4 дахин өртөг нь өсч тэгээд хамаагүй хаана ч гэсэн, Европ байтугай одоо Зүүн Азид бүгдэд нь хүрэх боломжтой болж ирж байгаа юм. 


Зэс хайлуулах үйлдвэр бол яаман дээрээ ажлын хэсэг гарсан гэж би сонссон. Ажлын хэсэг дээр байж байгаа одоо өнөөдөр их яригдаж байгаа, өнөөдрийг хүртэл хийгдэж байгаа ажлуудын талаар нэгдүгээрт нь мэдээллийг өгөөч. 


Хоёрдугаарт, яах вэ гэхээр ерөөсөө энэ байршлын асуудал яригдаж байгаа. Бор-Өндөр гээд. Сайншанд гээд дээр үед ярьж байсан. Би бол нэг л юм хэлмээр байгаа юм. Эрдэнэт бол Эрдэнэтийнхээ үйлдвэрийн дэргэд л 2 метрийн цаана энэ хайлуулах үйлдвэрийг барьснаараа л ашигтай байна. Одоо би тэрийг л хэлэх гэж байна. Тийм болохоор энэ 2008-2012 онд Улсын Их Хурлын тогтоол гараад, Засгийн газрын тогтоолууд гараад, ажлын хэсэг байгуулагдаад ингээд байршлыг нь тогтоогоод, эдийн засгийн аль байрлал нь ашигтай юм бэ гээд бүгдийг нь тогтоогоод явсан байдаг юм шүү дээ. Тэгээд дараа нь өөр нэг нам нь байдаг юм уу, өөр нэг сайд нь гарч ирээд нэг өөр юм хийгээд л явдаг. Тэгээд ерөөсөө Засгийн тийм уламжлал гэж байхгүй. Ийм учраас энэ байрлалын асуудлыг дахиж нэг сайн ярьцгаах хэрэгтэй байна гэж би хэлэх гэж байгаа юм. Ажлын хэсэг дээр нь бол миний оролцоо, би ороод явах тийм боломж байдаг юм уу, үгүй юм уу? 


Хоёрдугаарт нь, бид нар ярьж байсан. Эрдэнэтэд бол ерөөсөө 130 мянган тонны хүчин чадалтай зэс хайлуулах үйлдвэр барья гэж. Би ганцхан л юм, надад ганц зорилго л байгаа. Юу гэж байна вэ гэхээр ерөөсөө энэ хайлуулах үйлдвэр барих юм бол Эрдэнэтэд ажлын байр л гарах юм байгаа юм. 2-оос 3 мянган хүний ажлын байртай л болгох юм. 


Өнөөдөр ерөөсөө миний ганц зорьж байгаа юм бол ерөөсөө л тэр. Монголд байж байгаа уул уурхайн түүхий эдийг боловсруулах цаг нь одоо болсон. Одоо баяжмалаар нь, одоо хүдрээр нь гаргадагаа болих хэрэгтэй болж байна. Төмрийг нь хүдрээр нь гаргадаг. Баяжуулж байгаа юм байхгүй. Одоо тэгээд ерөөсөө. Энэ ажлыг, энэ зүйлүүдийг надад хэлж ярьж өгөөчээ гэж. Гуйх юм. 


Тэгээд бас нэг юм нь нэмж тодруулж асуух юм бол энэ санхүүжилтийн асуудлыг Хятадын тэрбум долларын зээл гээд л ярьж байх юм. Энэ бол энэ Эгийн голын асуудал энэ тэр бол ерөөсөө Оросоосоо болоод явахгүй юм шиг байгаа юм. Тэгвэл энэ хайлуулах үйлдвэрийг, энэ зэс хайлуулах үйлдвэрийн асуудлыг тэр санхүүжилтэд нь Хятадын зээлд нь оруулах тийм боломж нь байдаг юм уу? Энэ санхүүжилтийг нь Засгийн газраас ямар нэгэн байдлаар баталгаа гаргах тийм боломж нь байна уу? Засаг доор хэн эзэмшинэ гэхээсээ илүү би бол ерөөсөө энэ ажил нь эхлээсэй билээ. Тэгээд ажлын байртай болгоод. Олон жил эрдэмтэд яригдаж байгаа сүүлийн 20, 25 жил яригдаж байгаа энэ зэс хайлуулах үйлдвэрийн асуудал…/минут дуусав/


Д.Тэрбишдагва: - Хэн хариулах вэ? Сайд. 1 дүгээр микрофон өгье. 


Ц.Дашдорж: - Зэс хайлуулах үйлдвэрийн асуудал Засгийн газрын үйл ажиллагааны мөрийн хөтөлбөрт тодорхой байрлал заагаагүй. Зэс хайлуулах үйлдвэр гэж орж ирсэн байж байгаа. Тийм. 


Манай яаман дээр хайлуулах үйлдвэрийн төслийн нэгж байгуулсан ажиллаж байна. Гэхдээ шинээр байгуулагдсан юм биш. Хуучин явж байсан ажлыг нь цааш нь үргэлжлүүлж байна. Байрлалын хувьд олон дахин солигдоод янз бүрийн цаг үед асуудлууд нь өөрчлөгдөөд Бор-Өндөр, Дорноговь гээд асуудлууд яригдаж байдаг. Аргагүй биз. Энэ сонгуулийн тогтолцоо ийм байж байгаа тохиолдолд гишүүд өөрийнхөө тойргийн асуудал руу анхаарлаа төвлөрүүлэх нь зүй ёсны асуудал. 


Оюу Толгойн зэсийн хүдэр, Эрдэнэтийн зэсийн баяжмал хоёрыг хайлуулах техник, эдийн засгийн үндэслэлийг боловсруулсан байгаа. Нэгдүгээрт нь, Эрдэнэтийн өөрийнхөө хүчин чадал дээр тулгуурлаад 530 мянган тонн зэсийн баяжмал үйлдвэрлэх тэр үйлдвэрийн техник, эдийн засгийн үндэслэлийг боловсруулсан. Нөгөө талд нь Оюу Толгой бас мөн 530, 1 сая тоннын нөөцтэй зэс хайлуулах үйлдвэрийн асуудлыг боловсруулж гарч ирсэн. Өртөг зардлын хувьд нэлээн зөрүүтэй гарч ирж байгаа. 


Эрдэнэт үйлдвэрийн боловсруулсан төслөөр бол 800 орчим сая долларын хөрөнгө оруулалт шаардлагатай байж байгаа. Зөвхөн Эрдэнэт дээр тулгуурлаж асуудлыг нь шийднэ гэх юм бол хөрөнгө оруулалтаа нөхөх хугацаа нь 13.7 жилийн хугацаа шаардлагатай байгаа. 


Оюу Толгойнх бол 1.5-аас 3.5 тэрбум америк доллараар хэрэгжихээр ийм төсөл орж ирсэн. Энэ нь бол Оюу Толгой ерөнхий хэлэлцээрт туссан тэр заалтынхаа хүрээнд зэс хайлуулах үйлдвэрийн асуудлыг техник, эдийн засгийн үндэслэлийг нь боловсруулаад саяхан манай яаманд хүлээлгэж өгөөд танилцуулгууд нь хийгдсэн байж байгаа. Оюу Толгойн тэр төслийн хүрээнд Оюу Толгой болон Эрдэнэтийн зэсийн баяжмалыг 50, 50 хувиар нь асуудлыг нь боловсруулаад тэр сая гэж байх юм бол 500, 500. 500 мянга гэж байвал 250, 250-иар нь ингээд асуудлыг нь шийдээд явах юм бол хөрөнгө оруулалтаа нөхөх хугацаа нь 7 жил ингэж үзэж байгаа. 


Хамгийн хүндрэлтэй нэг асуудал юу гарч ирдэг вэ гэхээр элементийн хүхрийн асуудал бол нэлээн том хүндрэл болгож гарч ирж байгаа. Байгаль орчинд сөрөг нөлөө үзүүлнэ. Үүнийг ашигтай борлуулах асуудал. Үүний зөв технологийг олох асуудал дээр төслийн нэгж ажиллаж байна. 


Ерөнхийдөө асуудал Засгийн газрын түвшинд асуудал яригдаад Оюу Толгойн дэргэд зэс хайлуулах үйлдвэрийг байгуулсан нь эдийн засгийн хувьд ч, бусад нөхцөлөө бодсон ч хэрэгтэй юм байна гэж ингэж ойлгож байгаа. Эдийн засгийн хүндрэлээс…/минут дуусав/


Д.Тэрбишдагва: - 1 дүгээр микрофоныг дахиад өгье. 


Ц.Дашдорж: - Эдийн засгийн хүндрэлээс гэтлэн давахын тулд ерөнхийдөө уул уурхайн томоохон төсөл хөтөлбөрүүдийг цогц байдлаар эрчим хүч, төмөр замтай нь зөв уялдуулж байж асуудлыг нь шийдэх ёстой. Гарцаа байхгүй Тавантолгойн төсөл хэрэгжээд ирсэн тохиолдолд эрчим хүчний цахилгаан станцын асуудал энд хөндөгдөж гарч ирнэ. Түүнээс авах хэрэглээний асуудал гарч ирж байгаа. 

Үнэхээр Оюу Толгой зэс хайлуулах үйлдвэр, дотоодын хэрэглээ, цаашдаа Цагаан Суваргын асуудал энд хөндөгдөж гарч ирнэ. Тэгэхээр эрчим хүчний үйлдвэртэйгээ зөв уялдуулах. Төмөр замын асуудлаа тээвэрлэлтийн асуудлаа зөв шийдвэрлэх. Борлуулалтынх нь гарц гаргалгааг нь зөв бодсон ч гэсэн нэг иймэрхүү байдлаар асуудлыг нь шийдэхээр ороод ирсэн. 

Хөрөнгө мөнгөнийх нь хувьд олон газраас асуудлаа, сонирхлоо илэрхийлж байгаа. Олон газраас сонирхлоо илэрхийлж байгаа. Санхүүжилтийн хувьд асуудлыг нь шийдчих бодит бололцоотой гэж ингэж ойлгож байна. Бид нар бол ерөнхийдөө ажиллах схем, хөрөнгө оруулалтынхаа үндсэн зарчмууд, Монгол Улсад орж ирэх өгөөжийн асуудал дээр анхаарлаа төвлөрүүлээд явах ёстой. Засгийн газраас баталгаа гаргах асуудал ч гэдэг юм уу, энэ бусад чиглэлээр асуудалд нь хандах асуудал бол хүндрэлтэй. Одоо байж байгаа нөхцөл байдлыг та бол ойлгож байгаа байх. 

Д.Тэрбишдагва: - Д.Дамба-Очир гишүүн тодруулчихъя. 

Д.Дамба-Очир: - Хүхрийн хүчлийн асуудлыг бол одоо шийддэг болсон шүү дээ. Одоо сүүлийн үед гарч ирж байгаа технологиуд асуудал байхгүй болж байгаа. Өнөөдөр яг ингээд бариад эхэлье гэх юм бол Эрдэнэтэд дэд бүтэц нь байгаа. Боловсон хүчин нь байна. Бүх л юмнууд нь байж байгаа. 

Оюу Толгой дээр хоёр асуудал бий. Нэгдүгээр цахилгааны асуудал байгаа. Хоёрдугаарт, усны асуудал. Ус. Дахиад би хэлье. Усны асуудал. Тийм учраас Оюу Толгой бол тийм амаргүй бас. Тэгэхээр ердөөсөө би бол бас ажлын хэсэг энэ тэр дээр сайн сууж л уулзаж үзмээр байгаа юм даа гэж хэлэх гээд байгаа юм. Шийдвэрээ хэдүүлээ гаргаад явмаар байна нэг талдаа багтаад. За баярлалаа. 

Д.Тэрбишдагва: - Баярлалаа. Б.Дэлгэрсайхан гишүүн асуултаа асууя. 

Б.Дэлгэрсайхан: - Энэ өдрийн амар амгаланг айлтгая Та бүхний. Энэ Уул уурхайн яам өнөөдрөөс ингээд хийх ажлынхаа талаар ярьж байгаад бас их талархууштай байна. 

Тэгээд энэ сая Д.Дамба-Очир гишүүний ярьж байгаатай холбогдуулаад энэ үйлдвэр барих асуудал бол Дорноговь бол анх бол аж үйлдвэрийн парк болно гэж яригдсан зүйл бол зүгээр нэг одоо тийм тохиолдлын биш байсан юм. Энэ дээр аягүй олон судалгаа хийгдсэн. 

Нэгдүгээрт, Дорноговь бол дэд бүтэц сайтай, хамгийн сайтай. Одоо ингээд хэрэв одоо бид нарын мөрийн хөтөлбөрт дэвшүүлснээр тэр хэвтээ тэнхлэгийн төмөр зам тавигдаад, урагшаа Ханги Мандалын төмөр зам ингээд шийдэгдвэл хамгийн дэд бүтэц сайтай. Нэгдүгээрт. 
Хоёрдугаарт, зах зээлдээ хамгийн ойр. Гуравдугаарт бол энэ усны судалгаа бол нэлээн хийгдсэн юм. Энэ аль 1982 онд Оросууд хийгдсэн судалгааг сүүлд бас 2011 онд бас манай компани бас хийж байсан. Тэгээд энэ 2012 онд шинэ Засгийн газар гарч ирээд болиулаад өөрсдөө бас үргэлжлүүлж усны судалгаа хийсэн байдаг юм. Энэ усны нөөцтэй. 

Тэгээд энд бол тэр үйлдвэрүүдийг төвлөрүүлэх асуудал бас их чухал юм. Энд Цагаан Суварга байна. Бас Дорноговьд хүрэн нүүрсний маш их ордын нөөцтэй. Шивээ-Овоогийн цахилгаан станц хэрвээ баригдвал цахилгааны асуудал бас шийдэгдэх ийм боломжтой учраас энэ газрын байршлыг нь их зөв бодож шийдээсэй гэж хүсч байна. Нэгдүгээрт. 

Хоёрдугаарт, энэ AREVA-гийн асуудлыг яах юм бэ? Энэ Дорноговиос энэ иргэд, хөдөлмөрчид их асуудаг. Энэ дээр яам ямар бодлого чиглэлтэй байгаа юм. Би энэ Улаанбадрахынхаа ард иргэдэд юу гэж хариулах юм? Үүнийг нэг асуумаар байна. 

Хоёрдугаарт, энэ Уул уурхайн яамны хамгийн чухал юм. Энэ Ашигт малтмалын газрынхнаас асууя. Одоо ингээд зүгээр бүтцээ хийж байна. Бид юугаа боловсруулж байна гээд ингээд суугаад байх юм уу? Эдийн засаг ийм хүнд байхад энэ лицензээ сонгон шалгаруулалтаар явуулж байвал яасан юм бэ? Улсад ядаж хэдэн төгрөг нь хэрэгтэй байна шүү дээ. Тэгэхгүй ингээд программ гээд ингээд сая Т.Аюурсайхан гишүүн ярилаа. Энэ дээр баахан маргаан дагуулаад ингэж байгаа. Тэгээд үүнийгээ шийдтэлээ энэ сонгон шалгаруулалтаа явуулаад улсад бас мөнгө төвлөрүүлбэл нэгдүгээрт бас хэрэгтэй байна. 

Нөгөө талаар бас ингээд Ашигт малтмалын газар ингээд сонгон шалгаруулалтаар ч бай, өргөдлөөр ч бай ингээд хайгуулын лиценз олгоод эхэлбэл гаднын хөрөнгө оруулалт орж ирэх нь арай хурдавчлах юм байна гэж ойлгож байгаа. Тэгэхгүй ингээд бид нарыг яах гээд байгааг мэдэхгүй ингээд хүлээгээд суугаад байгаа учраас энэ дээр бас цаг алдалгүй одоо яам ямар арга хэмжээ авах юм бэ гэдэгт бас хариулт авмаар байна. За ийм байна. 

Д.Тэрбишдагва: - 1 дүгээр микрофоныг өгье. 

Ц.Дашдорж: - Зэс хайлуулах үйлдвэрийн асуудал дээр Засгийн газар дээр тиймэрхүү шийдвэр бол гарсан байж байгаа. Би Д.Дамба-Очир гишүүн, Б.Дэлгэрсайхан гишүүнийг ойлгож байна. 

За AREVA-гийн асуудал. 3 лицензийн асуудал гарсан байж байгаа. 2016 оны 7 сарын 19, 7 сарын 23-нд гурван А зөвшөөрөл. Ажлаа авч байхад л гаргаж байсан байна лээ. Тийм. Ингээд ийм гурван асуудлыг хөндөж гаргаж ирсэн. 

Энэ ураны асуудал бол нэлээн нухацтай хандах ёстой. Энэ бол өнөөдөр эдийн засагт томоохон бүтээгдэхүүн хэдэн төгрөг орж ирэх асуудлаар нь асуудалд нь хандахаасаа илүү энэ бол улс төр гэж ингэж ойлгох хэрэгтэй. Нийгэмд зөв дохио үнэлгээг нь өгөх ёстой. Зөв мэдээллийг нь гаргаж тайлбарлаж, таниулж, ойлгуулах ёстой. Буруу зөрүү энэ 4 жилийн хугацаанд их хийгдсэн. Буруу зөрүү ойлголтыг нэг мөр танилцуулах ёстой. Энэ чиглэлээр холбогдох байгууллагуудтай нь хамтарч ажиллах хөтөлбөрүүдийг хийж хэрэгжүүлээд явж байна. Тийм. 

Лиценз, сонгон шалгаруулалт удаан байна. Унхиагүй байна гэдэг асуудал хөндөж байна. Лицензийг сонгон шалгаруулалтаар явуулах, өргөдөл хүлээж авах ажил дээр тодорхой шийдлүүд гаргаад явж байна. Яг эцэслэж дуусгаагүй байж байна. Шалгалтынхаа ажлын хэсгийн үр дүнг бол харах ёстой. Энэ дээр нэг их хугацаа орохгүй болов уу гэж би харж байна. Тэгэхээр энэ асуудлууд нь нэг цэгцрээд гараад ирэг. Тэгээд нэг цэвэрхэн цаасан дээрээс цаашаагаа ажлаа зөв төлөвлөөд явчих бодит бололцоо нь олгогдох ёстой. Үнэхээр энд нэг хэдэн төгрөг Монгол руу татъя. Хөрөнгө оруулалтыг татъя гэх юм бол гарцаа байхгүй Б.Дэлгэрсайхан гишүүний хэлж байгаатай санал нэг байна. Энэ сонгон шалгаруулалтаар тэр төсөл хөтөлбөрүүд хэрэгжүүлэх үндсэн нөхцөлийг нь хангаж өгөх ёстой. Энэ бол хангаж өгч байгаа нэг үндсэн нөхцөл нь гэж ингэж ойлгож болно. Ойрын үед энэ асуудлыг шийдвэрлээд явчихна. Тийм. 

Д.Дамба-Очир гишүүнийг бол би ерөнхийдөө зэс хайлуулах үйлдвэрлэлийн чиглэлээр мэргэжлийн хүн нь гэж ойлгож явдаг. Тэгэхээр та ч гэсэн бас энэ манай ажлын хэсэгт. Ажлын хэсэг биш ээ. Тэр төслийн нэгжид нь Б.Дэлгэрсайхан гишүүн та хоёр бол бас өөрсдийнхөө зүгээс тавих асуудлыг нь бичгээр илэрхийлээд яах юм бол бид нар тэр усны асуудал болон эрчим хүч, дэд бүтцийн асуудал. Ер нь бол ирээдүйн том бодлогынхоо хүрээнд хүн амын төвлөрлийн асуудал, тухайн ордын насжилтын асуудал, уурхай дагасан хотуудын ирээдүйн асуудал энэ бүхэн дээр тулгуурлаж бидэнд бас бодож байгаа, хийж хэрэгжүүлэх ёстой асуудлууд бол бий шүү. Тэгэхээр тодорхой хэмжээнд бичгээр асуудлаа тавьчих. Тэгээд бичгээр хариултыг нь өгье. 

Д.Тэрбишдагва: - Баярлалаа. Одоо ингээд асуулт гишүүд асуулаа. Би нэг хоёр гурван асуулт байна. Энэ Уул уурхай, хүнд үйлдвэрийн яам та бүгдийн ажил Монголын эдийн засаг, Монголын нийгэмд ямар чухал гэдгийг саяны бидний тавьсан хэдэн асуултаас харагдаж байна л даа. 

Зөвхөн одоо Оюу Толгойн асуудлаар бид чинь 10 гаруй жил маргалдаж байдаг. Тавантолгойн асуудал бол бас нэг сэдэв болчихдог. Эрдэнэт үйлдвэр бол одоо ерөөсөө ингээд сүүлийн хэдэн сарын сэдэв болчихоод. Ингээд бодоод байхад үнэхээрийн танай салбарын үйл ажиллагааг приоритет, эрэмбэ дараагийнх нь хувьд цэгцэлж авч. Энийг одоо нэг жинхэнэ эдийн засгийн хямралаас гарахад нь гол түлхүүр болох ёстой болов уу гэж бодож байна. Тийм учраас өнөөдөр мэдээлэл өгсөн Та бүгдэд баярлалаа. 

Тэгэхдээ энэ мэдээлэл бол ерөнхий мэдээлэл байлаа. Одоо бол бид цаашдаа мэдээллийг маш деталчилж авч Их Хурлын Эдийн засгийн байнгын хорооны хувьд бол ямар дэмжлэг туслалцаа авах вэ, хууль эрх зүйн хувьд яаж дэмжлэг авах вэ гэдэг талаар хамтарч ажиллаж энэ дээр нэг дэвшил гарах цаг үе нь болчихоод байгаа юм шиг харагдаж байгаа юм. 

Тэгэхээр энэ дээр байна шүү дээ одоо та нарын саяын 2016 оны 11 дүгээр сарын байдлаар бол хайгуулын 1242 лиценз зөвшөөрөл өгсөн юм байна. Ашиглалтын 1564 тусгай зөвшөөрөл өгсөн. 14.7 сая гектар газар. Монголын нийт нутгийн 9 хувь гэж байгаа. Уул, гол мөрөн, мод, уул, одоо Алтайн нуруун дээр бол ямар ч үйл ажиллагаа явуулж чадахгүй шүү дээ. Тэгэхээр яг ашиглаж болох нийт бэлчээрийн талбай, ерөөсөө ашиглаж болох талбайн энэ яг хэдэн хувь нь байгаа бол. Нийт улсын хэмжээний 10 хувиа бид чинь тусгай зөвшөөрлөө ингээд өгчихлөө л дөө. Тэгтэл Монголын 3-хан сая хүнтэй эдийн засгийг бол хэдхэн том аж ахуйгаас. Саяны хэлдэг хэдэн томыгоо яг одоо ашиглаад үйл ажиллагааг нь явуулаад, үйлдвэрлэлийг нь байгуулаад, нэмүү өртөг бүтээгдэхүүн шингүүлээд ингээд явах юм бол Монгол Улс чинь ер нь хөл дээрээ зогсох боломжтой. Эхний нэг хэдэн үйлдвэрлэлүүдийг одоо явуулахын тулд яг нэгдүгээр номерт, хоёрдугаар номерт гээд та нар яг эрэмбэ дэс дараагаар нь ингэж авч үзэж байгаа юм байна уу гэж нэгдүгээр асуулт байгаа юм. 

Хоёрдугаарт, газрын тосны хайгуулын чиглэлээр та нар 20 эрлийн зөвшөөрөл өгсөн байна. 2 нь цуцлагдаад 18 байгаа юм байна л даа. Тэгээд одоо энэ газрын тос, метан хий энэ тэрийг ингээд үзэж байхад ер нь бид энэ жижигхэн хэрэгцээг чинь газрын тосоор ер нь хэзээ хангах вэ бид өөрсдийгөө. Яг ийм их тодорхой зорилго тавьсан, их тодорхой тодорхой асуудлууд ярих юм бол та бүгдийн энэ чухал үйлдвэрлэл бол маш үр дүнтэй харагдаад байгаа юм. 

Эрдэнэт үйлдвэрийн асуудал тэртээ тэргүй тусгайлан ярилцах сэдэв байгаа. Тэгэхээр эртээд Төрийн нарийн бичгийн дарга бол 100 гаруй хүнд үйлдвэр байгаа гэсэн. Энэ 100 гаруй хүнд үйлдвэрээс хэдэн үйлдвэр нь одоо үр ашигтай ажиллаад богино хугацаанд эдийн засгийг авч чадах вэ? Бид чинь одоо нэг ярихаараа баахан лицензийн асуудал яриад байдаг. Яг үнэхээрийн үйлдвэрлэл явж байгаа хэдэн үйлдвэр байна. Энэ байгаа үйлдвэр технологи нь явж байгаа нэмүү өртөг шингэсэн энэ үйлдвэрлэлүүдээ дэмжээд явуулах юм бол энэ чинь ажлын байр нэмэгдэнэ, орлого нэмэгдэнэ. Тэгээд одоо үр дүн гарна шүү. Тэгэхгүй одоо лицензийн асуудал, хайгуулын асуудал бол хоёр гурав дахь юм уу, нэлээн хойгуурх асуудал надад санагдаад байгаа юм. Яг энэ дээр ямархуу дэвшлүүд гарах вэ гэсэн ийм нэг гурван асуулт байх юм. Энэ дээр хариулж өгөөч. 

1 дүгээр микрофоныг өгье. 

Ц.Дашдорж: - Тийм ээ. Д.Тэрбишдагва даргын хөндөж байгаа асуудал гарцаа байхгүй нэгдүгээр асуудлын хувьд. Би түрүүн хэллээ шүү дээ. Эхний ээлжинд Монгол Улс хэдий хэмжээний баялагтай юм. Энэ баялгийнх нь тоо хэмжээ нь хэд юм. Үүнийгээ үнэн зөвөөр асуудлыг нь шийдэх хэрэгтэй болж таарч байгаа юм. Тэгэхээр энэ Монгол Улсын нөөц баялгийг бүртгэж авдаг Эрдэс баялгийн зөвлөлийнх нь үүрэг хариуцлагыг нь тодорхойлж томьёолж өгөх ёстой. Ингэснийхээ дараа нөөцийн менежментийг нь зөв хийх ёстой. 

Дэлхийн зах зээл дээр түүхий эд, бүтээгдэхүүний өртөг унаад байхад бүх ордуудаа нээж дэлгэнэ гэдэг асуудал бол өрөөсгөл ойлголт байхгүй юу. Үүнийг нь хэдийд нь яаж асуудлыг нь шийдэх вэ гэдгийг нь бол тэр сонгон шалгаруулалт, өргөдлийн талбайгаараа зохицуулалт хийгээд баруун талыг нь тэд, зүүн талыг нь тэд, төвийн бүсийг нь тэд орчимд гэсэн иймэрхүү ерөнхий чиг хандлагуудыг. Нэг. 

Хоёрдугаарт нь, гарцаа байхгүй зэс, алт, төмөр, жонш, нүүрс гэх мэтийн Монгол Улсаас экспортолж байдаг энэ чиглэлийн баялгууд дээр тусгайлсан хөтөлбөрүүдийг гаргаж өгөх ёстой болж таарч байгаа юм. Ингэж байж энэний эрэмбэ, дэс дарааллыг тогтоох ёстой. 

Би түрүүн хэллээ шүү дээ. Эхний ээлжинд харьцангуй мэргэжлийн улсууд, мэргэжлийн баг сайн ажилласны үр дүнд өнөөдрийн хүрэх түвшинд нь хүрч байна. Одоо ойрын үед цэгцлэх асуудлаа дуусгаад үйл ажиллагааных нь хэлбэрт нь шилжүүлж оруулах хэрэгтэй. 

Тэгэхээр гарцаа байхгүй бодох ёстой асуудал бол таны хэлдэг эрэмбэ, дэс дарааллын асуудал байгаа юм. Тийм. 

Тусгай хэрэгцээнд нийт газар нутгийн 69.61 хувь нь байдаг юм байна. Манайх бол тусгай зөвшөөрлийн талбайд 9.4 хувь байгаа. Хайгуулын зөвшөөрөл дотор 14 сая га газар байгаа. Ашиглалтад 1.4 сая га газар байгаа. Хайгуулынхан бол тодорхой хугацаатай. 9 жилийн хугацааны дотор өгөгдсөн байж байгаа. Энэ хугацаанд хөрөнгө оруулалтаа хийнэ. Хөрөнгө оруулалтаа хийгээд үлдсэн талбайгаа буцааж өгнө. Тэгэхээр ерөнхийдөө жил ирэх тутам уул уурхайн нийт энэ Монгол Улсын нийт нутаг дэвсгэрт эзлэх хувийн жин бол багасч гарч ирнэ. 

Энэ дотор байж байгаа юм. Би зүгээр тэр лицензийн асуудлыг хойш нь тавь гэж байгаа юм л даа. Гэсэн мөртлөө энэ дотор нэг ийм асуудал байна шүү дээ. Ашиглалтын 1557 тусгай зөвшөөрөл одоогоор хүчин төгөлдөр үйлчилж байна. Яг өнөөдрийн байдлаар эдийн засгийн үр ашигтай 500-хан ашиглалтын тусгай…/минут дуусав/

Д.Тэрбишдагва: - 1 дүгээр микрофоныг дахиад өг дөө. 

Ц.Дашдорж: - Ашиглалтын 1557 тусгай зөвшөөрөл байж байна. Энэнээс өнөөдрийн түвшинд эдийн засгийн үр ашигтай 500 лиценз л байж байгаа. 500 лиценз буюу уулын ажлын төлөвлөгөө нь батлагдаад олборлох үйлдвэрлэл явагдаж байгаа нь 500. Өртөг зардал унаснаас болоод энэ 500-гийн 150 нь л бүтээгдэхүүн үйлдвэрлэж байна. 350 нь бол энэ дэд бүтцийн нөхцөл байдал, өртөг зардлын уналт, ханшийн уналт зэргээс шалтгаалаад одоо бол зогссон байдалтай ийм байгаа юм. 

Нөгөө талд нь бол мэдээж бид бол гарцаа байхгүй барих ёстой нэг асуудал бол түүхий эдээр нь бүтээгдэхүүнээ энэ урд хөрш болон гурав дахь зах зээл рүү зөөхөөсөө илүү нэмүү өртөг шингээж байж асуудлыг нь шийдвэрлэх ёстой. Томоохон төслүүд дээр ч гэсэн яг энэ асуудлыг хөндөж гаргаж ирж байгаа. Тавантолгойн төсөл дээр зөвхөн угаасан нүүрс байж бид дэлхийн зах зээл дээр өрсөлдөх чадварын асуудлыг хангахаас биш уралдаж машинаар түүхий нүүрсээ зөөгөөд байх шаардлага байхгүй. 

Хүнд үйлдвэрийн хувьд бол тодорхой бодлогууд гарсан байж байгаа. Засгийн газрын тухай хуульд ч асуудал бол тусч өгсөн. Үндсэн чиглэлд ч энэ асуудал тусаад өгсөн. Хүнд үйлдвэрийн газрын дарга Б.Баатарсүх уул уурхайгаас бусад хүнд үйлдвэрлэлийн талаар асуудлаа эндээ яриадахаа гэж. 

Газрын тос дээр 18 тусгай зөвшөөрөл. 19 байх ёстой доо. 22 байгаа шүү дээ. 22 талбай дээр 19 компани үйл ажиллагаа явуулж байгаа. Тийм. Хайгуул дээр. 

Ерөнхийдөө олборлолт хийж байгаа 3-хан талбай байгаа шүү дээ. 19, 21, Зүүнбаян. Зүүнбаянгийн хувьд бол тэр ордын геологийн нөхцөл, тогтолцоосоо шалтгаалаад нэлээн өтгөрсөн нефть байж байгаа. Өргөгдсөн гэсэн үг. Тэр метан, этан, пропан, бутан гээд юмнууд нь бүгдээрээ дэгдээд гараад яваад өгсөн. Тэр пропин, эсмололынх нь агуулга нь өндөр болсон гэсэн үг. Энэ Тамсагийнх бол харьцангуй чанар сайтай ийм 19, 21 дүгээр талбайн хувьд. 

Цаашдаа бол зүүн чиглэлд ирээдүйн хэтийн төлөв бүхий талбайнууд бий. Яагаад гэх юм бол Монгол Улсын газрын тосны нөөц баялаг нь энэ Хайлаарын бассейнтай холбоотой. Түүний өндгөн хэлбэрийнх нь үзүүр хэсэг нь манай энэ Халх гол, Дорнодын район руу ингэж орж ирж байгаа. Тэр хэсэг дээр нь бид нар ухаж байна шүү дээ. Урд хөрш маань бол хил дагуух бүсийнхээ дагуу ухаж байна. Тэрний үргэлжлэл бол Монгол Улсад тодорхой түвшинд байж байна. Одоо өрөмдлөгийн ажлууд нь хийгдээд явж байна. 

Д.Тэрбишдагва: - 5 дугаар микрофоныг өгчих дөө. 

Б.Баатарсүх: - Хүнд үйлдвэрийн бодлогын газрын дарга Б.Баатарсүх. Тэгэхээр хүнд үйлдвэрийн газар дээр хийгдэж байгаа ажлын тухай товчхон танилцуулъя. Манайх Монгол Улсад үйл ажиллагаа явуулж байгаа хүнд үйлдвэрийнхээ бүртгэлийг хийгээд нэгдсэн бааз үүсгэж байгаа. Эндээсээ бас ангилал үүсгэхээр ажиллаж байна. Энэ нь ямар утгатай вэ гэхээр ач холбогдлоор нь эрэмбэлж бүгдийг нь жагсааж нэг жагсаалтад оруулахгүй бол хүнд үйлдвэрийн салбарт байгаа үйлдвэрүүд маань хүнд үйлдвэр нэртэй үйл ажиллагаа явуулахгүй хаалгаа барьсан үйлдвэрүүд их олон байгаад байгаа юм. 

Түрүүн таны асуусан асуултын дагуу энэ баригдах гэж байгаа үйлдвэрээ эрэмбэлж жагсааж байгаа юу гэдэг тал дээр бол бид ер нь их олон төсөл барихгүйгээр 4 том төсөл барьж авъя гэсэн байгаа. Энэ дээр ач холбогдлоор нь эрэмбэлэх юм бол түрүүн таны ярьсан газрын тосны үйлдвэр байна. Газрын тос Монголдоо олборлож байгаа газрын тосныхоо нөөцөд түшиглээд Монгол Улсдаа газрын тос боловсруулах үйлдвэр барихаар одоо газрын тосны үйлдвэр байгуулах нэгжийг байгуулахаар ингэж шийдэж ажиллаж байгаа. 

Олборлож байгаа газрын тос маань энэ жил 1 сая тонныг давж байгаа. Тэгээд энэ үзүүлэлтээрээ бол жил болгон сая 500 мянган тонн түүхий газрын тос олборлох боломжтой болсон байгаа. Энэ нь бол 2040 оныг хүртэл тогтвортой үргэлжилнэ. Манай улсын хэмжээнд хэрэглэгдэж байгаа газрын тосны хэмжээ маань ойролцоогоор хамгийн оргил үедээ 1.3 сая тонн байсан. Бид бол 1.5 сая тонны үйлдвэр бариад ингээд 2040 он хүртэл энэ тогтвортой ажиллуулах боломжтой юм гэж харж байгаа юм. 

Хэрвээ энэ ажил маань ингээд яваад эхлэх юм бол 2.3-аас 3 жилийн хугацаанд газрын тос боловсруулах евро-5 стандартын бензин шатахуун үйлдвэрлэх үйлдвэртэй болох тийм боломж байна. Баярлалаа. 

Д.Тэрбишдагва: - За баярлалаа. Одоо үг хэлэх гишүүд ээ бүртгэж авъя. Үг хэлэх  гишүүд байхгүй юу? Л.Болд гишүүн. Л.Болд гишүүнээр тасаллаа. 

Л.Болд: - Баярлалаа. Өнөөдрийн хэлэлцүүлэг бол олон чухал асуудал хөндсөн. Яах вэ эхний хэлэлцүүлэг учраас нэлээд ерөнхий юмнууд ярьж байна л даа. Тэгээд харахад бол яах вэ олон шинэ хүмүүс байгаа. Тэгээд асуултууд, асуудлуудад бол бас их тодорхой хариултууд гарч ирэхгүй байгаа нь харамсалтай байна. Тэгээд яах вэ дараа нь бол тодорхой чиглэлээр энэ том том асуудлууд яригдаад ирэхээр бас бодитой хариултууд өгөх байх гэж бодож байна. 

Тэгээд өнгөрсөн энэ 100 хоног яг Уул уурхай, хүнд үйлдвэрийн яам одоо хийсэн ажил гэхээр гол нь ард түмэнд наалдацтай, үлдэцтэй энэ ажлыг л ярьсан л даа. Түүнээс биш мэдээжийн хэрэг өөрсдийн дотоод ажлын, тэр эрдэс баялгийн зөвлөлөө ажиллуулах, тэр нөөцөө тооцох ч гэдэг юм уу. Тэр бодлогын юмнууд нь дотроо явж л байгаа байх л даа. Ер нь яг одоо ингээд үнэхээр энэ сонгуулийн дараа шинээр бүрэлдсэн энэ Засгийн газар, тэгээд энэ яам үнэхээр ард  түмэндээ нэг чихэнд нь нэг сонсогдохоор, үнэхээр энэ эдийн засгийн хүндрэлийг даван туулахаар, ард түмний аж амьдралыг дээшлүүлэх, сайжруулах чиглэлээр бодитой хийх ажил тэгэхээр ингээд байхгүй болчихоод байгаа юм. 

Үүний шалтгаан бол ерөөсөө бүх яам, газрууд дээр өнөөдөр юу ажиглагдаж байна вэ гэхээр ингээд энэ 100 хоногт бүх хүмүүсээ халж сольсоор байтал шинэ хүмүүс нь ажлаа мэдэхгүй, хуучин хүмүүс нь байхгүй. Тэгээд энэ хооронд ингээд энэ бодлогын шинэчлэлийн энэ тодорхой арга хэмжээнүүд хийгдэж чадахгүй ийм нөхцөл байдал үүссэн нь бол яг яаман дээр харагдаж байгаа байхгүй юу. Одоо ингээд хариултуудыг харахад бол үндсэндээ энэ уул уурхай, хүнд үйлдвэр хөгжүүлэх асуудал дээр ерөөсөө бодлого гарч ирэхгүй. Тэгээд л нэг одоо лиценз, геологи, ашигт малтмалын мэдээлэл тойрсон ийм л хүрээнд. Ерөөсөө яг агентлагийнхаа хэмжээний л одоо тэр үйл ажиллагааны хүрээнд өнөөдөр энэ яам баригдсан. Тэгээд яг одоо жишээ нь Эрдэнэтийг яах юм гээд. Эрдэнэтийн захирал бидэнд хамаагүй л гэж байгаа юм. Уул уурхайн сайд Эрдэнэтийн захирлаа одоо хэн болох гэж байгаа, ямар хүн болох гэж байгаа, ямар бодлого хэрэгжүүлэх гэж байгаа юм. Үүнийг мэдэхгүй гээд сууж байгаа бол тэгвэл Эрдэнэтгүй уул уурхай гэж одоо яам гэж юу байсан юм бэ? 

Асгат гээд одоо энэ стратегийн том ордыг өнөөдөр яг бодитой, өнөөдөр Монгол Улсынхаа мэдэлд шилжээд одоо шинэ бодлого нь боловсроод гараад явж байх ёстой. Үүнийг бол баруун бүс нутгийнхан, тэр тусмаа Баян-Өлгий аймгийнхан бол үнэхээр нүдээ бүлтийтлээ хараад сууж байгаа шүү дээ. Одоо шинэ нөхцөл байдал үүслээ. Энэ 100 хоногт энэ Уул уурхайн хөгжлийн энэ яам бол одоо бол Асгат дээр ямар алхам хийгдэх бол. Энэ чинь өөр улсаас хамааралтай байснаа одоо биш болчихлоо шүү дээ. Гэтэл энэ дээр тэр ТУЗ нь мэднэ биз. Бидэнд хамаагүй гэж юм ярьж байгаа байхгүй юу. 

Энд бол би үнэхээр харамсаж байна. Үнэхээр та бүхэн мэргэжлийн хүмүүсээ ажиллуул. Мэргэжлийн энэ салбарынхаа хүмүүсийн үгийг сонс. Гэхдээ ажлаа хариуц. Үнэхээр Эрдэнэтийн захирал чадвартай аваад явах хүн хэн байгаа юм. Тийм хүмүүсээ та нар оролцоод тодорхойлоод, мэдээд ингээд явах ёстой. Ганц Эрдэнэт ч биш. Одоо тэр олон үйлдвэр, төслүүдийг ярьж байна. 

Дээр нь энэ стратегийн ордуудаа үнэхээр одоо нэг эзэн шиг сууж ямар нэгэн гаднын харьяалалгүйгээр гаднын бодлогод автахгүйгээр үнэхээр энэ бодлогоо та нар гаргаж, энэ нь үнэхээр ард түмэнд очиж буух ёстой байхгүй юу. Одоо ард түмэнд та бүхний хувьд бол миний бодлоор Засгийн газрын үйл ажиллагааны хөтөлбөрийг бид одоо батлуулсан. Энэ баталсан Их Хурлын том баримт бичигт та бүхний хариуцсан нэг том ажил байгаа. Энэ юу гэхээр энэ Тавантолгойд ард түмний эзэмшиж байгаа, иргэн бүрийн эзэмшиж байгаа 1072 хувьцааг амь оруулах асуудал. Эдийн засгийн үр ашигтай болгох асуудал. Энэ дээр бодлого өнөөдөр гарч ирсэнгүй шүү дээ. Гэтэл ард түмэнд энэ л хүлээгдэж байгаа байхгүй юу. Миний тэр хувьцаа чинь үнэхээр цаас юм уу, баялаг юм уу. Цаашдаа энэ Тавантолгой ямар эргэлтэд орж яаж үйл ажиллагаа нь жигдэрч, яаж энэ нь эцсийн эцэст одоо иргэн бүр өнөөдөр халаасанд байгаа тэр хувьцаа амь орж тэнд үр ашгаа өгөх юм бэ гэдэг асуудал өнөөдөр хамгийн түрүүнд тулгарч байгаа байхгүй юу. Тэгэхээр ийм юмнуудыг дараагийн удаа бол ярьж өгөөсэй. Ийм юмнууд дээр бол яам тодорхой бодлого мэдээллээ өгөөсэй. Түүнээс Их Хурал дээр бол одоо Уул уурхайн сайдаас асуулт асуухад ямар нэгэн компанийн ТУЗ мэднэ гэдэг цаашаа чихэх юм бол бид тэр бүх компаниудын тэр ТУЗ-ууд руу энд дуудаж уулзаад асуудлыг нь танилцаад байх бололцоо байхгүй шүү. Энэ бүх асуудлын хариуг бол Уул уурхайн сайдаас сонсмоор байна. Энэ Уул уурхайн яамны ажил хариуцсан түшмэлүүдээс л сонсмоор байна. Үүнийгээ та бүхэн өөрсдөө анхааралдаа авч дараа дараагийн хэлэлцүүлэг дээр бид нарт бодитой өөрсдөөсөө түлхсэн биш одоо ард түмэнд ойлгомжтой энэ хариултуудыг өгөөсэй гэдгийг хүсч байна. Баярлалаа. 

Д.Тэрбишдагва: - Л.Болд гишүүнд баярлалаа. Ингээд ер нь Уул уурхай, хүнд үйлдвэрийн сайд, ажлын хэсгийнхэнд баярлалаа. 

Хоёр гурван зүйлийг хэлчихмээр байна. Нэгдүгээрт, манай энэ Эдийн засгийн байнгын хорооны нөхөд энэ Эдийн засгийн байнгын хорооныхоо гишүүдийг нэлээн ирц сайтайгаар байлгамаар байна. Яагаад гэвэл өнөөдөр Монгол Улсын эдийн засгийн хүндрэлийн үед 100 гаруй хүнд үйлдвэртэй, дэлхийд гайхагдсан Тавантолгойтой, Эрдэнэттэй, Оюу Толгойтой. Тэгээд өөр хичнээн олон үйлдвэр аж ахуйн газруудтай. Яг энийг одоо бусад нөгөө солонгорсон аж ахуй гэдэгтэй, хүнс, хөдөө аж ахуй, хөнгөн үйлдвэрийн салбаруудтайгаа нийлээд ингээд босгох юм бол эдийн засгийг босгоход маш чухал үүрэгтэй. 

Тийм учраас танай яамны үүрэг ролийн талаар сая манай гишүүд бас нэлээн хэллээ. Та бүхэн маань одоо 4 жил олонхи болсон, 65 гишүүнтэй олонхи болсон байгаа энэ үед бол тогтвор суурьшилтай ажиллана гэж би бат итгэж байгаа. 

Ийм учраас үүнийгээ дэс дараатай, эрэмбэ дараатайгаар нэг хийсэн шиг хийгээд, хэрэгжүүлсэн шиг хэрэгжүүлээчээ гэж ингэж хэлмээр байна. Өнөөдөр бол бид энэ Эдийн засгийн байнгын хорооны хурал дээр бол их олон асуудлуудыг ярилаа л даа. Энэ бол өнөөдөр мэдээллийн шинж чанартай. Цаашдаа салбар салбараар нь, ялангуяа хүнд үйлдвэрийн салбар, нэмэгдсэн өртөг, бүтээгдэхүүн шингэдэг салбар, нэмэгдсэн өртөг, бүтээгдэхүүн бий болгодог салбар, ажлын байрыг олон удаа бий болгох тийм салбаруудыгаа. Дээрээс нь нэгэнтээ бий болсон үйлдвэрүүдээ орчин үе дээр яаж хэрэгжүүлж хөгжүүлэх вэ гэдэг дээр маш их онцгойлон анхаарах юм бол. Магадгүй энэ эдийн засгийн хүндрэлийг даван туулах хөтөлбөрийг чинь ерөөсөө судас нь энд сууж байгаа юм биш үү гэсэн тийм сэтгэгдэл төрөөд байгаа юм л даа. Тийм ч учраас эдийн засгийн хүндрэлийг одоо хэлэлцэж байгаа энэ үед та бүгдийг хамгийн түрүүнд оруулж ирж санал бодлыг чинь сонсож байгаа нь ийм ач холбогдолтой зүйл. 

Тэгэхээр одоо бол сая одоо хэллээ шүү дээ. Газрын тосныхоо үйлдвэрлэлээр одоо өөрсдийгөө хангачих юм шиг байна. Гэх мэтчилэнгээр та нар энэ нийгэмд яг тэдэн сарын тэдний өдөр тийм зэсийн үйлдвэр байгуулчихна. Төчнөөн алтны үйлдвэр байгуулчихна. Жоншийг нь ингэж бүтээгдэхүүн бий болгоод гаргаад өндөр үнэтэйгээр гаргаж чадах юм байна. Газрынхаа тосыг одоо ийм ийм хэмжээгээр гаргаж одоо бид чадах юм байна гэж ийм эерэг мэдээлэл чинь нийт дэлхий нийт ч гэсэн, ард түмэн ч гэсэн одоо маш чухал мессеж өгнө. Тэгэхгүй бол одоо дан зовлон яримааргүй байна. Зовлон ярьдаг Засгийн газар биш ажил хийдэг Засгийн газар. Тийм учраас бид бол зовлонгоо ярьж нөхцөл байдлаа зөндөө ярьсан. Одоо  бол ажил хийх ёстой. Бид ямар дэмжлэг туслалцаа байна тэр бүх дэмжлэг туслалцааг үзүүлэхийн төлөө Эдийн засгийн байнгын хороо бол ажиллана гэж бид бодож байна. Дэмжиж ажиллана. Шахаж шаардаж ажиллана. Хэрвээ үр дүн гарахгүй бол хариуцлага тооцож ажиллана гэж ингэж хэлмээр байгаад байгаа юм. Тийм учраас өнөөдрийн мэдээлэл их чухал боллоо. Энэ дээр анхаарч ажиллая. 

Цаашдаа бол бид бас мэдээллийг авахдаа нэлээн урьдчилсан байдлаар төлөвлөхгүй бол энэ манай нөхдүүд маань түрүүний долоо хоног мэдээлэл аваад бас сая амралтын өдөр тааралдаад бас эхний мэдээллийг бол ерөнхийд нь нэлээн ийм ерөнхий гаргалаа. Дараа нь powerpoint-тэй Эдийн засгийн байнгын хорооны гишүүдэд мэдээллийг өгсөн. 

Эцсийн эцэст нь үүний үр дүнд бид хамтраад Монгол Улсаа хөгжүүлье. Та бүгдэд Байнгын хорооны зүгээс ямар дэмжлэг үзүүлэх, хууль дүрэмд нь ямар шийдвэрт нь оруулахад нь бид туслах уу гэсэн байдлаар ингэж ажиллаж байгаа шүү. Ингээд та бүгдэд баярлалаа. Өнөөдрийн Эдийн засгийн байнгын хорооны хуралдаан дууслаа. Баярлалаа.

Хуралдаан 3 цаг 31 минут үргэлжилж, 13 цаг 21 минутад өндөрлөв.

Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ

